
MUDZIMU U ḒIDZUMBA KHA

U NYADZEA, ZWENEZWO A

ḒIDZUMBULULA KHA ZWI FANAHO

 Ndi a ni livhuwa, Murathu Neville. Murena a ni 
 fhaṱutshedze. Ndi matsheloni avhuḓi, dzikhonani. 
Zwa vhukuma ndi dzhia itshi tshi tshiṅwe tsha zwipiḓa zwa 
khwinesa zwa vhutshilo hanga, u vha kha thaberenakeḽe hafhu 
matsheloni ano, u vhona tshivhumbeo tshayo tsho nakaho, na 
oda ya vhana vha Mudzimu vho dzulaho nḓuni Yawe ṋamusi.
2 Ndo akhamadzwa nga maanḓa musi ndi tshi swika 
fhano mulovha huno nda vhona mbonalele dza tshifhaṱo. Na 
khathihi a tho ngo lora uri zwi ḓo vha nga iyi nḓila. Musi 
ndi tshi vhona dzipuḽane, uri musi vho no ola dzipuḽane, 
ndo tou vhona luṅwe lufhera luṱuku lwo dzula nga thungo, 
fhedzi zwino ndi u wana hu fhe—fhethu ho nakaho. Huno ri 
a livhuwa kha Ramaanḓaoṱhe nga nṱhani ha fhethu uhu ho 
nakaho. Huno riṋe ri…
3 Ndi ni ḓisela, matsheloni ano, ndumeliso dzi bvaho ha 
mufumakadzi wanga na vhana vhanga, vho ṱulutshelwaho 
u vha fhano nga tshino tshifhinga u itela iyi tshumelo ya u 
kumedza, na iyi vhege ya u ḓiṋekedza kha Kristo. Fhedzi 
vhana vha tshikoloni, huno zwi a konḓa u ṱuwa. Huno vho no 
neta kha vhuḓipfi ha u ṱuvha hayani u itela nnḓu, fhedzi na 
khathihi ri nga si netise vhuḓipfi ha vhoinwi vhathu. Inwi a ni 
netisi izwo. Hu na zwo raloho zwi no pfi u vha na dzikhonani. 
Huno ndi—ndi takalela dzikhonani, huṅwe na huṅwe, fhedzi 
hu na tshiṅwe tshithu nga ha khonani dza kale. A hu londwi 
uri ni ita ngafhi khonani ntswa, dzi vha dzi si dza kale.
4 A hu londwi uri ndi ḓo buḓabuḓa ngafhi, afha fhethu 
tshifhinga tshoṱhe hu ḓo vha hukhethwa. Ngauri, kha 
miṅwaha i ṱoḓaho u swika ya furaru yo fhiraho, kha bede ya 
kutivha kwa thophe, ndo kumedza itshi tshipiḓa tsha mavu 
kha Yesu Kristo musi tsho vha tshi si tshithu nga nnḓa ha 
be—bede ya thophe. Afha hoṱhe ho vha hu kutivha. Itsho ndi 
tshone tshi itisaho uri tshiṱaraṱa tshi vhe nga nnḓa ha kuitele 
henefho, nḓi—nḓila yo ḓo tea u mona, u ya kule na kutivha kwe 
kwa vha ku ngomu hafha. Huno ngomu hafha, ho vha hu tshi 
anzela u vha na mavolenga, mavolenga a kutivha a a mela.
5 Huno vo—volenga ndi dzuvha ḽi sa pfesesei nga maanḓa. 
Naho ḽi tshi bebiwa thopheni, a ḽi tei u kombetshedza nḓila 

yaḽo nga kha thophe, huno zwenezwo nga kha maḓi na 
mambweṱeṱe, u ḓiisa nṱha kha ṱhodzi, u sumbedza lunako 
lwaḽo.
6 Huno ndi—ndi a elekanya, matsheloni ano, uri izwo ndi 
zwoṱhe zwo bvelelaho hafha. Izwo, u bva nga tshetsho 
tshifhinga, volenga ḽiṱuku ḽa kutivha ḽo ḓisukumedza; huno 
musi ḽi tshi swika nṱha ha maḓi, ḽa phaḓaladza phapha dzaḽo, 
maṱari aḽo maṱuku a bvela nnḓa, huno ḽa vhonisa Volenga ḽa 
Govha. Ngavhe ḽi tshi ima tshifhinga tshilapfu! Ngavhe ḽi tshi 
vha nnḓu yo kumedzelwaho tshoṱhe kha Mudzimu!
7 Thaberenakeḽe yone iṋe yo kumedzelwa nga 1933. Fhedzi u 
elekanya, matsheloni ano, tshi ḓo vha tshi—tshithu tshavhuḓi 
nga maanḓa u itela tshu—tshumelo ṱhukhu ya u kumedza 
hafhu, na nga maanḓa kha vhathu vha re na, vhe na lufuno 
lwavho na u ḓiṋekedza kha Kristo, vho ita uri izwi zwoṱhe 
zwi konadzee. Huno ndi ṱoḓa u livhuwa muṅwe na muṅwe 
wa vhoinwi u itela minikelo yaṋu, na zwiṅwe-vho, uri no 
vhekanya u kumedza itshi tshivhidzo kha Kristo.
8 Huno nṋe ndi kha u khoḓa huhulwane, huno ndi livhuwa 
tshivhidzo, u amba aya maipfi ndo imela vharathu vhavhuḓi 
fhano vha tshivhidzo, vhe vha kumedzela tshumelo dzavho 
kha izwi. Mukomana Banks Wood, mukomana washu a 
ṱhonifheaho; Mukomana Roy Roberson, mukomana washu a 
ṱhonifheaho; na vhaṅwe vhanzhi vhe, nga u sa vha na tseḓa 
na nga vhuthihi ha mbilu, vha vhea miṅwedzi vha tshi khou 
ita afha fhethu nga nḓila ye ha vha ngayo, vho dzula hafha u 
vhona uri hu fhaṱiwa nga nḓila yone.
9 Huno musi ndi tshi dzhena ngomu, u vhona iyi phuluphithi, 
lushaka lwe tshifhinga tshoṱhe nda lu ṱulutshelwa, vhutshilo 
hanga hoṱhe! Nṋe…Mukomana Wood o ḓivha zwe nda zwi 
takalela. Na khathihi ho ngo ri u ḓo hu fhaṱa, fhedzi o hu fhaṱa.
10 Huno ndo dzhiela nzhele tshifhaṱo na nga nḓila ine u 
fhaṱwa ha vha ngayo, hu tou vha, oho, ndi ha nṱha. Huno 
zwino a hu na maipfi a u bula vhuḓipfi hanga. Hu tou vha hu 
si na nḓila ya u zwi ita, ni a vhona. Huno, fhedzi, Mudzimu u 
a pfesesa. Huno ngavhe muṅwe na muṅwe wa vhoinwi a tshi 
ṋewa malamba nga nṱhani ha zwe na bvisa na zwoṱhe zwe 
na ita u ita afha fhethu zwine ha vha zwone, nga nḓila ya 
tshifhaṱo, nnḓu ya Murena. Huno zwino ndi—ndi ḓo takalela 
u amba aya maipfi. Zwino, tshifhaṱo, tsho naka sa zwine tsha 
vha zwone, nga ngomu na nga nnḓa…
11 Mulamu wanga, Junior Weber, o vha e na zwidina zwa 
matombo. A thi vhoni nḓila ye ya vha i tshi ḓo vha tshiṅwe 
tshithu tsha khwine u fhira zwine tsha vha zwone, mushumo 
wo fhelelaho.
12 Muṅwe mukomana a re fhano, na khathihi a thi athu 
ṱangana na munna, o dzhenisa sisteme ya mubvumo. Fhedzi ni 

tshi dzhiela nzhele na kha tshifhaṱo tsho linganaho ngaurali, 
ndi nga tou…A hu na u vhuya ha mibvumo. Dzi kha dzisiḽini 
hafha, nḓila dzo fhambanaho. A hu londwi hune nda ima, zwi 
tou fana, ni a vhona. Huno lufhera luṅwe na luṅwe lu—lu a 
fhaṱiwa, lune zwiambi zwi khalwo, huno ni nga zwi ita nga 
nḓila iṅwe na iṅwe ine na tama u pfa. Ndi zwone, ndi tenda uri 
ho vha hu tshanḓa tsha Mudzimu Ramaanḓaoṱhe we a ita izwi 
zwithu. Zwino arali…
13 Murena washu o ri ṋea tshifhaṱo ngaurali uri ri kone u Mu 
luvha nga ngomu, lwa khwine u fhira, miṅwaha i ṱoḓaho u swika 
ya furaru. Ro thoma nga fuloro ya thophe, manyelo a saha, huno 
ra dzula hafha tsini na zwiṱofu zwa malasha zwa kale. Huno 
mukonṱiraka, Mukomana Wood, muṅwe wavho, na Mukomana 
Roberson, o vha a tshi khou mmbudza nga ha uri hune idzo 
phiḽa dza vha dzi hone, na izwo zwiṱofu zwa kale zwa vha zwi 
tshi anzela u dzula ngomu ha idzo thikho dze dza buḓekanya, 
dzo fara mulilo huno dza swa murahu, khamusi fithi mbili kana 
tharu. Ndi ngani tshi songo swa, Mudzimu fhedzi ndi ene o tshi 
vhulungaho. Huno zwenezwo nga murahu ha u swa, na vhuleme 
hoṱhe ha thaberenakeḽe vhu nṱha hazwo, ndi ngani i songo wela 
ngomu, tshanḓa tsha Mudzimu fhedzi. Zwino yo tikiwa fhasi 
nga tshitili huno yo dzula kha mavu, yo fhaṱiwa ya khwaṱha.
14 Zwino ndi elekanya uri ndi mushumo washu u ita 
nga ngomu zwavhuḓi, nga tshilidzi tsha Mudzimu, u vha 
vha livhuwaho kha Mudzimu lune zwashu…Itshi tshi 
nga si tou vha fhedzi tshifhaṱo tsho nakaho tshine ra ḓo ḓa 
khatsho, fhedzi ngavhe muṅwe na muṅwe a ḓaho nga ngomu 
a vhone tshiṱaluli tsho nakaho tsha Yesu Kristo kha muthu 
muṅwe na muṅwe a no dzhena. Ngavhe hu tshi vha fhethu 
ho ṋekedzwaho kha Murena washu, vhathu vho ḓiṋekedzaho. 
Ngauri, a hu londwi uri tshivhumbeo tsho naka hani, itsho zwa 
vhukuma ri a tshi takalela, lunako lwa tshivhidzo ndi mvumbo 
ya vhathu. Ndi a fulufhela uri tshone tshifhinga tshoṱhe tshi ḓo 
vha nnḓu ya Mudzimu, ya lunako.
15 Zwino, kha tshumelo ya u kumedza tombo ḽa khuḓa ḽa 
vhubvo ḽi tshi vhewa, bono ḽihulwane ḽa ḓa. Huno zwo ṅwalwa 
kha tombo ḽa khuḓa, nga matsheloni e nda ḽi kumedza.
16 Huno ni nga ḓi vha no mangala, miniti i si gathi yo fhiraho, 
ndi ngani ndo vha ndi tshi lenga u bva. Mushumo wanga wa u 
thoma, musi ndi tshi ḓa tshivhidzoni tshiswa, ndo malisa munna 
muswa na musadzi vho ima ofisini. Ngavhe i tshi vha tshifanyiso, 
uri ndi ḓo vha mushumeli wa Kristo a fulufhedzeaho, u ita uri 
Muselwa a lugele vhuṱambo ha iḽo Ḓuvha.
17 Huno zwino kha ri ite vhunga ro ita u rangani. Musi ri 
tshi thoma kha u kumedzwa ha u thoma ha tshivhidzo, ndo 
vha ndi munna muswa huno, nṋenṋe, khamusi miṅwaha ya 
fumbilinthihi, ya fumbilimbili nga vhukale musi ri tshi vhea 

tombo ḽa khuḓa. Ho vha hu musi ndi sa athu vhuya nda mala. 
Huno tshifhinga tshoṱhe ndo vha ndi tshi khou ṱoḓa u vhona 
fhethu ho lulamiswaho nga nzudzanyo, kha zwa Mudzimu…
uri Mudzimu a luvhiwe, ni a vhona, na vhathu Vhawe. Huno ri 
nga kona u ita hezwo fhedzi, hu si nga tshifhaṱo tsho nakaho, 
fhedzi nga vhutshilo ho ṋekedzwaho ndi yone nḓila fhedzi ine 
ri nga zwi ita.
18 Huno zwino, ri sa athu kumedza, thabelo ya u kumedza, ha 
vhalwa maṅwe Maṅwalo, huno tshivhidzo tsha kumedzelwa 
murahu kha Mudzimu. Huno zwenezwo ndi na miṅwe…Ndi 
na Mulaedza nga ha vhuevangeli, matsheloni ano, u fhaṱela 
Mulaedza wanga nga ngomu u no khou ḓa.
19 Huno, madekwana a ṋamusi, ndi ṱoḓa u dzhia ndima ya 
vhu5 ya Nzumbululo, i no ṱumana ngomu, u bva kha—u bva 
kha zwikhathi zwa sumbe, u swika kha Mapfundo a Sumbe. 
Ayo ndi…Zwenezwo ri ḓo vha na…
20 Vhusiku ha Musumbuluwo hu ḓo vha munameli wa bere 
tshena. Vhusiku ha Ḽavhuvhili…Munameli wa bere ntswu, 
na u tsela fhasi, vhanameli vhaṋa vha bere. Huno zwenezwo 
Pfundo ḽa Vhurathi ḽi tshi pfuṋululwa.
21 Huno zwenezwo nga matsheloni a Swondaha, nga 
matsheloni a Swondaha i tevhelaho, arali Murena a tshi 
funa…Ri ḓo vhona ngavhuya, ra zwi ḓivhadza ngavhuya. 
Khamusi, Swondaha i tevhelaho nga matsheloni, ri ḓo vha na 
muṱangano wa thabelo u itela vhalwadze tshifhaṱoni.
22 Huno zwenezwo vhusiku ha Swondaha, u vala nga…
Ngavhe Murena a tshi ri thusa u pfuṋulula Pfundo ḽa 
Vhusumbe, hune ha vha na ndimana pfufhi. Huno I amba izwi, 
“Ho vha ho fhumulwa ngei Ṱaḓulu lwa hafu ya awara,” nga 
uho u fhumula.
23 Zwino, a thi ḓivhi zwine aya Mapfundo a amba zwone. 
Ndi tou vha ndi nga maanḓa magumoni a u sa ḓivha zwine ndi 
nga ita, khao, vhunga vhaṅwe vha vhoinwi no ralo matsheloni 
ano. Ri na mihumbulo ya vhuhuweleli yo ṋewaho nga munna, 
fhedzi iyo i nga si A kwame na khathihi. Huno arali ni tshi ḓo 
vhona, A tea u ḓa nga u hevhedzwa. Hu fanela u vha Mudzimu, 
Ene muṋe, ndi Ene fhedzi Ane a nga zwi ita, Ngwana.
 Huno madekwana a ṋamusi ndi iyo Bugu ya Thengululo.
24 Zwino, kha izwi, tshi no itisa uri ndi si ḓivhadze 
miṱangano ya thabelo ya vhalwadze, kana zwiṅwe-vho, ndi 
ngauri nṋe ndi…Nṋe ndi khou dzula na dziṅwe khonani, 
huno nṋe ndi ṋea muniti muṅwe na muṅwe wa tshifhinga 
tshanga kha u guda na thabelo. Huno ni a ḓivha bono ḽe nda 
vha naḽo ndi sa athu ṱuwa huno ndi tshi ya nnḓa vhukovhela, 
ḽa avho Vharuṅwa vha sumbe vha ḓaho vha tshi fhufha. 
Ngauralo, ni ḓo pfesesa zwiṱuku ngavhuya.

25 Ngauralo zwino, zwino, kha tshifhaṱo, ndi elekanya 
uri ri tea u vha, kha itshi, arali tshi tshi khou kumedzwa, 
kana tshi tshi khou yo kumedzwa nga miniti i si gathi, kha 
u luvha Mudzimu, ri tea u zwi vhulunga nga iyo nḓila. Ri 
songo renga kana u rengisa tshifhaṱoni na khathihi. Ri songo 
ita ḽiṅwe bindu kha iyi oditoriamu fhano na khathihi. Zwi 
songo itwa ngomu hafha na khathihi, ndi uri, u fana na u 
tendela vhashumeli u dzhena ngomu huno vha rengisa dzibugu 
na tshiṅwe na tshiṅwe. A hu londwi uri mini, hu na maṅwe 
mafhethu a u ita hezwo. Ngauri, riṋe—riṋe a ri tei u renga na 
u rengisa nḓuni ya Murena washu. Hu tea u vha fhethu ha—ha 
u luvha; hukhethwa, ho ṋekedzelwaho iyo ndivho. Ni a vhona? 
Zwino, O ri ṋea fhethu havhuḓi. Kha ri hu kumedzele Ene, 
huno ri ḓikumedze riṋe vhaṋe, natsho, Khae.
26 Huno izwi zwi nga vhonala zwi si na vhulenda zwiṱuku, 
fhedzi, a si fhethu ha u dala. Ndi fhethu ha u luvha. Ri 
songo vhuya ra ita tshihevhehevhe tsha ipfi ngomu hafha 
na khathihi, nga nnḓa ha u luvha, kha muṅwe na muṅwe, 
nnḓani ha musi zwi tshi ṱoḓea vhukumakuma. Ni a vhona? A 
ro ngo tea u mona-mona na khathihi. A ro ngo tea u gidima 
kha tshifhaṱo, kana ra tendela vhana vhashu u gidima kha 
tshifhaṱo. Huno ngauralo nga u ita izwi, ri tshi khou zwi pfa 
hu si kale, izwo zwa u ita izwi, ro tshi fhaṱa u itela uri ri 
kone u tshi londa tshoṱhe. Zwino, ri na iyi sethe yo dzulaho 
hafha. A hu na zwiṅwe, vhathu vhanzhi ndi vhatsinda. 
Vhathu vha thaberenakeḽe vha a zwi ḓivha izwi, uri tshifhaṱo 
tshi khou yo kumedzwa kha tshumelo ya Ramaanḓaoṱhe. 
Ngauralo-ha, ri tshi ḓikumedza, kha ri elelwe, musi ri tshi 
dzhena kha uvho vhukhethwa, dzulani no dzika, nga tshaṋu, 
huno ni luvhe Mudzimu.
27 Arali ri tshi ṱoḓa u dalelana, hu na mafhethu ane ri nga 
dalelana nga u ralo. Fhedzi, na khathihi, u tshimbila u mona 
hoṱhe, hune ni sa kone u ḓipfa ni tshi elekanya, huno muṅwe 
muthu u a dzhena ngomu huno vha sa ḓivhe uri vha nga itani, 
ni a vhona, hu tou vha na phosho nga maanḓa na zwithu. Hu 
tou vha hu ha vhathu, huno ndo no zwi vhona zwivhidzoni 
u swika zwo no nnyita uri ndi pfe ndi muvhi nga maanḓa. 
Ngauri, a ri ḓi ngomu vhukhethwani ha Murena u ṱangana. Ri 
ḓa fhano u luvha Mudzimu, zwenezwo ra ya mahayani ashu. 
Uvhu vhukhethwa ho kumedzelwa u luvha. Musi…Imani 
nnḓa, ambani tshiṅwe na tshiṅwe tshine na tama, samusi 
tsho luga nahone tshi tshikhethwa. Iyani miṱani ya vhaṅwe. 
Dalelanani mafhethu. Fhedzi musi ni tshi dzhena kha uyo 
muṋango, ni dzike.
28 Inwi ni ḓa fhano u amba Nae, ni a vhona, huno na Mu 
litsha a ni fhindula. Vhuleme ha hone ndi uri, ri ita u amba 
hunzhisa, huno a ri thetshelesi lwo eḓanaho. Zwenezwo, musi 
ri tshi ḓa ngomu fhano, Mu lindeleni.

29 Zwino, kha thaberenakeḽe ya kale, hu nga ḓi vha hu si na 
muthu na muthihi a re hone matsheloni ano we a vha e hone nga 
ḓuvha ḽa u kumedza, musi Major Ulrich a tshi tamba muzika. 
Huno ndo ima murahu ha zwifhambano zwiraru fhano, u 
kumedza fhethu. Ndo vha ndi si nga tendeli nnyi na nnyi…
Vhaṋei-vha-madzulo vho ima muṋangoni, u vhona uri a hu 
na muthu we a amba. Musi, no ita u amba haṋu nnḓa. Inwi ni a 
dzhena ngomu. Arali no tama u ralo, no dzika, ni ḓa kha aḽiṱari 
na rabela no dzika. No humela murahu vhudzuloni haṋu, na vula 
Bivhili. Zwe mudzulatsini waṋu a ita, izwo zwo vha zwi khae. 
Inwi a no ngo vha na tshe na amba. Arali ni tshi ṱoḓa u amba nae, 
i ri ni, “Ndi ḓo mu vhona nnḓa. Nṋe ndi ngomu hafha u luvha 
Murena.” Inwi ni vhala Ipfi Ḽawe, kana ni dzula no dzika.
30 Huno, zwenezwo, muzika. Khaladzi Gertie, a thi ḓivhi 
uri kana u fhano matsheloni ano, kana hai, Khaladzi Gibbs. 
Piano ya kale, ndi a tenda, i dzula murahu khuḓani iyi, ya 
khwinesa zwa nyelelwo dzanga. Huno u ḓo tamba o fhola, 
“Fhasi ngei tshifhambanoni he Mutshidzi wanga a fa,” muṅwe 
muzika wa u ḓifha zwa vhukuma, wo fholaho, huno—huno, 
zwenezwo, u swika hu tshi ḓa tshifhinga tsha tshumelo. Huno 
murangaphanḓa wa nyimbo a takuwa huno a ranga phanḓa 
nyimbo dzo vhalaho dza tshivhidzo. Huno zwenezwo arali vho 
vha na nyitawoga ya ndeme, vho i imba. Fhedzi, na khathihi hu 
si tshivhalonyana tsha u bvela phanḓa. Huno zwenezwo muzika 
wa isa phanḓa na u tamba. Huno zwenezwo musi ndi tshi pfa 
izwo, nda ḓivha uri ho vha hu tshifhinga tshanga tsha u bva.
31 Musi mushumeli a tshi dzhena ngomu tshivhidzoni tsha 
vhathu vha tshi khou rabela, na nḓodzo ya Muya, ni a vhofhea 
u pfa zwi bvaho Ṱaḓulu. Izwo ndi zwenezwo fhedzi. A hu na 
nḓila ya u khaukana nazwo. Fhedzi arali ni tshi tshimbila 
ngomu ha nḓaḓo, zwenezwo inwi—inwi…no—no ḓaḓa nga 
maanḓa, huno Muya wo ṱungufhadzwa; huno a ri ṱoḓi izwo, 
hai. Ri ṱoḓa u ḓa fhano u luvha. Ri na mahaya avhuḓi, ane nda 
khou yo amba nga hawo, nga muniti fhedzi, na zwiṅwe-vho; 
ngei hayani, hune ra dalela khonani dzashu huno ra dzi dzhia. 
Iyi ndi nnḓu ya Murena.
32 Zwino, hu na vhana vhaṱuku, zwino, vhushie vhuṱuku. 
Zwino, a vha ḓivhi phambano. Vhone, nḓila fhedzi ine vha 
nga wana zwine vha ṱoḓa, ndi u zwi lilela. Huno nga tshiṅwe 
tshifhinga ndi tshinwiwa tsha maḓi, huno nga tshiṅwe 
tshifhinga vha ṱoḓa athentshini. Huno ngauralo ro ralo, nga 
tshilidzi tsha Mudzimu, ro kumedza lufhera. Lwo vhidzwa, 
kha mutevhe, “lufhera lwa u lilela,” fhedzi lu henefho nga 
phanḓa hanga. Ndi uri, nga maṅwe maipfi, hune vhomme vha 
nga isa vhushie havho.
33 Zwino, na khathihi a zwi vhuyi zwa nndina, khamusi, 
nṋe hafha kha phuluphithi. Khamusi a thi nga ḓo zwi dzhiela 

nzhele, ndo ḓoliswa. Fhedzi hu na vhaṅwe vhathu vho dzulaho 
tsini, huno zwi a vha dina, ni a vhona, huno vha ḓa ngeno u pfa 
tshumelo. Ngauralo vhomme vha…Lushie lwaṋu lu thoma u 
ita mibvumo ya u ofha; ni nga si zwi ponye izwo. Mulandu, 
ngoho, ndi hone…Ni tea, ni tea u lu ḓisa. Mme wa vhukuma 
u ṱoḓa u isa lushie lwawe tshivhidzoni, huno itsho ndi tshithu 
tshine na tea u ita.
34 Huno ri na lufhera henefho kha hune ni nga kona u vhona 
khuḓa iṅwe na iṅwe ya tshifhaṱo, oditoriamu yoṱhe; na tshiambi 
henefho, kha hune ni nga kona u langa voḽumu nga iṅwe nḓila 
ine na ṱoḓa; na bu—bunga ḽiṱuku magumoni, na sambelo ḽa maḓi, 
na tshiṅwe na tshiṅwe tshine kokotolo tshi nga thusa mme. Hu 
na zwidulo na zwithu, ni nga dzula fhasi; fhethu ha u tshintsha 
lushie lwaṋu, arali zwi tshi ṱoḓea uri lu shandukiswe, na tshiṅwe 
na tshiṅwe no dzula henefho. Zwo dzudzanywa zwoṱhe.
35 Huno zwenezwo, zwifhinga zwinzhi, vhana vha thangana 
ya murole nahone nga tshiṅwe tshifhinga mualuwa, u ḓo ya 
kha…Inwi ni a ḓivha, vhoinwi vhathu vhaswa ni ḓo fhirisa 
dzinotsi, kana na gera, kana tshiṅwe tshithu, tshivhidzoni. 
Zwino, ni wa kale lwo eḓanaho u ḓivha zwa khwine u fhira 
izwo. Ni a vhona? Ni tea u ḓivha zwa khwine u fhira izwo. Ni a 
vhona? A no ngo tea u ḓa fhano…Arali ni tshi lavhelela u vha 
munna wa vhukuma ḽiṅwe ḓuvha, huno na alusela muṱa kha 
Muvhuso wa Mudzimu, zwenezwo thomani mathomoni, inwi 
ni a vhona, huno—huno ni tambe lwo teaho huno ni ite nyito 
dzone, huno zwino, a hu na zwiṅwe.
36 Zwino, vhaṋei-vha-madzulo vho ima khuḓani dza 
tshifhaṱo, na zwiṅwe-vho. Huno arali hu na huṅwe u bvela 
phanḓa, vhone vho—vhone vho odeiniwa, sa mushumo wavho, 
huno vhalangandaka vha dzula hafha nga phanḓa, uri arali 
muṅwe a tshi thoma u sa vha na vhuḓifari, vho ṋewa ndaela ya 
u humbela uyo muthu u ri a fhumule.
37 Zwenezwo, arali vha si na iyo ṱhonifho, zwi ḓo vha khwine 
arali muṅwe muthu-vho a vhe na vhudzulo, ngauri hu na 
muṅwe muthu a no ṱoḓa u pfa. Hu na muṅwe muthu a ḓelaho 
iyo ndivho, u pfa. Huno izwo ndi zwe ra ḓela zwone fhano, ndi 
u pfa Ipfi ḽa Murena. Huno ngauralo muṅwe na muṅwe u ṱoḓa 
u Ḽi pfa, nahone zwi ṱoḓea vho fhumula u ya nga hune vha 
kona. Ho tou fhumula u ya nga hune vha kona; ndi uri, hu si na 
tshivhalonyana tshi no khou amba na u bvela phanḓa.
38 A hu na zwiṅwe, muṅwe muthu u khou luvha Murena, a no 
tea u ralo. Izwo ndi zwine zwa tea u vha zwone. Izwo ndi zwone 
zwe na ḓela zwone fhano, ndi u luvha Murena. Fhedzi arali ni 
tshi pfa u nga ni ṱoḓa u renda Mudzimu, kana u ṱavha mukosi, 
itonu bvela phanḓa, ni a vhona, ngauri izwo ndi zwe na ḓela 
zwone fhano, ni a vhona, fhedzi, ndi u luvha Murena nga nḓila 
yaṋu ya u luvha. Fhedzi a hu na muthu a no luvha Murena musi 

ni tshi khou amba na u fhirisa dzinotsi, huno ni khou thusa 
muṅwe muthu-vho u ṱutshela kule na u luvha Murena, ni a 
vhona, ngauralo ri pfa uri izwo zwi ḓo vha zwo khakhea. Huno 
ri ṱoḓa u ita uri izwo zwi vhe zwi vhusaho tshivhidzoni tshashu, 
uri kha tshivhidzo tshashu, izwo, kha tshino tshifhaṱo, itshi 
tshivhidzo tshi ḓo kumedzelwa kha Muvhuso wa Mudzimu na 
kha u rerwa ha Ipfi. Rabelani! Luvhani! Itsho ndi tshone tshi 
itisaho uri ni ḓe fhano, u luvha, zwenezwo.
39 Huno zwenezwo tshiṅwe tshithu, musi tshumelo yo no 
fhela, kanzhi vhathu zwivhidzoni…A thi—a thi elekanyi uri 
ndi fhano, ngauri…Nṋe ndi dzulela u vha ndo ṱuwa, ni a 
vhona, ngauri ndi a ṱutshela kule.
40 Kanzhi, na kha u rera dziṅwe tshumelo, nḓodzo i a ḓa, 
huno mabono a a bvelela. Huno nṋe ndo neta, huno ndi 
ṱutshela lufherani. Huno khamusi Billy, kana vhaṅwe vha 
vhanna henefho, vha a nnzhia vha nnyisa hayani, huno vha 
ntendela u awela lwa tshikhathinyana, u swika ndi tshi bva 
khazwo, ngauri ndi nga maanḓa zwa u neta.
41 Huno zwenezwo ndo no vhona zwivhidzo, naho, kha hune 
vhana vha tendelwa u gidima hoṱhe-hoṱhe kha nnḓu khethwa, 
huno—huno vhaaluwa vho ima nahone vha tshi khou huwelela 
u buḓekanya lufhera, nga tshavho. Iyo ndi nḓila yavhuḓi 
ya u tshinya tshumelo i no khou ḓa vhusiku uvho, kana nga 
tshifhinga tshifhio na tshifhio tshi re tshone. Ni a vhona?
42 Zwenezwo tshumelo yo no balanganywa, ri ṱutshela 
oditoriamu. No fhedza, kha u luvha nga itsho tshifhinga. 
Zwenezwo ri a bva huno ra amba nga tshashu, na zwine na 
ṱoḓa u ita. Arali ni na tshiṅwe tshithu tshine na ṱoḓa u vhudza 
muṅwe muthu, u—u vha vhona, zwo luga, inwi ni ṱuwe navho, 
kana hayani havho, kana tshiṅwe na tshiṅwe tshi re tshone, 
fhedzi ni songo zwi ita kha oditoriamu. Kha ri kumedze iyi kha 
Mudzimu. Ni a vhona? Afha ndi fhethu Hawe ha u ṱangana, hune 
ra ṱangana Nae. Ni a vhona? Huno Mulayo u ṱuwa u tshi bva kha 
nnḓu khethwa, a hu na zwiṅwe. Huno ndi—ndi tenda uri izwo 
zwi ḓo vha zwi tshi takadza kha Khotsi ashu wa Ṱaḓulu.
43 Huno zwenezwo musi ni tshi ḓa, huno na wana uri 
zwifhiwa zwi khou thoma u wa vhukati haṋu…Zwino, kanzhi 
zwi…Ndi ḓo fulufhela uri a zwi nga vhi fhano na khathihi; 
fhedzi, musi vhathu vha na tshivhidzo tshiswa, tshithu tsha u 
thoma ni a ḓivha, tshivhidzo tshi a huduluwa. Inwi na khathihi 
a ni ṱoḓi izwo zwi tshi ralo. Iṱali, afha ndi fhethu ha u luvha. 
Afha ndi nnḓu ya Murena. Huno arali zwifhiwa zwa muya zwi 
tshi thoma u ḓa vhukati haṋu…
44 Ndi a pfesesa, uri tshee nda ṱuwa, uri vhathu vho dzhena 
ngomu hafha vha tshi bva kha zwipiḓa zwo fhambanaho zwa 
shango, u ita afha hayani havho. Nṋe ndi a livhuwa, ndi a 
livhuwaho kha Mudzimu, uri, ndi a tenda uri…

45 Nga matsheloni e nda kumedza huno nda vhea iḽo tombo 
ḽa khuḓa henefho, sa munna muswa, ndo rabelela u ima haḽo u 
vhona U Ḓa ha Yesu Kristo. Huno musi ndo ita, ndi tshi koloda 
doḽara dza zwigidi, huno vha…Inwi no vha ni tshi nga dzhia 
munikelo kha tshivhidzo tsha uvhu vhuhulu huno na wana sente 
dza furaru kana fuiṋa, huno u ṋea hashu ho vha hu tshi nga 
doḽara dza ḓana na fuṱhanu, dza maḓana mavhili nga ṅwedzi. 
Naa ndo vha ndi tshi nga zwi ita hani? Huno ndo ḓivha uri ndo 
vha ndi tshi khou shuma, huno ndi ḓo tshi badela. Nda…
Miṅwaha ya fumisumbe ya vhufunzi hu si na u dzhia sente nthihi, 
fhedzi ndi tshi ṋea tshiṅwe na tshiṅwe tshe nda vha ndi natsho, 
nṋe muṋe, nga nnḓa ha u tshila hanga; huno zwoṱhe zwi no ḓa 
ngomu ha kubogisi nga murahu, kha Muvhuso wa Mudzimu.
46 Huno vhathu vho porofita huno vha bvumba uri nga 
tshifhinga tsha ṅwaha hu ḓo shanduka ha vha giratshi. Saṱhane 
o lingedza u i dzhia kha riṋe nga tshifhinga tshithihi nga u sa 
luga, nga mulandu wa vhufhura hu tshi itwa mbilo khothe. 
Muṅwe munna o vhila uri o vhaisa mulenzhe wawe musi o vha 
a tshi khou u shuma, huno zwenezwo a mu litsha a ṱuwa, huno 
zwenezwo…huno a suwa huno a ṱoḓa u dzhia thaberenakeḽe. 
Huno lwa dzivhege nda ima poswoni. Fhedzi naho ho vha hu 
na u sa pfesesana hoṱhe na u bvumba, na zwe vha amba, yo ima 
ṋamusi sa iṅwe ya oditoriamu dza lunako na kereke dzavhuḓi 
dzi re hone kha ḽa United States. Izwo ndi zwone.
47 U bva hafha ho ṱuwa Ipfi ḽa Mudzimu a tshilaho, u mona 
na shango, ni a vhona, u mona na shango; huno ḽo dzhia 
tshitendeledzi Tshaḽo u mona na ḽifhasi, u bva kha lushaka 
luṅwe na luṅwe fhasi ha Ṱaḓulu, u ya nga hune ra ḓivha, u 
mona na u mona na shango. Kha ri vhe vha livhuwaho kha 
izwi. Kha ri vhe vha no livhuwa kha izwi.
48 Huno zwino ngauri ri na fhethu hune ra dzula hone, ṱhanga 
nga nṱha ha ṱhoho yashu, tshivhidzo tsho kunaho, tshavhuḓi 
u dzula ngomu hatsho, kha ri ḓikumedze nga huswa kha 
mushumo, huno ri ḓiṋekedze kha Kristo.
49 Huno Murathu Neville, mukomana washu a ṱhonifheaho, 
mufunzi wa vhukuma, mulanda wa Mudzimu a tshilaho. U ya 
nga hune uyo munna a ḓivha Mulaedza, u a U fara, nga zwoṱhe 
zwine a vha nazwo. Izwo ndi zwone. Ndi muthu o vuḓaho. U a 
ofha zwiṱuku u…Kana, hu si u ofha; a thi ambi izwo. Fhedzi 
u tou vha nga maanḓa, nga maanḓa wa vhulenda lu shushaho, 
u tou vha a sa ambi, inwi ni a ḓivha, vhunga u—u amba tshithu 
tshi re na vhuhali nahone tshi tsheaho, kana, “Dzulani fhasi,” 
kana, “Dzikani!” Ndo—ndo dzhiela nzhele izwo, huno ndo 
thetshelesa dzitheiphi murahu hazwo.
50 Fhedzi zwo sokou bvelela lune ndi nga kona u ita izwo. 
Ngauralo ndi—ndi…Huno ndi—ndi ṱoḓa inwi ni tshi 
elelwa maipfi anga, inwi ni a vhona. Huno izwi zwoṱhe zwi 

khou theiphiwa, ni a vhona. Tshiṅwe na tshiṅwe tshi khou 
theiphiwa. Huno, ndi a humbela, i ri ni mudikoni muṅwe na 
muṅwe a ime kha poswo yawe ya mushumo, huno a elelwe uri 
inwi ni fhasi ha ndaela i bvaho ha Mudzimu, u fara iyo poswo 
lwo khetheaho. Ni a vhona? Mulangandaka muṅwe na muṅwe, 
zwi a fana. Mufunzi u ḓo ḓisa…
51 A si fhethu ha mufunzi u vha na u amba izwo. Ndi 
vhalangandaka…kana, ndi khou amba madikoni, ngauri 
vhone ndi mapholisa a tshivhidzo. Ndi uri, arali vhafunani 
vhaṱuku vha tshi ḓa nga nnḓa huno tsha lidza bele, huno, inwi 
ni a ḓivha, nḓila ine kanzhi tsha ita, kana tshiṅwe tshithu 
nga u ralo, kha miṱangano, kana tsha bva henefho. Huno mme 
vha rumela musidzana wavho henefho fhasi, huno u a bva na 
ṅwana wa ḽishandukwa, huno a gidima ngeyo nnḓa moḓoroni, 
huno mme awe vha a elekanya uri u tshivhidzoni, nga u 
ralo. Mudikoni u tea u vhona izwo. “Inwi ni a dzhena ngomu 
hafha huno na dzula fhasi, kana nṋe ndi khou yo ni dzhia nga 
moḓoro wanga huno nda ni isa hayani kha mme aṋu.” Ni a 
vhona? Inwi, ni fanela u ita izwo.
52 Elelwani, lufuno lu a khakhulula, ni a vhona, tshifhinga 
tshoṱhe. Lufuno lwa vhukumakuma lu a koreka, ngauralo ni 
fanela u kona u konḓelela khakhululo. Huno, vhomme, ḓivhani 
zwino uri hu na fhethu henefho ha vhushie haṋu. Vhoinwi 
vhana vhaswa ni a ḓivha zwo fhambanaho u fhira u gidima u 
mona hoṱhe na tshifhaṱo. Ni a vhona? Huno vhoinwi vhaaluwa 
ni a ḓivha zwo fhambanaho u fhira u amba huno na bvela 
phanḓa na nyambedzano yaṋu kha oditoriamu. Ni a vhona? Ni 
songo ita izwo. Zwo khakhea. A zwi takadzi kha Mudzimu.
53 Yesu o ri, “Zwo ṅwaliwa, nṋdu Yanga i ḓo itwa nnḓu ya u 
luvha, thabelo. Nḓila ye a vhidza nnḓu ya thabelo, nga tshaka 
dzoṱhe!” Huno vho vha vha tshi renga na u rengisa, huno A luka 
dzithambo huno a bvisela vhathu nnḓa kha oditoriamu. Huno 
riṋe zwa vhukuma a ri ṱoḓi izwo zwi tshi bvelela kha iyi nnḓu 
khethwa hafha. Ngauralo, kha ri kumedzele matshilo ashu, 
tshivhidzo tshashu, mishumo yashu, tshumelo yashu, na tshiṅwe 
na tshiṅwe tshine ra vha natsho, kha Muvhuso wa Mudzimu.
54 Zwino, zwino ndi ṱoḓa u vhala maṅwe Maṅwalo ri sa athu 
vha na thabelo ya u kumedza. Huno—huno, zwenezwo, i tou vha 
u kumedza hafhu, ngauri u kumedza ha vhukuma ho bvelela 
miṅwaha ya furaru yo fhiraho. Zwino kha…Zwenezwo, 
zwenezwo musi riṋe—riṋe ri tshi vhala ulu Luṅwalo huno ra 
amba nga Halwo lwa miniti i si gathi, ndi fulufhela uri Mudzimu 
u ḓo ḓisa phaṱhutshedzo Dzawe kha riṋe.
55 Huno zwino ho vha hu na tshiṅwe tshithu tshe nda vha 
ndi tshi khou yo tshi amba. Ee. He ra vha ri tshi anzela u vha 
na vharekhodi, na vhaṅwe-vho, ri na lufhera lu si lwa misi 
henefho, hune avho vha no ṱoḓa u dzhia zwi rekhodiwaho. Hu 



MUDZIMU U ḒIDZUMBA KHA U NYADZEA, ZWENEZWO A… 11

na ṱhumano dza tshipentshela, na tshiṅwe na tshiṅwe henefho, 
zwi bvaho zwo livhana na khudzaipfi khulwane, ngomu 
henefho.
 Hu na phera, dzinguvho, tshiṅwe na tshiṅwe tsha tshumelo 
ya ndovhedzo.
56 Huno zwenezwo tshithu tshithihi, vhathu vhanzhi 
tshifhinga tshoṱhe a vho ngo tou farea zwavhuḓi nga nṋe, 
vhathu vhanzhi vhe zwa vhukuma vha sa ḓivhe Luṅwalo, 
nga ha u vha na tshifhambano tshivhidzoni. Ndi a elelwa nga 
tshiṅwe tshifhinga tshiṅwe tshithu tsho bvelela hafha nga ha 
izwo. Ndo vha ndi na zwifhambano zwiraru, huno mukomana 
a dzinginyea tshoṱhe ngauri o pfa iṅwe dinomineisheni i tshi ri 
tshifhambano tsho amba Kaṱoḽika.
57 Ndi ṱoḓa muṅwe mutshudeni, kana muṅwe muthu, kana 
muṅwe Mukriste o bebwaho hafhu, u amba uri Vhakaṱoḽika 
vha na u khetha tshifhambano. Tshifhambano tsha Kristo a 
tshi imeli Vhukaṱoḽika. Itsho tshi imela Mudzimu, Muvhuso. 
Zwino, vhakhethwa vha imela Vhukaṱoḽika. Ri tenda uri hu 
na “Mupfumedzanyi muthihi vhukati ha Mudzimu na muthu, 
huno uyo ndi Kristo.” Fhedzi Vhakaṱoḽika vha tenda kha 
tshaka dzoṱhe dza vhapfumedzanyi, vhasadzi vha zwigidi na 
vhanna, na tshiṅwe na tshiṅwe; muṅwe Mukaṱoḽika wavhuḓi, 
kaṱukuṱuku, a no fa, u vha murabeleli. Zwino, tshifhambano 
tsha Kristo tshi imela Yesu Kristo.
58 Naa no zwi ḓivha uri Vhakriste vha u ranga, u ya nga 
ḓi—ḓivhazwakale ya kale ya tshivhidzo tsha u ranga, vho 
hwala zwifhambano miṱanani yavho, huṅwe na huṅwe 
he vha ya, u sumbedza ndeme na u ḓiṱalusa sa Vhakriste? 
Zwino, Vhakaṱoḽika vha amba uri ho vha hu vhone. A hu na 
zwiṅwe, vha amba uri vho vha vhe vhone vha u thoma, fhedzi 
tshivhidzo tsha Kaṱoḽika tsho vha tshi songo dzudzanyiwa 
nga itsho tshifhinga. Ni a vhona? Fhedzi Vhakriste vho hwala 
tshifhambano kha…Inwi no no pfa vhathu vha tshi ri, 
“zwifhambano murahu.” Inwi ni amba Kaṱoḽika?
59 Ndi kaṱoḽika ya vhukuma, Tshivhidzo tsha Muya Mukhethwa 
tsha hoṱhe-hoṱhe tsha shango, ndi tshone. Ri vha kaṱoḽika. Ri 
vha kaṱoḽika ya vhubvo, kaṱoḽika i tendaho Bivhili. Ni a vhona? 
Ndi vhone tshivhidzo, Kaṱoḽika, dzangano. Ro vhofholowa kha 
izwo. Ri u isa phanḓa ha Pfunzo ya vhaapostola. Ri u isa phanḓa 
ha ndovhedzo ya Muya Mukhethwa na zwithu zwoṱhe zwe 
Tshivhidzo tsha u ranga tsha zwi imela, huno tshivhidzo tsha 
Kaṱoḽika a tshi na na tshithihi tshazwo. Ni a vhona?
60 Ngauralo, vho vhea tshifhambano hafha, tshe tsha ḓiswa, 
tshe tsha reṅwa kha muoḽivi fhasi ha he Yesu a rabela. Itsho 
ndi tshifhambano tshe tsha dzhia miṅwaha, huno tsha ṋewa 
nṋe nga Mukomana Arganbright. Huno ndi ṱoḓa u tshi 
kumedza na itshi tshivhidzo.

61 Huno nḓila ye itsho tsha tea, uri, uyo we a tshi nembeledza 
henefho. A thi ḓivhi uri ho vha hu nnyi, we a tshi nembeledza 
hafha kha tsha monde tshanga—tshanga. O hangwela mbava 
kha tsha u ḽa Tshawe; uyo ndi nṋe.
62 Huno tshiṅwe tshithu tshine tsha tshi imela, vhunga ṱhoho 
Yawe yo kotama, vhunga ni tshi vhona u tambula Hawe. 
Vhathu vhaṅwe na vhaṅwe vhane vha vha…Ndi u sedza kha 
aḽiṱari. Huno U khou ni lavhelela fhano, muitazwivhi, huno 
U ḓo vha a tshi khou sedza fhasi kha inwi. Nga murahu vha 
ḓo vha na tshedza tshiṱuku tsho dzulaho henefha, uri musi 
mbidzo ya aḽiṱari i tshi itwa, tshedza tshi ḓo taidzela kha itsho, 
uri musi vhathu vha fhano u itela…
63 Inwi ni ri, “Ndi ngani ni tshi ṱoḓa itsho? A no ngo tea u vha 
na tshifanyiso.”
64 Zwo luga, zwenezwo, Mudzimu onoyo muthihi we a ri, “Ni 
songo ḓivhaḓela miṅwe midzimu,” Mudzimu onoyo muthihi 
o ri, “Fhaṱani vhakerube vhavhili huno ni kwamise phapha 
dzavho fhethu huthihi, huno ni dzi vhee kha tshidzulo tsha 
khathutshelo hune vhathu vha rabela.”
 Inwi ni a vhona, ndi—ndi, u sa vha na u pfesesa. Ni a vhona?
65 Ngauralo, izwo zwo hevhedzwa huno zwi nembelela 
henefho fhethu hazwo. Huno ndi a livhuwa nga maanḓa u vha 
uyo a re siani ḽone. Ndi fulufhela uri O nkhangwela, ngauri 
nṋe, u ya nga ha u tswa tshiṅwe tshithu, vhunga ndi tshi 
ḓivha, na khathihi a tho ngo ita vhutshiloni hanga; fhedzi ndo 
tambisa tshifhinga Tshawe u swika ndi tshi tswela kule izwo. 
Huno ndo no ita zwithu zwinzhi zwine nda sa tee u zwi ita. 
Huno nṋe ndi a livhuwaho Mudzimu, matsheloni ano, uri O 
hangwela zwivhi zwanga.
66 Huno zwino ndi ṱoḓa u vhala kha Bugu ya Vhakoronika 
dza u Thoma 17, huno u tou amba lwa miniti miṱanu nga ha 
tshumelo ya u kumedza, nda rabela, huno zwenezwo ra dzhena 
kha Mulaedza. Zwino, kha Vhakoronika ya u Thoma, ndima 
ya—ya vhu17.

Zwino zwo ḓa zwa khunyelela, musi Dafita o 
dzula ngomu ha nnḓu, lwe Dafita a ri kha Nathani 
muporofita, Vhonani, ndi dzula nḓuni ya miṱaululo, 
fhedzi mbulungelo ya mulanga ya MURENA i dzula fhasi 
ha maxaraḓeni.

Zwenezwo Nathani a ri kha Dafita, Itani zwoṱhe zwi 
re mbiluni yaṋu; ngauri Mudzimu u na inwi.

Huno zwo ḓa zwa khunyelela vhusiku honoho 
vhuthihi, zwauri ipfi ḽa MURENA ḽo ḓa kha Nathani, ḽi 
tshi ri,

Iya u vhudze mulanda wanga Dafita…Iya u vhudze 
Dafita mulanda wanga, (kha ndi ri), U ralo MURENA, 
Iwe a u nga mphaṱeli nnḓu ya u dzula ngomu:

Ngauri A thi athu dzula ngomu nḓuni u bva ḓuvha 
ḽe nda ḓisa Israele u swika kha ḽino ḓuvha; fhedzi ndo 
bva denndeni nda ya denndeni, huno u bva kha iṅwe 
thaberenakeḽe u ya kha iṅwe.

Hu uri Ndo tshimbila na Israele yoṱhe, Nda amba 
ipfi kha muṅwe wa vhahaṱuli vha Israele, vhe Nda vha 
laya u kanzwa vhathu vhanga, ndi tshi ri, Ndi ngani ni 
songo mphaṱela nnḓu…?

Zwino ngauralo-ha iwe u ḓo ri kha…Dafita, U 
ralo MURENA wa mavhuthu, Ndo ni dzhia mathagani, 
na kha u tevhela dzinngu, uri iwe u vhe muvhusi wa 
vhathu vhanga Israele:

Huno Ndo vha na iwe huṅwe na huṅwe he wa 
tshimbila hone, huno ndo tshea…maswina au phanḓa 
hau, huno ndo u itela dzina vhunga dzina ḽa…vhanna 
vhahulwane vha re kha ḽifhasi.

67 Ndi ḓo takalela u amba, fhano fhethu, uri—uri Dafita 
o vhona zwenezwo zwithihi zwe ra zwi vhona. Dafita o ri, 
“A zwo ngo luga vhoinwi vhathu no mphaṱela nnḓu ya 
muṱaululo, huno mbulungelo ya mulanga wa Mudzimu wanga 
i kha ḓi vha fhasi ha maxaraḓeni.” Iyo yo vha i mikumba 
ye ya lukiwa fhethu huthihi, ya dzinngu na dziphukha. A 
ri, “A zwo ngo luga nṋe ndi tshi vha na haya havhuḓi, huno 
mbulungelo ya mulanga wa Mudzimu wanga i tshi dzula i 
denndeni.” Ngauralo, Mudzimu o vhea kha mbilu yawe u fhaṱa 
thaberenakeḽe.
68 Fhedzi, Dafita, e mu—munna wa—wa lufuno na u 
ḓiṋekedza kha Mudzimu, naho zwo ralo o shulula malofha 
manzhi. Ngauralo o ri…Dafita, a tshi khou amba izwi 
vhuhoneni ha muporofita wa itsho tshikhathi, we a vha 
e Nathani. Huno Nathani, a tshi ḓivha uri Mudzimu o funa 
Dafita, a ri, “Dafita, ita zwoṱhe zwi re mbiluni yau, ngauri 
Mudzimu u na iwe.” Ndi tshitatamennde-ḓe nandi! “Ita 
zwoṱhe zwi re mbiluni yau, ngauri Mudzimu u na iwe.” 
Huno vhusiku honoho vhuthihi…A tshi khou sumbedza u 
ḓiṋekedza ha Dafita kha lufuno lwa Mudzimu.
69 Huno zwenezwo u vhona, honoho vhusiku vhuthihi, a tshi 
ḓivha uri o vha e kha phoswo, uri o vha a songo tendelwa u zwi 
ita, Mudzimu o vha wa tshilidzi lwo eḓanaho u ḓa fhasi huno 
a amba na Nathani. Huno tshifhinga tshoṱhe ndo takalela aya 
maipfi, “Iya u vhudze Nathani Wanga…Iya u vhudze Dafita 
mulanda Wanga, uri, ‘Ndo u dzhia mathagani.’” Fhedzi, o vha 
e si tshithu.
70 Huno ndi—ndi ḓo takalela u shumisa izwo hafha, lwa 
muniti fhedzi. “Ndo ni dzhia kha tshi si tshithu, huno 
Nda—Nda—Nda ni ṋea dzina. Ni na dzina vhunga vhanna 
vhahulwane vha re kha ḽifhasi.” Huno ndi ḓo takalela u 

shumisa izwo nga—nga nḓila ya fulufhelo, naho zwo ralo 
nga—nga nḓila ya u ita mbuno. Ndo vha ndi tshi khou 
elekanya uri…
71 Miṅwaha i si gathi yo fhiraho, nṋe ndo ima fhasi muḓini 
fhano, huno a hu na we a nndonda. A hu na we a pfuna. Huno 
ndo funa vhathu, fhedzi a hu na we a mpfuna, nga nṱhani ha 
nzulele ya muṱani. Hu si na u londa kha mme anga na khotsi.
72 Nga nḓila ine nda tama mma vha tshi ḓo vha vho tshila 
vha tshimbila kha iyi nnḓu khethwa, matsheloni ano. Vhanzhi 
vhathu vha kale vho vheaho tshelede yavho u thusa u fhaṱa 
fhano, khamusi Mudzimu, matsheloni ano, u ḓo vha tendela u 
sedza seli ha muthambi.
73 Fhedzi muṱa wa Branham wo vha u si na dzina ḽavhuḓi 
u mona na hafha, nga nṱhani ha u nwa. A hu na muthu we 
a ṱoḓa u pfa tshithu nga ha nṋe. Huno ndi a elelwa ndi tshi 
vhudza mufumakadzi wanga zwi si zwa kale, itonu elelwa uri 
a—a tho ngo wana muṅwe muthu wa u amba na nṋe. A hu 
na we a nndonda. Huno zwino ndi tea u dzumbama, u wana 
vhuawelo vhuṱuku.
74 Huno zwino Murena o ri ṋea afha fhethu huhulwane, 
na—na izwi zwithu zwihulwane zwe A ita. Huno O nṋea 
ḽone…Nga nnḓa ha dzi—dzina ḽivhi, O nṋea dzina ḽi no nga 
ḽa vhaṅwe vhanna vhahulwane. Huno O tumula maswina anga 
he nda ya. A ho ngo vha na tshithu tshi no ima phanḓa Hatsho, 
huṅwe na huṅwe he Tsha ya. Fhedzi, huno nga nḓila ine nda 
vha a livhuwaho itsho.
75 Huno ndo vha ndi tshi ḓo ḓivha hani; sa ṅwana o 
ṱahalelwaho ngeno nṱha, buloko mbili kana tharu u bva 
hafha, u ya kha Tshikolo tsha Ingramville, musi ndo vha ndi 
tshi seiwa nga tshikolo, nga nṱhani ha u vha o ṱahalelwaho 
ngaurali, huno nda tamba nga tshibutswu tsha solo ya tshitili 
kha kutivha kwa kale? Naa ndo zwi ḓivha hani uri fhasi ha 
ukwo kutivha hu na mbeu ya volenga ḽi no ḓo fhufhuma 
ngaurali? Nahone ndo zwi ḓivha hani, uri, a hu na a no amba 
na nṋe, huno naho zwo ralo U ḓo nṋea dzi—dzina ḽi ḓo huliswa 
vhukati ha vhathu Vhawe?
76 Huno, zwino, Dafita o vha a songo tendelwa u fhaṱa 
thembele. Ho ngo kona u zwi ita. Fhedzi O ri, “Ndi ḓo vusa 
kha mbeu yau, huno u ḓo fhaṱa thembele, huno iyo thembele i 
ḓo vha thembele ya lini na lini. Huno kha murwa wau, murwa 
wa Dafita, hu ḓo vha na muvhuso wa lini na lini; u ḓo langa.” 
Salomo, murwa wa Dafita kha mvelo, u bva kha nungo dza 
mvelo dzawe, o fhaṱela Murena nnḓu, thembele.
77 Fhedzi musi Mbeu ya vhukuma ya Dafita i tshi ḓa, Murwa 
wa Dafita, O vha vhudza uri hu ḓo ḓa tshifhinga tshine ha 
sa ḓo sala tombo ḽi nṱha ha ḽiṅwe, ḽa iyo thembele. Fhedzi O 
lingedza u vha sumba iṅwe thembele.

78 Yohane, mudzumbululi, nga hangei kha Bugu ya 
Nzumbululo, o vhona iyi Thaberenakeḽe. Nzumbululo 21, o 
vhona, “Thembele ntswa i tshi khou ḓa, i tshi tsela fhasi i tshi 
bva Ṱaḓulu, yo ambara sa muselwa o ambarela munna wawe. 
Huno Ipfi kha Thembele, ḽa ri, ‘Vhonani, Thaberenakeḽe ya 
Mudzimu i na vhathu, huno Mudzimu u ḓo vha navho, huno 
vha ḓo fhuluṱa miṱodzi yoṱhe maṱoni avho. Huno hu nga si tsha 
vha na nḓala, kana maṱungu, na vhuṱungu kana lufu; ngauri 
zwithu zwa u thoma zwo fhira.’”
79 Zwenezwo Murwa wa ngoho wa Dafita, vhunga ri tshi 
khou ya u vhona kha idzi ngudo dzi ḓaho kha ino vhege, 
ri ḓo ḓa kha Thembele Yawe, Thembele ya Mudzimu, 
Thaberenakeḽe ya vhukuma ye A ṱuwa u yo i fhaṱa zwino. 
Ngauri, O ri, kha Yohane 14, “Nḓuni ya Khotsi Anga hu 
na madzulo manzhi, huno Ndi ḓo ya…” Naa O vha a tshi 
amba mini nga izwo? Zwo no ḓi tiwa. “Huno Ndi ḓo ya u ni 
lugisela Fhethu, huno ndi ḓo vhuya murahu, u ni ṱanganedza 
kha Nṋe.” Huno, a hu na zwiṅwe, ri a ḓivha uri izwo zwi 
ḓo vha kha Tshikhathi tshihulwane tshi ḓaho. Huno Mbeu 
ya ngoho ya Dafita i ḓo dzhia Khuluṋoni, ine ya vha Yesu 
Kristo, huno henefho i ḓo vhusa Tshivhidzo, sa Muselwa 
Wawe, Nḓuni Nae, na kha tshaka dza fumimbili dza Israele, 
kha Vhutshilo-tshoṱhe hoṱhe.
80 Huno aya mafhethu maṱuku; vhunga Dafita, ho ngo kona 
u fhaṱa Thaberenakeḽe ya Mudzimu ya ngoho, ngauri o vha a 
songo ḓilugisela u zwi ita. Ho vha hu si na tshe a vha a tshi 
nga ita. O vha e a faho, huno a shulula malofha. Zwo ralo 
ṋamusi, kha riṋe, a ro ngo ḓiimisela u fhaṱa Thaberenakeḽe ya 
Mudzimu ya ngoho. Hu na Muthihi fhedzi ane a nga ita izwo, 
huno I kha u fhaṱiwa Hayo zwino.
81 Fhedzi thaberenakeḽe iyi ṱhukhu, na thembele ye Salomo 
a Mu fhaṱela yone, na dziṅwe, dzi tou vha mafhethu a 
tshifhinganyana fhedzi a u luvha u swika tshifhinga tshi tshi 
ḓa tsha musi Thaberenakeḽe ya vhukuma i tshi ḓo dzudzwa 
kha ḽifhasi. “Huno u luga hu ḓo vhusa u bva lutomboni u 
ya lutomboni. Huno a hu nga vhi na maṱungu.” A hu nga 
vhi na mbulungo dzi no rerwa kha iyo Thaberenakeḽe. A 
hu nga vhi na mitshato, ngauri Mutshato u ḓo vha muthihi 
muhulwane Mutshato wa Vhutshilo-tshoṱhe. Tshi ḓo vha 
tshifhinga-ḓe nandi!
82 Fhedzi kha ri vhe na ndivho mbiluni dzashu, ṋamusi, uri 
kha tshihumbudzo na u lindela u ḓa ha iyo Thaberenakeḽe, uri 
ri ḓo ḓifanyisa nga Muya Wawe, uri ri ḓo luvha afha fhethu 
vhunga ro vha ri afho huṅwe Fhethu, ro lindela afho Fhethu 
uri hu ḓe.
83 Zwino kha ri ime nga milenzhe yashu, huno vhunga ndi 
tshi vhala Ḽiṅwalo Ḽikhethwa.

Huno nda vhona maṱaḓulu maswa na ḽifhasi ḽiswa: 
ngauri ṱaḓulu ḽa u thoma na ḽifhasi ḽa u thoma zwo 
vha zwo no fhira; huno ho vha hu si tshe na lwanzhe.

…Nṋe Yohane nda vhona muḓi mukhethwa, hone 
Yerusalema huswa, u tshi tsa u tshi bva ha Mudzimu 
ṱaḓulu, wo luga sa muselwa o ambarela munna wawe.

Huno nda pfa ḽone…ipfi ḽi bvaho ṱaḓulu ḽi tshi ri, 
Vhonani, thaberenakeḽe ya Mudzimu i na vhathu, 
huno u ḓo dzula navho, huno vha ḓo vha vhathu 
vhawe, huno Mudzimu ene muṋe u ḓo vha navho, 
huno a vha Mudzimu wavho.

 Kha ri kotamise zwifhaṱuwo zwashu zwino.
84 Khotsi ashu wa Ṱaḓulu, ri ima ri na nyofho. Ri ima ri 
na ṱhonifho na nga khuliso Khethwa. Huno ri a U humbela, 
Murena, u ṱanganedza tshifhiwa tshashu, uri Wo ri ṋea 
tshilidzi, tshelede, u lugisa fhethu ha u luvha Iwe. A hu na 
tshithu, kana fhethu hune ri nga kona u hu lugisa kha ḽifhasi, 
hune ha ḓo fanela wone—wone Muya wa Mudzimu u dzula 
ngomu. Fhedzi ri ṋekedza afha kha Iwe sa tshiga tsha lufuno 
lwashu na vhuḓipfi kha Iwe, Murena. Huno ri a U livhuwa kha 
zwithu zwoṱhe zwe Wa ri itela zwone.
85 Huno, zwino, tshifhaṱo na mavu zwo kumedziwa kale, kha 
tshumelo, huno ri a U livhuwa nga nṱhani ha nyelelwo dza 
zwe zwa vha hone. Huno zwino, Murena Mudzimu, vhunga 
bono ḽo bvelela, miṅwaha yo fhiraho, i tshi bula itshi, tsha uri 
ndo vhona zwifhaṱo zwa kale zwe vhathu vha vha vhe khazwo 
luthihi, huno zwo no lugiswa huno zwa itwa zwiswa, huno nda 
rumelwa murahu u buḓekanya mulambo.
86 Zwino, Murena Mudzimu, Musiki wa maṱaḓulu 
na ḽifhasi, ri ima sa vhathu vha sambi Ḽau. Ri ima sa 
vha—vha—vha—vhathu vha Muvhuso Wau. Huno na nṋe 
muṋe, na mufunzi, na tshivhidzo, vhathu, ri kumedzela itshi 
tshifhaṱo kha tshumelo ya Mudzimu Ramaanḓaoṱhe, nga Dzina 
ḽa Yesu Kristo, Murwa Wawe, u itela tshumelo ya Mudzimu, 
na u itela khuliso na ṱhonifho dza Mudzimu. Huno ngavhe 
Mafhungo-maḓifha a tshi elela nga maanḓa u bva afha fhethu 
u swika A tshi ḓo vhangela shango u ḓa ḽi tshi bva kha khuḓa 
nṋa dza ḽifhasi, u vhona Vhugala ha Mudzimu vhu tshi bva 
khayo. Vhunga Iwe wo ita tshifhinga tsho fhiraho, ngavhe 
vhumatshelo vhu tshi vha vhuhulwane nga zwifhinga zwinzhi.
87 Khotsi, riṋe zwino ri a ḓikumedza kha tshumelo, nga 
kha Ipfi, nga zwoṱhe zwi re kha riṋe. Murena, tshivhidzo na 
vhathu, vha a ḓikumedza, matsheloni ano, kha u pfa Ipfi. Huno 
riṋe, sa vhashumeli, ri a ḓikumedza, “Kha u rera Ipfi; u vha 
a ṱavhanyaho nga khalaṅwaha, nga nnḓa ha khalaṅwaha; u 
sumbedza vhukhakhi, u kaidza nga u sa fhela mbilu hoṱhe.” 
Vhunga zwo ṅwaliwa henefho khuḓani ya tombo, u bva nga 

miṅwaha ya furaru yo fhiraho. Iwe wo ri, “Tshifhinga tshi 
ḓo ḓa musi vhathu vha sa ḓo konḓelela Pfunzo i pfalaho, 
fhedzi vha ḓo ḓithuphela vhadededzi, vhe na nḓevhe dzi 
ṱhoṱhonaho; huno vha shandukiselwa u bva kha Ngoho, u ya 
kha dzingano.” Murena, vhunga ro lingedza u farela nnḓa Ipfi 
kha vhathu, ngavhe ri tshi hevhedziwa nahone ra khwaṱhiswa 
nga vhuḓidini ha kavhili. Murena, sa mukovhe wa kavhili wa 
Muya u tshi rwa kha fhethu, ngavhe Muya Mukhethwa…
88 Vhunga zwo vha zwo ralo nga ḓuvha ḽa u kumedziwa ha 
thembele, musi Salomo a tshi rabela; Muya Mukhethwa, nga 
tshivhumbeo tsha Khavhu ya Mulilo na Gole, wo ḓa nga vothi 
ḽa nga phanḓa, wo ḓipomba u mona na Vhakerube, wa ya 
Fhethu Hukhethwa huno henefho wa dzhia fhethu Hawo ha 
u awela. O Mudzimu! Salomo o ri, “Arali vhathu Vhau vha 
vha vhulemeni huṅwe fhethu, sedzani afha Fhethu Hukhethwa 
huno ni rabele, zwenezwo ni pfe zwi bvaho Ṱaḓulu.”
89 Murena, ngavhe Muya Mukhethwa, matsheloni ano, u tshi 
dzhena kha mbilu iṅwe na iṅwe, muya wo ḓiṋekedzaho u re 
ngomu hafha. Huno Bivhili i amba, uri, “Vhugala ha Mudzimu 
ho vha hu vhuhulwane nga maanḓa u swika vhashumeli vha sa 
koni na u shumela, u itela Vhugala ha Mudzimu.” O Murena 
Mudzimu, i ri zwi dovhe hafhu musi ri tshi ḓiṋekedza kha Iwe, 
na tshivhidzo, kha u kumedza tshumelo. Huno ho ṅwaliwa, 
“Humbelani, huno ni ḓo ṱanganedza.”
90 Huno ri a ḓiṋekedza, ri na tshiṱhavhelo tsha tshivhidzo, 
matsheloni ano, kha Iwe, u itela tshumelo, ya Zwiedza zwa 
ḓuvha ḽa u fhedzisela, ya Zwiedza zwa tshifhinga tsha nga 
madekwana; uri ri kone u ḓisa khuthadzo na lutendo kha 
vhathu vho lindelaho vhane vha vha uri vho lindela u Ḓa ha 
Muhwe, u ambadza Muselwa nga Mafhungo-maḓifha a Kristo, 
u itela uri Murena Yesu a ṱanganedze. Izwi ri a zwi kumedza, 
nṋe muṋe, Murathu Neville, na tshivhidzo, kha tshumelo ya 
Mudzimu, nga Dzina ḽa Yesu Kristo. Amene.
 Ni nga dzula.
91 Dafita o ri, “Ndo vha ndo takala musi vha tshi ri kha nṋe, 
‘Kha ri ye nḓuni ya Murena.’” Huno ngavhe zwi tshi vha na riṋe, 
uri, musi zwi tshi buliwa, ri ḓo takala u kuvhangana nḓuni ya 
Murena. [Tshivhidzo tshi ri, “Amene.”—Mudz.] Amene.
92 Zwino, nga murahu ha tshumelo ṱhukhu ya u kumedza, ndi 
na awara zwino.
93 Huno, zwino, itonu elelwa zwino zwine ra vha uri ro 
ḓikumedza zwone; kha khuliso, vhukhethwa, u dzika phanḓa 
ha Murena, u luvha phanḓa ha Murena. Huno ivhani na 
khuliso u ya nga hune ni nga vha nayo, nḓuni ya Murena. 
Huno, zwino, huno musi tshumelo yo no balanganywa, 
nga u ṱavhanya nga murahu ha musi tshumelo yo no 
balanganywa, u ṱuwa kha tshifhaṱo. Ni a vhona? Huno izwo 



18 NZUMBULULO YA MAPFUNDO A SUMBE

zwi ṋea mulindakhoro tshifhinga tsha u dzhena ngomu 
hafha huno a hu kunakisela tshifhinga tshi tevhelaho, huno 
a ḓilugisa. Huno zwenezwo a si nḓaḓo nḓuni ya Murena. 
Huno…?…Ndi elekanya uri inwi…fhethu hu ḓo vulea 
nga miniti dza fumiṱhanu nga murahu ha musi tshumelo dzo 
no balanganywa. Ivhani na ngoho ya u vha wa vhukonani. 
Lumelisanani na nnyi na nnyi, huno ni rambele nnyi na nnyi 
murahu.
94 Huno—huno ri lavhelela u vha na, ino vhege i ḓaho 
zwino, iṅwe ya tshumelo dzo khetheaho nga maanḓa dze 
dza vhuya dza farelwa kha thaberenakeḽe. Ro sedza phanḓa 
khayo. Zwino, ndi—ndi…a zwo ngo vhuya zwa swika 
kha nṋe u swika tshiṅwe tshithu…u swika tshifhinga 
tshilapfu, ho no lengiwa, awara ṱhukhu madekwe, nga 
thabelo, ndo thoma u vhona tshiṅwe tshithu. Ngauralo, ndi 
a fulufhela uri itshi tshi ḓo vha tshifhinga tshihulwane, 
tshine nda tenda uri tshi ḓo vha nga u ralo, arali Murena 
a tshi ḓo ri thusa. Zwino, zwino, musi ndo ri, “tshifhinga 
tshihulwane,” zwino, ndi khou yo amba nga ha tshiṅwe 
tshithu nga ha izwo, matsheloni ano. Inwi ni a ḓivha, zwine 
munna a zwi vhidza uri ndi “zwihulwane,” nga tshiṅwe 
tshifhinga a si zwihulwane. Fhedzi zwine Mudzimu a zwi 
vhidza “zwihulwane,” muthu u zwi vhidza zwa vhutsilu; 
huno zwine Mudzimu a zwi vhidza zwa “vhutsilu,” muthu 
u zwi vhidza zwihulwane. Ngauralo kha ri vhulunge izwo 
ṱhalukanyoni, ri ele Ipfi ḽiṅwe na ḽiṅwe.
95 Zwino, tshumelo dzo lapfa. Dzi ḓo bviswa, ngauri ndi 
tshumelo i konḓaho, u funza hunzhi, u ḓiṋekedza. Huno ndi 
tou…
96 Fhethu hune nṋe nda dzula hone, vhathu vha tou lingedza, 
vha ṱoḓa u mpfusha nga tshiṅwe na tshiṅwe, fhedzi ndi…Ha 
pfi, “Zwo luga, no xelelwa nga tshileme tshihulu, Mukomana 
Branham, tshiṅwe na tshiṅwe.” Fhedzi ndo vha ndi tshumeloni 
lu sa fhidzi. Ndi tea u ṱuwa hafha vhusiku ha Swondaha i 
tevhelaho, u ya kha iṅwe, nga u ṱavhanya, kha ḽa Mexico. 
Ngauralo, hu tou vha tshithu tshi konḓaho. Ngauralo, fhedzi 
nṋe ndi khou lingedza u litsha zwinzhi kha u ḽa, huno—huno 
ndi khou ḓilugisa.
97 Huno nṋe ndo takala, matsheloni ano, u vhona Mukomana 
Junior Jackson, na—na Mukomana Ruddell, na—na vhashumeli 
vho fhambanaho, na vhaṅwe-vho, u mona hoṱhe. Mudzimu a ni 
fhaṱutshedze noṱhe.
98 Zwino ndi—ndi ṱoḓa u—u amba na vhoinwi matsheloni 
ano nga ha ṱhoho ine nda vha na dziṅwe notsi dzo ṅwaliwaho 
hafha. Huno ndi ṱoḓa u vhala u thoma kha Bugu ya Yesaya, 
ndima ya vhu53. Zwino, musi ni tshi khou ya khayo, ndi ḓo 
ṱoḓa u ita nḓivhadzo, kana mbili.

99 Izwo, madekwana a ṋamusi, ndi ṱoḓa u amba nga ha iyi 
Bugu, ndi tshi I ḓisa vhukati ha tshikhathi tsha u fhedza tsha 
tshivhidzo na u pfuṋululwa ha Pfundo. Zwino, hu na tshibuli 
tshihulu ngomu henefho.
100 Huno, phanḓa, musi ndi tshi guma nga ha zwikhathi zwa 
tshivhidzo, ndo amba henefho nga ha vhege dza fusumbe dza 
Daniele, nga u ṱavhanya u zwi tevhela, ngauri zwo ṱumekana 
nazwo. Huno nda ri, “Zwino, arali nda vhuya nda dzhia 
Mapfundo a Sumbe, ndi ḓo tea u ponya vhege dza fusumbe 
dza Daniele, u itela u vhofhekanya Mapfundo.” A tshi litsha 
tshithu tshithihi tsho vulea, huno itsho tsho vha tshi ndima 
ya vhu5, ya Bugu ya Mapfundo a Sumbe. Huno ri ḓo dzhia iyo 
madekwana a ṋamusi.
101 Ri ṱoḓa u lingedza u thoma lu vhilulaho madekwana 
a ṋamusi. Hani-ha nga ha nṋe…Inwi no no zwi bula, 
no no ralo, thomani lu vhilulaho? [Murathu Neville u ri, 
“Ee.”—Mudz.] Hani-ha, naa hu nga vha na muthu muṅwe 
na muṅwe fhano nga awara ya sumbe nṱha ha tshithoma? 
[Tshivhidzo tshi ri, “Amene.”] Zwo luga. Kha ri thome 
tshumelo ya misi nga hafu u bva kha awara ya rathi, tshumelo 
ya nyimbo, huno ndi ḓo vha fhano nga awara ya sumbe. Huno 
zwenezwo kha vhege ri ḓo thoma lu vhilulaho. Huno—huno 
riṋe, zwino, ri ḓa…
102 A hu na muthu a no funa u imba vhunga Mukriste a tshi 
ita. Ri funa u imba. Ri funa izwo zwithu.
103 Fhedzi zwino ri—ri kha tshiṅwe tshithu-vho zwino. Ri—ri 
kha Ipfi, ni a vhona, ngauralo kha ri—kha ri dzule na Iḽo zwino. 
Ri khou yo ralo. Ri—ri kha pfunzo. Huno ni nga limuha uri ndi 
vhuleme vhungafhani kha nṋe, ni a vhona, ngauri, arali ndi tshi 
funza tshiṅwe tshithu nga nḓila yo khakheaho, nṋe ndi khou yo 
tshi fhindulela. Ni a vhona? Huno ngauralo a thi faneli u dzhia 
tshine muṅwe a amba. Ndi fanela…Tshi fanela u hevhedzwa. 
Huno ndi a tenda uri Vharuṅwa vha Sumbe, Avho vho faraho iyi 
Mibvumo ya Sumbe, u ḓo zwi tendela. Ni a vhona?
104 Huno zwino kha Yesaya, ndima ya vhu53 ya Yesaya, ndima 
ya 1, kana ya vhuvhili. Ndi ṱoḓa u vhudzisa iyi mbudziso.
105 Zwino, izwi a zwi ṱutshelani na Mapfundo a Sumbe, na 
luthihi. Uyu u tou vha Mulaedza. Ngauri, ndo ḓivha uri ndi 
tea u vha na u kumedza, huno a tho ngo kona u ya ngomu Haḽo 
ngauri a thi nga vhi na tshifhinga. Fhedzi ndo elekanya, fhedzi 
u itela tshumelo ṱhukhu ya u kumedza, tshumelo ṱhukhu ya 
tshihumbudzo tsha itshi tshivhidzo, kana tshumelo ṱhukhu 
ya u kumedza, kha ndi ri, zwenezwo vhone—vhone…hu nga 
si vhe tshifhinga zwenezwo u dzhena kha zwine nda ṱoḓa u 
amba, ni a vhona, kha u vulwa ha iyi Bugu, ngauralo ndi ḓo 
funa madekwana a ṋamusi. Huno zwino iyi i tou vha tshumelo 
ṱhukhu, ine, i—i ḓo ṱumana henefho Naḽo, naho.

106 Ngauralo, zwino, thetshelesani Ipfi ḽiṅwe na ḽiṅwe. Ḽi fareni 
Ḽone. Huno—huno arali ni tshi khou Ḽi dzhia kha dzitheiphi, 
kana tshiṅwe tshithu, zwenezwo ni dzula henefho na iyo Pfunzo 
ya theiphi. Ni songo amba tshithu nga nnḓa ha zwine theiphi ya 
amba. Itonu amba kokotolo zwine theiphi ya amba. Ni a vhona? 
Zwino, ngauri, zwiṅwe zwa izwo zwithu, ri khou yo pfesesa 
zwoṱhe nga ha izwi zwino, ndi ngani Ḽi sa pfeseswi. Ni a vhona? 
Huno inwi ni vhe na ngoho, itonu amba zwine theiphi ya amba. 
Ni songo amba tshiṅwe tshithu-vho. Ni a vhona? Ngauri, a thi 
ambi Izwo nga nṋe muṋe. Ndi Ene a no Zwi amba, inwi ni a 
vhona. Huno zwifhinga zwinzhi nga maanḓa, nḓaḓo, vhathu vha 
a takuwa huno vha ri, “Zwo luga, Mukeneṅene o amba uri Ḽo 
amba tshikeneṅene.” Itonu—itonu Ḽi litsha Ḽi nga iyo nḓila.
107 Ni a vhona, iyo ndi nḓila ine ra ṱoḓa Bivhili. Nga nḓila ine 
Bivhili ya Ḽi amba, iyo ndi nḓila ine ra Ḽi ṱoḓa, fhedzi—fhedzi 
Ḽo tou ralo. Ni songo vhea ṱhalutshedzo yaṋu Khaḽo. Ḽo no ḓi 
ṱalutshedzwa, inwi ni a vhona. Zwino:

Naa ndi nnyi we a tenda e ra a pfa? huno tshanḓa 
tsha MURENA tsho dzumbululelwa nnyi?

108 I ri ni ndi i vhale hafhu zwino, zwavhuḓi.
Naa ndi nnyi we a tenda e ra a pfa? (Mbudziso!) huno 

tshanḓa tsha MURENA tsho dzumbululelwa nnyi?
109 Nga maṅwe maipfi, “Arali no tenda e ra a pfa, zwenezwo 
tshanḓa tsha Murena tsho dzumbululwa.” Ni a vhona?

Naa ndi nnyi we a tenda e ra a pfa? huno tshanḓa 
tsha MURENA tsho dzumbululelwa nnyi?

110 Zwino ndi ṱoḓa u vhala na kha Bugu ya 
Mafhungo-maḓifha a Mateo Mukhethwa, ndima ya vhu11 ya 
Mateo Mukhethwa. Huno, zwino, inwi ni ḓisa mabammbiri aṋu 
na zwithu, ngauri lu sa fhidzi ri…Arali ni si na rekhoda, 
inwi—inwi ḓisani…bammbiri ḽaṋu uri ri kone u ḽi wana. 
Ndima ya vhu11 ya Mateo Mukhethwa, ndimana ya vhu25 na 
ya vhu26, 11:26 na 27. Zwo luga, Yesu a tshi khou amba, nga 
thabelo. Ndi ṱoḓa u thoma zwiṱukunyana murahu ha izwo. 
Kha ri i ite ndimana ya vhu25 na ya vhu26. Ndi a tenda uri 
afho ndi he nda ḓivhadza, naho, ngauri ndo ita uri i swaiwe 
hafha Bivhilini yanga.

Nga itsho tshifhinga Yesu a fhindula huno a ri, Ndi 
a u livhuwa, O Khotsi, Murena wa ṱaḓulu na ḽifhasi, 
ngauri iwe wo dzumba izwi zwithu kha vha vhuṱali na 
vho thanyaho, huno wo zwi dzumbulula kha vhushie.

Zwo ralo, Khotsi: ngauri ngauralo zwi vhonala zwi 
zwavhuḓi maṱoni au.

111 Farani ayo Maṅwalo mavhili. “Naa ndi nnyi we a tenda 
e ra a pfa? Huno tshanḓa tsha Murena tsho dzumbululelwa 
nnyi?” “Na zwenezwo Yesu a livhuwa Mudzimu uri O no 

dzumbela vha vhuṱali na vho thanyaho, huno u ḓo zwi 
dzumbululela vhushie vhu no nga vhu no ḓo guda, ngauri zwo 
vhonala zwi zwavhuḓi kha Mudzimu u ita izwo.” Zwino, u bva 
kha iḽi ḽiṅwalwa, kana con-…
112 U bva kha u vhalwa ha ulu Luṅwalo, ndo kokodza iḽi 
ḽiṅwalwa: Mudzimu U Ḓidzumba Kha U Nyadzea, Zwenezwo 
A Ḓidzumbulula Kha Zwi Fanaho. Zwino, u itela theiphi dzine 
nda dzulela u dzi dovholola ngauralo, u itela dzitheiphi, inwi 
ni a vhona, ngauri vhone vha—vhone vha khou Ḽi theipha. Ni 
a vhona? Mudzimu U Ḓidzumba Kha U Nyadzea, Zwenezwo A 
Ḓidzumbulula Kha Zwi Fanaho.
113 Ndi zwisili u elekanya nga ha nḓila ine Mudzimu a ita 
tshithu tsho raloho tshi no nga itsho. Mudzimu u ḓo Ḓidzumba 
kha tshiṅwe tshithu tshi sa konḓi tshi no ḓo vhangela vha 
vhuṱali u pfukwa ngatsho nga maela dza milioni; huno 
zwenezwo u rembulutshela henefho murahu u mona hoṱhe, kha 
itsho, tshiṅwe tshithu tshi nyadzeaho kha u nyadzea ha nḓila 
Yawe ya u shuma, huno a Ḓidzumbulula henefho nnḓa hafhu. 
Nda elekanya uri zwo ita ḽi—ḽiṅwalwa, uri ri kone u guda izwi ri 
sa athu ya ngomu ha—ha—ha Pfunzo khulwane dza Mapfundo a 
Sumbe. Vhanzhi vha a Mu pfuka nga nḓila ine A Ḓidzumbulula.
114 Zwino, vhanna vha na mihumbulo yavho ya zwine 
Mudzimu a tea u vha zwone na zwine Mudzimu a khou yo ita. 
Huno vhunga ndo no ita tshitatamennde tsha kale zwifhinga 
zwinzhi, uri, munna u kha ḓi vha munna. Munna tshifhinga 
tshoṱhe u ṋea Mudzimu thendo kha zwe A ita, huno tshifhinga 
tshoṱhe a tshi khou sedza phanḓa kha zwine A ḓo ita, huno 
a tshi khou ḓihangwisa zwine A khou ita. Ni a vhona? Ni a 
vhona? Iyo ndi nḓila ine zwa vha pfuka. Vha sedza murahu 
huno vha vhona tshithu tshihulwane tshe A ita, fhedzi vha 
kundelwa u vhona uri O shumisa tshithu tshi nyadzeahoḓe, 
u zwi ita ngatsho. Ni a vhona? Huno zwenezwo vha sedza 
phanḓa huno vha vhona tshithu tshihulwane tshi tshi khou 
ḓa, tshi no khou yo bvelela, huno, zwa ṱahe kha zwa fumi, zwi 
khou bvelela henefho u mona navho. Huno zwi vha zwi tshi 
nyadzea nga maanḓa lune a vha zwi ḓivhi. Ni a vhona?
115 Ḽiṅwe ḓuvha, mu—munna ngeno nṱha Utica…Huno arali 
vhaṅwe vha vhathu vhawe vha fhano, a thi ambi izwi u itela u 
ṱana huṅwe-vho—huṅwe-vho ho yesaho ha munna. O vha e 
mu—mudziatshenzhemo wa Nndwa ya Lushaka. Huno ndi a 
tenda uri o vha…A thi ḓivhi uri o vha e kha sia ḽifhio, fhedzi 
ndi a tenda uri o vha e Banduka. Fhedzi, o—o vha e mudzia-u-
sa-tenda, huno o amba uri ho vha hu si na tshithu tsho raloho tshi 
no nga Mudzimu. O dzula ngei Utica. Dzina ḽawe ḽo vha ḽi Jim 
Dorsey. Vhanzhi vha vhoinwi vhathu ni nga ḓi vha no mu ḓivha.
116 O nṋea mahabu manzhi, musi ndo vha ndi muthu muṱuku. 
O vha a tshi anzela u alusa mahabu fhasi mulamboni, 

ngomu—ngomu fhasi henengei. Huno o vha e khonani 
vhukuma kha baba vhanga. Fhedzi o amba, ḽiṅwe ḓuvha, 
tshiṅwe tsha zwithu zwa ndeme tsha zwe a vhuya a vhudzwa 
tshone, nga u fhambanyisa. Zwino, ndo vha ndi tshi tou 
vha mutukana muṱuku kha ayo maḓuvha. Fhedzi, nga u 
fhambanyisa u sa tenda hawe, he ha mu vhangela u ṱuwa huno 
a wisela ṱhoho yawe fhasi huno a lila. Huno nda pfesesa uri, 
nga uyu, munna o vha o rembuluswa nga nḓila ya vhugala kha 
Kristo kha vhukale ha miṅwaha ya fumaloṱhanu.
117 A humbela musidzana muṱuku, ḽiṅwe ḓuvha, we a vha 
a tshi bva tshikoloni tsha Swondaha, ndi ngani o tshinya 
tshifhinga tshawe nga u ita tshithu tsho raloho tshi no 
nga itsho? A ri, ngauri o tenda uri hu na Mudzimu. Huno 
Vho-Dorsey vho amba uri, a ri, “Ṅwana, wo khakha nga 
maanḓa, u tenda kha tshithu tsho raloho tshi no nga itsho.”
118 Huno a ri musidzana muṱuku o kotama fhasi huno a doba 
dzu—dzuvha ḽiṱuku kha…u bva mavuni, a kokodza phethala 
dzalwo, huno a ri, “Vho-Dorsey, naa ni nga mmbudza uri iḽi ḽi 
tshila hani?”
119 Zwo vha zwi henefho. Musi a tshi thoma u setsha murahu, 
o vha a tshi ḓo vha o ri kha ṅwana, “Zwo luga, ḽi khou aluwa 
ḽifhasini.” Huno zwenezwo mbudziso dzo vha dzi tshi nga 
humela murahu, “Naa ḽifhasi ḽo bva ngafhi? Naa iyo mbeu yo 
swika hani ngeno? Naa zwo bvelela hani?” Phanḓa, na phanḓa, 
na phanḓa, huno a zwi humisela murahu u swika o no vhona. 
Ni a vhona?
120 Hu si zwithu zwa lunako lu kungaho zwihulwane zwine ra 
elekanya nga hazwo, fhedzi ndi zwithu zwi nyadzeaho zwine 
Mudzimu u na vhukuma khazwo kha, u nyadzea. Ngauralo, 
zwi takadza Mudzimu u Ḓidzumbulula, huno zwenezwo a 
Ḓidzumba; zwenezwo a Ḓidzumba, huno a Ḓzidzumbulula, 
nga u nyadzea, zwithu zwiṱuku. Zwi—zwi vhewa nga nṱha ha 
ṱhoho ya munna.
 Ngauri, arali ni tshi ḓo ri, “Ndi ngani Mudzimu o lugaho a 
tshi ḓo ita izwo?”
121 Ndi ngauri uyo munna o itwa, u rangani, hu si u lingedza u 
ḓisudzulusela. Munna o itwa uri a ḓitike tshoṱhe nga Mudzimu. 
Itsho ndi tshone tshi itisaho uri ri fanyiswe na dzingwana, 
kana dzinngu. Nngu a i koni u ḓiranga phanḓa; i tea u vha 
na murangaphanḓa. Huno Muya Mukhethwa u tea u ri ranga 
phanḓa. Ngauralo, munna o itwa nga u ralo.
122 Huno Mudzimu o ita mishumo Yawe yoṱhe nga nḓila i 
nyadzeaho nga maanḓa, uri a nyadzeaho a kone u pfesesa. 
Huno Mudzimu u Ḓiita a nyadzeaho, na vha nyadzeaho, u itela 
uri a pfesesiwe nga a nyadzeaho. Nga iṅwe nḓila, O amba, 
kha Yesaya 35, ndi a tenda. A ri, “Naho tsilu, a si nga khakhi 
ngomu henefho.” Zwi a nyadzisea nga maanḓa!

123 Huno ri a zwi ḓivha uri Mudzimu ndi muhulwane nga 
maanḓa, u swika ri tshi zwi lavhelela u vha tshiṅwe tshithu 
tshihulwane, huno ra pfukiwa nga tshithu tshi nyadzeaho. Ri 
khukhulwa nga u nyadzea. Iyo ndi nḓila ine ra pfukwa nga 
Mudzimu, ndi nga u khukhulwa nga u nyadzea. Mudzimu u 
a nyadzea nga maanḓa u swika zwikola zwa aya maḓuvha, 
na maḓuvha oṱhe, zwi tshi Mu pfuka nga maela dza milioni. 
Ngauri, kha nḓivho dzavho, vha a zwi ḓivha uri a hu na 
tshithu tshi no nga Ene, tshihulwane nga maanḓa; fhedzi, kha 
nzumbululo Yawe, U tshi ita tshi nyadzeaho nga maanḓa vha 
ḓa thwii nga nṱha hatsho huno tsha vha pfuka.
124 Zwino, gudani Iḽo. Gudani Ḽoṱhe. Huno vhoinwi vhathu 
vho dalelaho fhano, musi ni tshi ya pherani dza vhoinwi dza 
motheḽe, dzhiani izwo zwithu huno ni elekanye nga hazwo. A 
ri na tshifhinga tsha u Ḽi kwashekanya vhunga Ḽi tshi tea u 
kwashekanywa, fhedzi ndi ṱoḓa inwi ni tshi zwi ita musi ni 
tshi ya motheḽeni, kana hodelani, kana huṅwe na huṅwe hune 
na dzula, kana hayani. Kuvhanganyani fhethu huthihi huno 
ni Ḽi gude.
125 Inwi Mu pfukeni nga nḓila ine A Ḓidzumbulula; ngauri 
Ene ndi muhulwane nga maanḓa, naho zwo ralo, u a 
Ḓidzumba kha u nyadzea, u Ḓiḓivhadza kha muṱukuṱuku. Ni 
a vhona? Ni songo lingedza u wana zwihulwane, ngauri U ḓa 
nga nṱha hazwo. Fhedzi thetshelesani u nyadzea ha Mudzimu, 
huno zwenezwo ni wana Mudzimu henefha kha nḓila i 
nyadzeaho.
126 Vho pholishwaho zwa nṱhesa, vhuṱali ha shango, vho 
funzwaho, vha a Mu pfuka tshifhinga tshoṱhe. Zwino, nṋe a 
thiho fhano…Huno ndi a ḓivha uri hu na vhadededzi vha 
tshikolo, vhavhili kana vhararu, vhane nda vha ḓivha, vho 
dzulaho ngomu hafha. Huno a thiho fhano u hanedza tshikolo 
na pfunzo, huno nda lingedza u tikedza u sa funzea. Nṋe a 
thiho fhano u itela izwo. Fhedzi, zwine zwa vha zwone, 
vhathu vho vhea zwinzhi kha izwo u swika vha tshi vha, na 
kha dziseminari na zwiṅwe-vho, vha tshi khou ṱahelelwa nga 
tshenetsho tshithu tshe Mudzimu a tshi vhea phanḓa havho.
127 Izwo ndi ngazwo ndi sa khou hanedzana na vharathu 
vha re kha dzidinomineisheni, fhedzi nṋe ndi hanedzana na 
sisteme ya dzidinomineisheni, ngauri i lingedza u ḓihudza, 
huno—huno—huno ya funza vhashumeli vhayo kha fhethu 
hukeneṅene, u swika, arali vha si na tshikolo tsha vhukuma 
na pfunzo, vha a bviswa. Huno—huno vha tea u imela 
mulingi wa vhulwadze ha muhumbulo, na zwiṅwe-vho. A 
tho ngo elekanya uri ho vha hu lufuno lwa Mudzimu u linga 
mushumeli nga vhulwadze ha zwa muhumbulo, fhedzi u mu 
linga nga Ipfi. Ni a vhona? I—i—i ḓo vha nḓila ya Mudzimu ya 
u linga munna Wawe we A mu ruma, u vha na Ipfi.

128 “Rerani Ipfi!” Zwino, ṋamusi ri rera filosofi, ri rera ndaela 
na dinomineisheni, na zwithu zwinzhi, huno ri tshi ṱutshela 
Ipfi, ngauri vha ri Ḽi nga si kone u pfeseswa. Ḽi nga pfeseswa. 
O fulufhedzisa u zwi ita. Zwino ri khou Mu humbela u zwi ita.
129 Zwino ri khou yo dzhia vhabvumbedzwa vha si gathi fhano 
lwa miniti i si gathi.
130 Kha ri dzhiele nzhele maḓuvhani a Noaxe. Ḓuvha 
ḽa Noaxe, Mudzimu o vhona vhuṱali ha shango vhu tshi 
khwaṱhisedzwa nga maanḓa na u ṱhonifhiwa, O ruma 
mulaedza u nyadzeaho nga muthu a nyadzeaho, u vha 
sumbedza vhuhulwane Hawe.
131 Zwino, ri a ḓivha uri nga ḓuvha ḽa—ḽa—ḽa Noaxe, vha 
amba uri vhutshilotshedza ho vha hu na maanḓa, zwenezwo, 
u swika ri sa athu swikelela afho fhethu na khathihi, kha 
vhutshilotshedza ha musalauno. Huno ndi a tenda uri zwi ḓo 
swikelelwa mafhedziseloni, ngauri Murena washu o ri, “Sa zwe 
zwa vha zwi zwone maḓuvhani a Noaxe, zwi ḓo ralo kha U Ḓa 
ha Murwa-muthu.” O ṋea dziṅwe ṱhalutshedzo.
132 Huno vho fhaṱa phiramidi na tshifanyiso tsha tombo 
henengei Egipita, huno vha fhaṱa zwithu zwihulwane zwine 
ra sa vhe na maanḓa, ṋamusi, u fhaṱa zwo raloho ngazwo. Vho 
vha vhe na mu—mu—mushonga, we vha vha vha tshi kona u 
ḓodza muvhili, u u ita uri u vhonale u wa mvelo nga maanḓa 
u swika wo ralo na ṋamusi. Ri nga si kone. Ri nga si kone u ita 
mme ṋamusi. A ri na zwithu zwa u vha ita ngazwo. Vho vha 
vhe na mivhala i no—i no farelela nga u ṱavhanya nga maanḓa, 
lwa miṅwaha ya zwigidi zwiṋa kana zwiṱanu zwo fhiraho, i 
kha ḓi vha yo sala i wonoyo muvhala we ya vha i wone. Ni a 
vhona? A ri na zwo raloho zwi no nga izwo ṋamusi.
133 Huno zwithu zwinzhi zwihulwane zwa uvho 
vhutshilotshedza zwi amba nga ha vhuhulwane hazwo kha 
vhutshilotshedza hashu ha musalauno. Huno ngauralo inwi ni 
nga humbulela uri nḓila ine pfunzo na saintsi, zwa idzo tswayo 
dze ra dzi sia, uri ho vha hu na vhutshilotshedza ho raloho. 
Ndi—ndi vhutshilotshedza vhuhulwane vhu nngafhani vhune 
ha tea u vha hone, zwo luga, izwi zwihumbudzo, nḓila ine 
saintsi na—na vhutshilotshedza ha musalauno na pfunzo zwa 
vha—zwa vha—zwa vha zwi u kombetshedza kha vhathu. “Zwi 
fanela u ralo. Zwi tea u ralo.” Ho vha hu si na tshiṅwe-vho, ndi a 
humbulela, huṅwe hu sa funzea vhukati havho, na luthihi.
134 Huno ngauralo, Mudzimu, a tshi khou setsha nga kha iyo 
ekonomi khulwane nga iḽo ḓuvha, kha sisteme dzavho, ho ngo 
kona, ṱhaṅwe, u wana tshifanyiso tshi re tshone tsha munna, 
u swika O no wana a songo funzeaho, khamusi, rabulasi nga 
dzina ḽa Noaxe, mulisa. Huno O mu ṋea mulaedza Wawe uri a 
u rerele vhathu, izwo zwo vha zwi tshi nyadzisea nga maanḓa, 
kha nḓivhongudwa dzavho—dzavho dza iḽo ḓuvha, u swika 

vhathu vha tshi khukhulwa nga u nyadzea ha mulaedza. Huno, 
naho zwo ralo, mulaedza wo vha u, kha tshifhaṱuwo tsha 
saintsi, “Zwo yesa! Naa hu nga vha hani na mvula lutomboni, 
musi ho vha hu si na mvula ngei nṱha?” Ni a vhona? Huno 
mulaedza u nyadzeaho wa—wa u fhaṱa gungwa, wa u fhaṱa 
tshiṅwe tshithu tsha u dzhena ngomu haḽo, uri hu si na maḓi 
a u ḽi papamalisa. Mulandu, u vha wa vhusweleli ho kalulaho. 
Huno u vha a—a—a—a…ane ra ḓo mu vhidza, arali ni tshi ḓo 
hangwela ḽiambele ḽa ṋamusi, ene “a sa pfeseswiho.”
135 Huno kaṱukuṱuku vhathu vhoṱhe vha Mudzimu ndi “vha 
sa pfeseswiho,” ni a vhona. Vho ralo. Nṋe ndi takalela u vha 
muṅwe wavho. Ngauralo, inwi ni a ḓivha, vhone—vhone vha a 
fhambana na nzu—nzulele ya musalauno ya vhutshilotshedza, 
ngauralo vha vha vha sa pfeseswiho, vhasili. O ri vhathu 
Vhawe vho vha vhe “Vhe vhathu vha mangadzaho, vha sa 
pfeseswiho, vhasili; fhedzi vhutshifhe vha tshimuya, lushaka 
lwa vhuhosi, lu tshi ṋekedza zwiṱhavhelo zwa tshimuya kha 
Mudzimu, zwianwiwa zwa milomo yavho, vha tshi ṋea thendo 
kha Dzina Ḽawe.” Ndi—ndi vhathu-ḓe nandi! U navho.
136 Huno dzhielani nzhele, zwino, ndi tshithu tshihulwane-ḓe 
tsho vhaho hone nga iḽo ḓuvha, uri muṅwe wa vhusweleli ho 
kalulaho a ḓe kha tshivhidzo; wa vhusweleli ho kalulaho, huno 
a tshi rera mafhungo-maḓifha e a vha a tshi vhonala oṱhe o 
bva mutaloni, kha nḓila yavho ya u tenda. Huno vhorasaintsi, 
“Mulandu, ho—ho vha hu u penga nga nḓila i nyadzeaho.” Vho 
vha vha tshi nga lingulula hani nga lwa saintsi uri ho vha hu si 
na mvula ngei!
137 Fhedzi uyu mulisa a nyadzeaho o tenda, “Arali Mudzimu o 
ri mvula i ḓo na, mvula i ḓo na.” Ni a vhona?
138 Huno ngauralo itonu vhambedza izwo na ṋamusi, nga 
ha muṅwe muthu a tshi fhola. Vha ri, “Ndi munyanyuwo 
fhedzi. Ndi nga kona u ni lingululela nga lwa saintsi uri 
pfuko, kana tshithu, kana—kana—kana tshithu tshi kha ḓi vha 
henefho.” Fhedzi, kha mutendi a nyadzeaho, tsho ṱuwa. Ni a 
vhona? Ngauri, ha khou sedza kha tshithu, u khou sedza kha 
pfulufhedziso, u tou fana na Noaxe o ita.
139 Ngauralo a ni vhoni, “Sa zwe zwa vha zwi zwone 
maḓuvhani a Noaxe, zwi ḓo ralo kha u Ḓa ha Murwa-muthu”?
140 Nga lwa saintsi, a hu na muṅwe…Dokotela o kona u ri, 
“Sedzani hafha, tshibvo tshaṋu tshi kha ḓi vha henefho. Pfuko 
yaṋu i tshee hone. Tshanḓa tshaṋu tsho holefhala sa zwe tsha 
vha tshi zwone. Ni a penga.”
141 Huno, elelwani, uyo ndi muya muthihi u bva nga ḓuvha 
ḽa Noaxe, we wa ri, “A hu na mvula ngei nṱha. Ri nga kona 
u thuntsha ṅwedzi nga zwishumiswa, huno a hu na mvula 
henefho.” Fhedzi arali Mudzimu o amba uri hu ḓo vha na 
mvula henefho!

142 “Ngauri lutendo ndi tshithu tsha zwithu zwo fhulufhelwaho, 
vhuṱanzi ha zwithu zwi songo vhonwaho.” Huno lutendo lu 
dzhia fhethu halwo ha u awela ha mafhedziseloni kha Ipfi ḽa 
Mudzimu. Afho ndi hune lwa wana fhethu halwo ha u awela. 
Inwi ni a pfesesa? [Tshivhidzo tshi ri, “Amene.”—Mudz.] Fhethu 
halwo ha u awela ndi kha Ipfi ḽa Mudzimu.
143 Afho ndi he Noaxe a lu awedza, “Mudzimu o amba nga u 
ralo.” Izwo zwi a ḽi ladza. Zwino arali ni tshi dzhiela nzhele 
hafhu, zwenezwo, zwino, Noaxe, nga u tenda zwo raloho, o vha 
e wa vhusweleli ho kalulaho.
144 Huno vhathu vha ṋamusi vha no tenda kha ndovhedzo ya 
Muya Mukhethwa. Zwino, tshivhidzo tshi ri, “Avha vhathu 
ndi vha vhusweleli ho kalulaho. A vha tshithu nga nnḓa ha 
tshivhalonyana tsha vhathu vho shuṅwaho, vha munyanyuwo, 
vho rwiwaho nga nyofho.” Fhedzi vha ḓivha zwiṱuku uri Ipfi 
ḽa Mudzimu ḽi funza izwo. Ndi pfulufhedziso.
145 Huno, kha Noaxe, a hu londwi uri vho amba zwingafhani, 
“Munna wa kale o vha a siho kha ṱhalukanyo yawe; uri o vha 
o khakha lwa saintsi; huno—huno—huno, nga lwa muhumbulo, 
o vha a tshi khou khakha.” Fhedzi, kha Noaxe, ho vha hu Ipfi 
ḽa Murena, huno Noaxe o dzula nazwo. Huno vha vhuṱali na 
vho thanyaho vho khukhulwa nga u nyadzea hazwo, huno vha 
xedza tshivhili tshavho. Ndi tsi—tsi—tsivhudzo-ḓe zwino, ndi 
yone, kha uyo murafho!
146 Vhathu vhanzhi vha ri, “Arali ndo vha ndo tshila ngei 
murahu!” Hai, no vha ni tshi ḓo vha no dzhia vhuḓifari 
honoho vhuthihi. Ngauri, ṋamusi, kha tshenetsho tshithu 
tshithihi tshi tshi bveledzwa hafhu ṋamusi, fhedzi nga 
tshiṅwe tshifanyiso, vha a khukhulwa Ngaḽo ṋamusi vhunga 
vho ita tshifhingani itsho.
147 A hu na u timatima, nga ayo maḓuvha, vho vha vhe na 
vhareri vhanzhi, fhedzi Noaxe o vha o ṱuṱuwedzwa nga 
Mudzimu. Huno Noaxe o kona u sedza nnḓa huno a vhona uri 
izwo zwo vha zwi tshi khou ṱoḓa u bvelela, huno vha ḓivha uri 
murafho wa vhupombwe na vhuvhi, nga u ralo, une Mudzimu a 
nga si u litshe u tshi ima. Ngauralo ri nga itani, ṋamusi, fhedzi ra 
vhona zwenezwo zwithihi! Sodoma na Gomora ya musalauno, 
ni a vhona, mivhi, vhathu vha vhupombwe, vho pholishwa nga 
maanḓa kha nḓivhongudwa lune vha khukhulwa nga u nyadzea 
ha u vhonadzwa ha Mudzimu ha Tshivhili Tshawe na Ipfi Ḽawe, 
a tshi khou sumbedza Ipfi Ḽawe.
148 A hu na muthu shangoni, Rosella, ane…kana, huno—huno 
a kona u amba uri—uri a ri vhoni ḽeneḽo Ipfi ḽa Mudzimu ḽi tshi 
vhonadzwa. Pfulufhedziso ḽeneḽo ḽa maḓuvha a u fhedzisela, 
Zwiedza zwenezwo zwa nga madekwana zwe zwa vha zwi tshi 
tea u penya, ro tondwa u vhona izwo. Huno, hune, shango 
ḽo pholishwaho zwa nṱha, zwo dzumbelwa vhone. Yesu o ri 

kha Mudzimu, Khotsi, O ri, “Zwo U takadza u vha dzumbela 
zwone. Nahone ngauralo, Khotsi, Wo zwi dzumba.” Vha 
tendeleni, na vhuṱali havho…
149 Inwi ni a vhona, ho vha hu vhuṱali he ha thoma bola u 
kunguluwa kha thophe ya tshivhi, u rangani; ngauri Efa o 
vha a tshi khou ṱoḓa vhuṱali musi a tshi ṱangana na Saṱhane, 
huno Saṱhane a mu ṋea hone, ni a vhona. Huno vhuṱali 
vhu fhambana na Ipfi. A ri humbelwi u vha na vhuṱali. Ri 
humbelwa u vha na lutendo kha izwo zwo no ḓi ambiwaho. 
Ngauralo, ni a vhona? Fhedzi, ṋamusi, zwikola zwi a Ḽi 
pholisha nga nḓila iyo, huno zwa Ḽi vhea henefho, zwa vhea 
ṱhalutshedzo yazwo Khaḽo, tshifhinga tshoṱhe vha vha nayo. 
Vha ita zwenezwo zwithihi ṋamusi; ndi muelo u fanaho. 
Zwino, vhathu, fhedzi zwone…
150 Kana, vhathu zwenezwo zwi a vha pfuka, u tou fana na 
musi zwi tshi vha pfuka na u ita ṋamusi. Zwenezwo zwithihi. 
Vha ita zwenezwo zwithihi. Ngauri, vhone…U itela tshe tsha 
vha itisa uri zwi vha pfuke, ngauri vho vha vho thanyesa u zwi 
tenda. Ni a vhona? Zwino, mulaedza wo vha u tshi nyadzea 
nga maanḓa, lune vho thanyaho vho vha vho thanyesa u tenda 
kha u nyadzea ha mulaedza. Yawee, nṋenṋe! Mudzimu o zwi 
ita uri zwi nyadzee nga maanḓa, nga Ngoho, uri vho thanyaho 
na vha vhuṱali zwi vha pfuke kha u zwi vhona, ngauri zwo vha 
zwi tshi nyadzisea nga maanḓa. Zwo luga, izwo ndi zwine zwa 
ita vhuhulwane ha Mudzimu uri vhu vhe vhuhulwane; ngauri, 
vhu vhuhulwanesa, a nga Ḓiita a nyadzeaho.
151 Vhanna ṋamusi, vha tshi sumbedza uri a si vha Mudzimu, 
ndi vhahulwane nahone vha khou lingedza u vha vhahulwane, 
huno vha ḓibula sa vhahulwane, huno, “Mubishopo Muhulu, 
Dokotela Mupapa Mukhethwa,” tshiṅwe na tshiṅwe, vha tshi 
ḓiita tshiṅwe tshithu tshine zwa vhukuma vha sa vhe tshone. 
Huno Mudzimu, e muhulwane ngaurali, u Ḓiḓisa fhasi nga 
nḓila i nyadzeaho. U nyadzea ndi vhuhulwane.
152 Ri nga fhaṱa bufho ḽa dzhete, ri nga thuntsha rokhethe 
kha…kha…kana ra vhea mi—mi—misaele kha obiti. Huno 
ri nga ita izwi zwithu zwoṱhe, naho zwo ralo, fhedzi ri nga 
si kone u fhaṱa ṱari ḽa hatsi. Uh-huh. Amene. Mini-ha nga 
ha izwo? Fhedzi vhudzuloni ha u lingedza u ḓa murahu huno 
ra vhona zwine zwa ita hatsi, huno ri tshi ṱanganedza onoyo 
Mudzimu we a sika hatsi, ri khou lingedza u fhaṱa misaele 
une wa ḓo swika henefho nga u ṱavhanya u fhira une muṅwe 
muthu-vho a nga fhaṱa muṅwe. Ni a vhona?
153 Ri vho thanyesaho na u ṱalifha, zwivhidzoni zwashu, u 
swika ri tshi nga fhaṱa tshifhaṱo tsha doḽara dza milioni, kana 
tshifhaṱo tsha doḽara dza milioni dza fumi, fhedzi, naho zwo 
ralo, huno ri tshi khou lingedza u fhaṱa tshiṅwe tsha khwine 
u fhira Meṱhodisi, kana Mubaphuthisi a fhaṱa tshiṅwe u 

fhira Vhapuresbiterieni, huno Mupentekostaḽa a dzhena kha 
mbambe ya mbevha. Fhedzi tshi re hone ndi, ndi itshi; riṋe ri, 
naho zwo ralo, riṋe ro thanyesa huno ngauralo ro dzula nḓilani 
dzashu u swika ri tshi kundelwa u ḓiṱukufhadza u limuha 
Mudzimu a re kha thumo ṱhukhu khuḓani. Ni a vhona? Izwo 
ndi zwone. Zwo luga, izwo ndi, ri khukhulwa kha u nyadzea. 
Vho zwi ita tshifhinga tshoṱhe.
154 Zwino, vhone, vhone vho vha—vhone vho vha vho 
thanyesa u tenda mulaedza u nyadzeaho wo raloho. Wo vha 
u songo pholishwa lwo eḓanaho u itela ṱhoḓisiso dzavho dza 
saintsi dze vha vha vhe nadzo. Wo vha u si—wo vha u si wo 
ṱalifhaho, mulaedza wo vha u songo ralo lwo eḓanaho, ngauri 
mbekanyamushumo yavho ya pfunzo ye vha vha vhe nayo nga 
iḽo ḓuvha. Ni a vhona? Vho vha vho guda u ḓivha uri ho vha hu 
na Mudzimu, huno vho guda u ḓivha uri O vha e muhulwane, 
huno vho lingedza u ḓifhaṱela zwihulwane Nae. Musi, nḓila ya 
u ya nṱha tshifhinga tshoṱhe i fhasi.
155 Zwino, ndi nnyi a no ḓivha uri kana Pola ya Devhula ndi 
ya Devhula, kana Pola ya Tshipembe ndi ya Devhula; kana 
Pola ya Devhula ndi ya Tshipembe, Pola ya Tshipembe ndi 
ya Devhula? Ndi ifhio i re nṱha nahone ndi ifhio i re fhasi? Ro 
nembelela kha tshikhala. Ri ri, “Pola ya Devhula i nṱha.” Naa 
ni zwi ḓivha hani? Pola ya Tshipembe i nga ḓi vha Devhula. Ni 
a vhona, a ni ḓivhi. Ngauralo kha ri elelwe, huno iḽi Ipfi…
156 Ha pfi, “Zwenezwo ni ḓo zwi amba hani, Mukomana 
Branham, uri, ‘Nṱha ndi fhasi’?”
157 Kha theo ya Ipfi ḽa Yesu Kristo! O ri, “A ḓiṱukufhadzaho 
u ḓo huliswa, fhedzi uyo a no ḓihulisa u ḓo ṱukufhadzwa, u 
ḓiswa fhasi.” Ngauralo zwenezwo, zwa vhukuma, nṱha ndi 
fhasi, huno fhasi ndi nṱha.
158 Vhunga mukhethwa wa kale o amba ngei Chicago, uri…
Munna, muṅwe mushumeli a bvaho kha ḽiṅwe dzangano, o 
takuwa phanḓa ha Vhapentekostaḽa. O vha o kuvhanganya 
zwithu zwa vhuṱali hawe zwoṱhe. O takuwa henefho huno a 
shumisa maipfi e Vhapentekostaḽa vha sa ḓivhe tshithu nga 
hao, huno a takuwa henefho, huno a zwi vhona uri zwo vha 
zwi sa khou ya kha vhathu vha Pentekoste. Huno a ya nṱha, na 
khana yawe yo bvela nnḓa, huno o vha e “Dokotela Mukhethwa 
Mukeneṅene,” inwi ni a ḓivha, a bvaho kha tshiṅwe-tshiṅwe 
tshikolo tshihulu ngei Chicago. Huno a sedza u mona hoṱhe, 
huno avho Vhapentekostaḽa vho vha vha tshi khou sedzana. A 
vho ngo ḓivha zwe a vha a tshi khou amba nga hazwo; o vha o 
funzea nga maanḓa, o thanyesa, o ṱalifha. A vho ngo ḓivha.
159 Ho vha hu tshiṅwe tshithu tshi no nga muṅwe muraḓo wa 
zwa mulayo, kana munna ane a kha ḓi bva u gidimela u vha 
muphuresidennde huno a kundiwa. Tuck Coots o mmbudza. Musi 
ndo vha ndi tshi khou rera mbulungoni ya Mama Ford, huno 

ndi tshi khou amba nga ha mvuwo, garanthii ya mvuwo, “U tou 
vha na ngoho ya musi ḓuvha ḽi tshi ṱavha, ngauralo ndi ḓo vuwa. 
U tou fana na musi hatsi vhu tshi fa Luṱavula, huno ṱari ḽa wa 
ḽi tshi bva murini, ḽi dovha ḽa vhuya hafhu. Musi ḽifhasi ḽi tshi 
ḓikhakhulula u mona na obiti, ḽi tea u vuwa hafhu.”
160 Tuck a ri, “Ndo takalela uyo Mulaedza, Billy.” Murathu 
Neville na nṋe ro vha ro dzula roṱhe moḓoroni. Huno nda ri, 
“Tuck…” A ri, “Ndi takalela Milaedza yavho.”
 Nda ri, “Tuck, a thi na pfunzo,” nda ralo.
 A ri, “Itsho ndi tshipiḓa tshavhuḓi nga hazwo.” Ni a vhona?
161 Huno, zwino, o ri o ya u vhona…Zwo luga, ndi a 
humbulela munna u a nkhangwela, a thi khou amba…Adlai 
Stevenson, inwi ni a ḓivha. Huno a ri o mu pfa lwa miniti dza 
fumiṱhanu. Huno Vho-Stevenson ndi tshiambi tsho ṱalifhaho 
nga maanḓa, vha tea u ralo, inwi ni a ḓivha, u swika Tuck a 
tshi ri…Ndi a humbulela u na pfunzo ya kholidzhi. O amba 
uri o dzula henefho huno a ya u eḓela. Huno a ri o ya u eḓela, 
a tshi khou mu thetshelesa, nga miniti ya fumiṱhanu. Fhedzi 
a ri, “Nga pfunzo ya kholidzhi, a tho ngo pfesesa nga nnḓa ha 
maipfi a si gathi e a a amba; o vha o pholishwa nga nḓila ya 
nṱha.” A ri, “Inwi a ni athu mmbona ndi tshi eḓela kha iṅwe ya 
tshumelo dzaṋu, no ralo, Mukomana Branham?”
162 Ngauralo, ni a vhona, ndi u nyadzea Haḽo, u tou nyadzea, 
afho ndi hune Mudzimu a vha hone.
163 Zwino, vhone vho vha vhe—vhone vho vha vho thanyesa, 
nga iḽo ḓuvha, u fara ṱhalutshedzo ya nḓila ya Mudzimu ya u 
ita zwithu i nyadzeaho. Ḽo vha ḽi songo pholishelwa vhone. 
Ḽi tea u pholishwa, Ḽi tea u vha na khuromu, kana ḽi a vha 
pfuka. Zwino, fhedzi, Jehovah muhulwane o vha o dzumbama 
kha Ipfi Ḽawe. Huno O Ḓiḓivhadza kha vhathu vhe vha tenda 
kha Ipfi Ḽawe, nga u vha tshidza, huno a tshi ḓisa u fhirisa 
mulaedza u nyadzeaho. Mulaedza u nyadzeaho wa Noaxe, 
Mudzimu o u fhirisa. Zwino dzhielani nzhele izwo.
164 Zwino, zwenezwo, hafhu nga ḓuvha ḽa Mushe, dzhielani 
nzhele tshiṅwe tshifhinga tsha thengululo.
165 Musi Mudzimu a tsini na u ita tshiṅwe tshithu tsha u 
rengulula vhathu Vhawe, Mudzimu u rumela Mulaedza kha 
vhathu. Huno, U a nyadzea nga maanḓa, vhunga ri tshi ḓo 
fara kha u kwashiwa ha aya Mapfundo. Iyo yo vha i ndivho 
yanga ya u ḓisa itshi u thoma. Izwo, ri wana uri u kwashiwa 
ha ayo Mapfundo hu nyadzea nga maanḓa, vho—vho—vho 
thanyaho Ḽi a vha pfuka, nga maela dza milioni. Ni a vhona? 
Ndi fhulufhela uri Mudzimu u nnḓolisela Ḽone. Ni a vhona? Ni 
a vhona? Ḽi tou ya nga nṱha. Huno itsho ndi tshone tsho itisaho 
uri ndi elekanye nga ha uyu Mulaedza, matsheloni ano, uri u 
ḓo vha wo tea, u vhea mutheo, nga ha u nyadzea ha Mudzimu, 
ni a vhona, nga nḓila ine Mudzimu a Ḓidzumba kha u nyadzea.

166 Itonu elekanya, vhone vha a kona u kwasha dziathomo 
huno vha ita tshiṅwe na tshiṅwe-vho; fhedzi musi zwi tshi ḓa 
kha u kwama vhutshilo, vhone a vha koni u amba hune ha bva 
hone. Ṱari ḽi nyadzeaho ḽa hatsi, huno Mudzimu o dzumbama 
ngomu haḽo. Vha a kona u thuntsha rokhethe ṅwedzini, 
huno—huno vha thuntshela radara hangei, kana tshiṅwe tsho 
engedzeaho, huno naho zwo ralo vha nga si kone u ṱalutshedza 
vhutshilo kha ṱari ḽa hatsi. Izwo ndi zwone. Ni a vhona? Ndi 
ngauri zwi nga si kone u ṱalutshedzea. Zwi a nyadzisea nga 
maanḓa, a vha zwi sedzi izwo.
167 Zwino dzhielani nzhele Mushe, nga ḓuvha ḽe Mudzimu a 
vha a tshi khou yo rengulula vhana vha Israele, u ya nga Ipfi 
Ḽawe. Ene, naa O itani? O nanga muṱa u nyadzeaho. A ri na 
rekhodo yavho. Ni a vhona, fhedzi sa “murwa wa Levi,” ndi 
zwoṱhe zwine ra ḓivha. Ni a vhona? Huno ngauralo ri…na 
mufumakadzi wawe. Fhedzi zwawe, hu na khonadzeo ya—ya 
musuki wa thophe, vhunga shango ḽi tshi ḓo elekanya, ngei 
nnḓa hu tshi khou itwa tshidina tsha swina. O vha a tshi tou 
vha phuli zwayo kha ḽa Israele, fhedzi Mudzimu o nanga uyo 
muṱa uri a kone u ḓisa murengululi; muṱa zwawo wa Vhayuda. 
Ho ngo ya na khathihi huno a wana zwa vhuhosi na u ḓivhea, 
kana tshiṅwe tshithu, kana u vhuya a wana muṅwe tshifhe. 
O dzhia muṱa wo ḓoweleaho, zwawo. Ni a vhona? U nyadzea! 
Dzhielani nzhele zwe A ita, zwenezwo, O bveledza ṅwana, 
muthu a nyadziseaho. Na khathihi…
168 O vha a tshi ḓo vha—O vha a tshi ḓo vha o odeina ḓuvha, 
arali O vha o ṱoḓa u ralo, u vha rengulula. O vha a tshi ḓo vha 
o odeina muya u vha rengulula. O vha a tshi ḓo vha o odeina 
Muruṅwa u vha rengulula. Oo, haḽeḽuya! Mudzimu a nga ita 
tshiṅwe na tshiṅwe tshine A ṱoḓa.

 “Zwo luga, naa izwo ni zwi ḓivha hani, Mukomana 
Branham?”
169 Mudzimu a nga si ṱutshele mbekanyamushumo Yawe. 
Itsho ndi tshone tshi itisaho uri ri zwi ḓivhe izwo, ḓuvha ḽino, 
Ḽi tea u nyadzea. Ni a vhona? Zwino, Ene tshifhinga tshoṱhe 
u shuma nga u sa konḓa. Fhedzi Mudzimu, u rangani, we a 
vha a tshi ḓo vha o ita ḓuvha uri ḽi rere Mafhungo-maḓifha, 
kana mimuya ya rera Mafhungo-maḓifha, kana Muruṅwa 
uri a rere Mafhungo-maḓifha, fhedzi O odeina vhanna u itela 
iyo ndivho, huno Ene na khathihi ha zwi shandukisi. Ene na 
khathihi ho ngo odeina kha…Ene na khathihi ho ngo odeina 
dzidinomineisheni. Ene na khathihi ho ngo odeina zwigwada 
zwa vhanna. O odeina vhanna u rera Mafhungo-maḓifha; hu 
si mutshini, zwishumiswa zwa mekhanikhe, kana tshiṅwe 
Tshivhili tsha Muruṅwa. Ho vha hu munna!
170 Huno musi A tshi ḓisa thengululo kha vhathu ngeyo 
fhasi, O ruma muthu a nyadziseaho, o bebwaho nga muṱa 

u nyadziseaho kha tshivhalonyana tsha dziphuli. Yawee, 
nṋenṋe! Ndi Mudzimu-ḓe a re Ene, a tshi khou Ḓipetulula nga 
u nyadzea!
171 Zwino dzhielani nzhele. Huno O vha nae o pfumbudzwa nga 
vhuṱali ha shango, u itela uri a kundelwe, huno a sumbedza uri 
a si vhuṱali vhune ha ḓo vhuya ha rengululwa ngaho. Ndi nga 
lutendo hune ra rengululwa. O mu litsha a dzhena ngomu huno 
a wana pfunzo yo raliho u swika a tshi kona u funza Vhaegipita 
vhuṱali; o vha o thanyesa. Mudzimu o vha e na uyo muṱa u 
nyadziseaho une u nga kona, ṱhaṅwe, khamusi vha sa ṅwale 
dzina ḽavho. Huno Mushe o dzhiiwa a dzheniswa kha tshikolo 
tsha nṱhesa, e na pfunzo khulwane ya u ralo, u swika a tshi 
kona u funza vhadededzi vhuṱali. O kona u funza muḓivhi. Ee. 
Huno Mudzimu a mu litsha u tshimbila nga iyo nḓila u itela uri 
A kone u Ḓiṱana nga u ḓiṱukufhadza, u sumbedza uri vhuṱali 
a vhu na tshithu tshine vhu nga ita nazwo. Huno Mushe lu 
pfisaho vhuṱungu o kundelwa kha u vha muḓivhi hawe. O mu 
litsha a tshimbila nga iyo nḓila u itela ndivho Yawe, u itela uri a 
kundelwe. Huno o kundelwa, huno a wa.
172 Ngauralo, u sumbedza, “Hu si nga maanḓa, kana nga u 
kona,” fhedzi hu si nga vhuṱali ha Egipita, hu si nga vhuṱali ha 
zwikolo zwashu, kana nga maanḓa a seminari dzashu, fhedzi hu 
si nga zwe dzangano ḽashu ḽa fara, hu si nga maanḓa a pfunzo 
yashu ya tshikolo, “fhedzi nga Muya Wanga, u ralo Mudzimu.” 
Vhuṱali hawe ha ngalangala nahone ha vha kha magumo aho, 
musi a tshi ṱangana na Mudzimu tshiṱakani tshi dugaho henefho. 
A bvula zwienda zwawe huno a ḓiṱukufhadza u swika kha u 
ḓiṱukufhadza, huno a hangwa zwoṱhe nga ha vhuṱali hawe.
173 Mudzimu, a tshi ḓisa thengululo, o ḓo tea u mu pfumbudza 
nga vhuṱali, u mu litsha a wa, u sumbedza uri inwi ni nga si 
kone u gogoḓela tshanḓa tsha pfeseso yaṋu, kana pfeseso ya 
muṅwe muthu-vho. I ri ni a we, u sumbedza tshanḓa Tshawe. 
Ni a kona u tshi vhona? [Tshivhidzo tshi ri, “Amene.”—Mudz.] 
Ndivho ya Mudzimu ya u ita nga u ralo, ho vha hu u Ḓiṱana 
nga u ḓiṱukufhadza. Huno O tendela Mushe u vha wa 
nṱhesa, u swika a tshi—a tshi vha farao a tevhelaho. O vha e 
mudzhenerala wa maanḓa. U ya nga ḓivhazwakale, o kunda, 
Mushe ene muṋe, mashango u mona hoṱhe. Huno zwenezwo 
musi a tshi rembulutshela kha mushumo wa Murena, nga 
talente yawe yoṱhe, Mudzimu a mu tendela u poselwa kule 
nga ṱhoho nga u ṱavhanya, u itela uri A kone u mu vhea ngei 
nnḓa phangani huno a rwa izwo zwoṱhe zwa bva khae; huno 
zwenezwo a bvelela khae, nga u ḓiṱukufhadza, huno a mu 
ruma fhasi e na lubaḓa tshanḓani tshawe, u rengulula vhathu.
174 Musi, ho ngo kona u zwi ita nga pfumbudzo ya zwa 
vhuswole, nga pfunzo, nga pfunzo ya saintsi. Huno nga 
maanḓa a zwa vhuswole ho ngo kona u zwi ita. Huno A mu 
ṋea lubaḓa lwa kale lwo kombamaho lu bvaho phangani, huno 

A zwi ita ngae. Mudzimu nga u ḓiṱukufhadza, nga u nyadzea! 
Mudzimu o vha e kha lubaḓa na kha Mushe. Huno samusi 
Mushe o vha e na lubaḓa, zwenezwo Mudzimu o vha e nalwo, 
ngauri Mudzimu o vha e kha Mushe. Ngoho.
175 Dzhielani nzhele, “Hu si nga maanḓa, kana nga—nga u kona, 
fhedzi nga Muya Wanga.” Fhedzi nga lutendo lu nyadzeaho!
176 Mushe o vha e na pfeseso ya uri o vha a tshi khou yo 
vha murengululi, zwi tshi bva kha pfunzo ya mme awe. Huno 
a ḓipfumbudza nga maanḓa a vhuswole, u ita nga u ralo, 
fhedzi zwo kundelwa. Ni a vhona? O vha e na pfeseso, o vha 
e na pfunzo, fhedzi iyo a yo ngo shuma. Ngauralo o ḓo tea u 
hangwa zwoṱhe, huno a ḓa kha tshithu tshi nyadzeaho tsha 
u dzhia Mudzimu nga Ipfi Ḽawe, huno zwenezwo a rengulula 
vhathu. Ee, muṋe wanga.
177 Mudzimu u rengulula nga (mini?) lutendo kha Ipfi Ḽawe. 
Tshifhinga tshoṱhe o ralo. Ro vha ri tshi nga sedza arali ro vha 
ri na tshifhinga. Ri na miniti i ṱoḓaho u swika ya fumbili na 
zwithu. Ro vha ri na…
178 Ri nga dzhia—u sedza kha Kaini na Abele, nga nḓila ye—ye 
Kaini a lingedza u takadza Mudzimu nga luṅwe lunako.
179 Iṅwe nḓila, vhathu vha a elekanya, “Nga—nga zwivhidzo 
zwihulwane, zwo ambaraho zwavhuḓi, nga tshifhe na—na…
vhashumeli vhe na dzinguvho, huno khwairi dzi re na dzinguvho, 
na vhoṱhe—vho ambara, zwi takadzaho Mudzimu.” Ni kona u 
vhona hune ya bva hone? Kaini o lingedza zwenezwo zwithihi. 
Huno a mu fhaṱela aḽiṱari, a hu na u timatima uri o i ita ya lunako.
180 Huno munna o vha a tshi fulufhedzea. O luvha. O elekanya, 
“Samusi ndi tshi fulufhedzea, a zwi iti phambano.” Zwi ita 
phambano. Inwi ni nga vha a fulufhedzeaho nga nḓila yo 
khakheaho.
181 Dzhielani nzhele, o—o fhaṱa iyi aḽiṱari huno a, lwo 
engedzeaho vhunga, u vhea maluvha huno a a lugisa, huno 
a vhea mitshelo yo nakaho, huno a elekanya, “Nga ngoho, 
Mudzimu muhulwane, mukhethwa, o kunaho, o nakaho u ḓo 
ṱanganedza itsho tshiṱhavhelo.” Fhedzi, ni a vhona, o zwi ita 
nga vhuṱali hawe. O zwi ita nga mihumbulo yawe.
182 Huno izwo ndi zwine zwa vha zwone ṋamusi. Ene—ene…
Vhone vha zwi ita nga vhuṱali havho, nga tshikolo tshavho, 
nga pfunzo yavho na milayo ya mikhwa ye vha guda.
183 “Fhedzi Abele, nga nzumbululo, nga lutendo, o ṋekedza 
kha Mudzimu tshiṱhavhelo tshavhuḓivhuḓi.” A hu na tsho 
kunaho nga hatsho, vhunga tsho sedzea, ndi tshi amba 
sa muthu. Muthu muṱuku, huno a tshi mu dzhuvhula nga 
mutsinga huno a tshi mu putela nga muṱokola, nga iyo nḓila, 
huno a mu kokodzela kha aḽiṱari iyi. Ho vha hu si na tsho 
nakaho nga maanḓa nga hatsho. A tshi mu vhea kha aḽiṱari, 

huno a tshi tshea mukulo wawe muṱuku nga to—tombo ḽa 
vhuhali, u swika malofha awe a tshi fhufha khae, huno ene a 
tshi lila, a tshi fa. Ho vha hu mbono i shushaho, ni a vhona, u i 
vhona. Yo vha i tshi nyadzea, naho.
184 Nga u nyadzea, o ḓivha uri o vha o bebwa nga malofha 
a mme awe na a khotsi awe, o bebwa nga malofha a mme 
awe, nga malofha a khotsi awe; huno ho vha hu malofha o 
vhangaho u wa, ngauralo ho vha hu malofha a no ḓo tshi 
humisela murahu. “Ngauralo o ṋekedza Mudzimu tshiṱhavhelo 
tshavhuḓivhuḓi, ngauri tsho vha tsho dzumbululelwa ene.”
185 Huno vhaṅwe vha vharathu, ṋamusi, vha no elekanya uri 
vha ḽa maapula na dzipwere! Huno ndo vhona tshithu tshi 
yesaho ḽiṅwe ḓuvha, kha bammbiri. Vha ri, “Zwino vho 
sumbedza uri ho vha hu si apula ye Efa a ḽa.” Izwo, ndi—ndi 
elekanya uri vha amba, “Ho vha hu apulakoswo.” Ngauralo, 
oo, ni a vhona hune uyo muya wa bva hone!
186 Huno vha amba, uri, “Mushe na khathihi ho ngo 
buḓekanya zwa vhukuma Lwanzhe Lutswuku. Izwo, ho vha 
hu—hu tshivhalonyana tsha ṱhanga ngei fhasi, lwanzhe lwa 
ṱhanga. Huno o ḓisa vhana vha Israele nga kha lwanzhe lwa 
ṱhanga. Nṱha magumoni a—a lwanzhe, hu na tshivhalonyana 
tshihulu tsha ṱhanga henefho nṱha. Huno Mushe a buḓekanya 
lwanzhe, fhedzi ho vha hu lwanzhe lwa ṱhanga lwe a lu 
buḓekanya; inwi ni a ḓivha, hatsi, ho lapfaho, vhunga miakhatho 
na zwithu, lwe a buḓekanya nga kha henefho.” Zwi seisa hani!
187 Musi, “Maḓi,” Bivhili yo ri, “ho fhandekanywa u bva kha 
tsha u ḽa u ya kha tsha monde, huno Mudzimu zwa vhangela 
mu—muya wa maanḓa u fhandekanya.” Ni a vhona? Ni a vhona?
188 Vhone, vha ṱoḓa u zwi anganya nga nḓila yavho. Huno iyo 
ndi nḓila ye vha kundelwa tshifhinga tshoṱhe, huno vha ḓo isa 
phanḓa na u kundelwa. Inwi ni a ḓivha, izwi zwithu zwoṱhe!
189 Huno Kaini o vha e tshenetsho tshifanyiso tsha munna a 
re na ṱhalukanyo ya ṋama ṋamusi, a re wa vhurereli nga nnḓa. 
U ṱoḓa u ita tshiṅwe tshithu nga nnḓa, fhedzi ene ndi…U ya 
tshivhidzoni, huno—huno u ḓo ita zwithu zwinzhi a tshi itela 
tshi—tshifhaṱo.
 Hu na Tshivhidzo tshithihi fhedzi, huno a ni vhi muraḓo 
Watsho.
190 Idzi ndi nnḓu dza vhuawelo. Ni a vhona? Inwi ni vha 
muraḓo wa nnḓu ya vhuawelo ya Meṱhodisi, nnḓu ya vhuawelo 
ya Baphuthisi, nnḓu ya vhuawelo ya Puresbiterieni, nnḓu ya 
Pentekoste.
 Fhedzi inwi ni bebelwa ngomu Tshivhidzoni. Ee, muṋe 
wanga. Ni a vhona?
191 Idzi ndi nnḓu dza vhuawelo dzoṱhe. A si zwivhidzo. 
Ndi nnḓu dza vhuawelo. Huno a hu na tshithu tshi no nga 

“tshivhidzo” tsha Meṱhodisi, kana “tshivhidzo” tsha Pentekoste. 
Hai, a hu na tshithu tsho raloho. Hai, izwo zwo khakhea tshoṱhe. 
Ni a vhona? Dzone ndi…Izwo ndi zwone. Dzone, dzone ndi 
nnḓu dza vhuawelo dzine vhathu vha vha miraḓo yadzo.
192 Fhedzi inwi no bebelwa ngomu Tshivhidzoni tsha 
Mudzimu a tshilaho, huno uyo ndi Muvhili wo dzumbamaho 
wa Yesu Kristo u tshi vhumbiwa.
193 Zwino, fhedzi, zwo takadza Mudzimu u dzumbulula tshiphiri 
Tshawe kha Abele, nga lutendo lu nyadzeaho kha malofha o 
shuluwaho. Oo, ndi tama ngavhe ndo vha ndi na tshifhinga u vha 
kha iḽo lwa tshifhinga tshilapfunyana. Ni a vhona?
194 Naho zwo ralo, huno Kaini, na vhuṱali hawe hoṱhe, munna 
o thanyaho! “Oo,” inwi ni ri, “zwino, Mukomana Branham, no 
ri o…Inwi ni khou lingedza u mu ita muḓivhi o funzwaho?” O 
vha e ene. O vha o thanya…Tevhelani hawe—tevhelani maneto 
awe. Sedzani vhana vhawe. Muṅwe na muṅwe wavho o vha e 
rasaintsi, na dokotela, na munna o thanyaho, muṅwe na muṅwe.
195 Fhedzi, inwi ni tevhela murafho wa Seth, vho vha vhe vha 
u ḓiṱukufhadza, vhashumi vha tsimuni, na vhorabulasi, na 
vhaṅwe-vho, u tsela fhasi kha tshinyadzo.
196 Fhedzi vhana vha Kaini vho vha vho thanya, tshigwada 
tsha vhuṱali. Vhone vho vhuya, vhone vha amba, vha kona u 
silinga musina, huno vha ita dzimetala; na vhafhaṱi. Huno vho 
vha vhe vhanna vho thanyaho.
197 Musi—musi, avha vhaṅwe vhanna vho tou dzula 
dzidenndeni, huno vha lisa nngu dzavho, huno vha awela kha 
pfulufhedziso dza Mudzimu. Ni a vhona? Ni a vhona? Ni a 
vhona uri ho vha hu mini? Zwino itonu tevhela dzitshaka u tsa 
fhasi, huno ni vhone arali izwo zwi si zwone. Ni a vhona? Vho 
awela kha pfulufhedziso ya Mudzimu.
198 Iyo ndi nḓila ye Noaxe a nangiwa, u bva kha ulwo lushaka 
lwa vhathu. Iyo ndi nḓila ye Paulo a bviswa kha sambi ḽawe. 
Ni a vhona? Iyo ndi nḓila ye, John Wesley, Martin Luther, na 
vhaṅwe-vho. Iyo ndi nḓila ine na ḓa u vha zwine na vha zwone 
ṋamusi, ni a vhona, zwenezwo zwithihi, vha u ḓiṱukufhadza, u 
tenda pfulufhedziso i nyadzeaho ya Mudzimu.
199 Zwino, dzhielani nzhele, zwo takadza Mudzimu u—u ṱalusa. 
Zwino, Mudzimu tshifhinga tshoṱhe u ḓo khwaṱhisedza uri kana 
ndi Ngoho kana hai. Ni a vhona? Zwino, vhathu vhanzhi vha 
lingedza u ḓiitisa ngomu ha tshiṅwe tshithu tshine Mudzimu 
a dzula maela dza milioni kule navho. Izwo ndi zwone. Fhedzi 
musi ni tshi vhona Mudzimu a tshi vhuya u mona hoṱhe, ni ri 
Ḽo…ni a Ḽi khwaṱhisedza, na ri, “Iḽo ndi ḽone, Iḽo ndi ḽone, Iḽo 
ndi ḽone,” zwenezwo ni a ḓivha uri Iḽo ndi ngoho.
200 Zwino, musi zwiṱhavhelo zwo vha zwi kha aḽiṱari, 
Mudzimu o hana muhumbulo wa vhuṱali wa Mudzimu. Fhedzi 

musi O vhona Abele, nga lutendo lu nyadzeaho lwa u tenda uri 
ho vha hu si maapula kana mitshelo ya tsimu, fhedzi ho vha hu 
malofha; nga lutendo o zwi tenda, nga nzumbululo i bvaho ha 
Mudzimu. Mudzimu o khwaṱhisedza Adamu nga u ṱanganedza 
tshiṱhavhelo tshawe. Ni a vhona?
201 Afho ndi hone hune ra elekanya nga ha u rabelela 
vhalwadze, tshiṅwe tshithu-vho. Yesu o ri, “Arali ni tshi dzula 
kha Nṋe, huno Ipfi Ḽanga kha inwi, itonu humbela tshine na 
funa huno tshi ḓo itwa kha inwi.”
202 Zwino musi ri tshi khou ḓa henefho fhasi, nga u ṱavhanya 
zwino, ro engedzwa nga miniti ya fumbili.
203 Dzhielani nzhele, ḓuvha ḽa Eḽiya, Mudzimu o nanga u 
Ḓidzumba kha muthu a nyadzeaho. Zwino itonu elekanya 
nga hazwo. Mudzimu o nanga. Uho ho vha hu u nanga Hawe. 
Elelwani, vho vha vhe na vhorabi, vhotshifhe. Vho vha vhe 
na vhanna vhahulwane nga ayo maḓuvha. Na Khosi Ahaba, 
ene muṋe, o vha e Muyuda. O vha e na vhanna vhahulwane 
shangoni, nga iḽo ḓuvha. Fhedzi Mudzimu o Ḓidzumba kha 
muthu a nyadzeaho; hu si tshikola; hai, hu si munna a ḓivheaho 
wa shango, muṅwe muḓivhi muhulwane wa vhuswole kana 
tshiṅwe tshithu; hai, hu si na dzina ḽihulu. A ri ḓivhi uri khotsi 
awe na mme vho vha vhe mini. A ri ḓivhi tshithu nga ha lushaka 
lwawe. Hu tshi tou vha rabulasi wa kale zwawe huṅwe fhethu, 
we a vuselwa ndivho ya u vha muporofita. Mudzimu o vha e nae 
a tshi khou ḓitshilela sogani. Tshithu fhedzi tshine ra tshi ḓivha, 
o giginya fhasi henefho nnḓa ha hu si fhethu, a tshimbila henefho 
ngomu huno a haṱula sisteme yoṱhe ya vhuhuweleli. Nṋenṋe!
204 Huno inwi ni a ḓivha zwe vha elekanya nga hae? 
“Naa u bva tshikoloni tshifhio?” Ni a vhona? “Naa u na 
dinomineisheni ifhio? Naa u na Vhafarisei, Vhasadukei,” 
kana zwinzhi zwifhio zwe vha vha vhe nazwo? Ho ngo vha wa 
vhaṅwe vhavho, fhedzi o haṱula tshithu tshoṱhe. Ni a vhona? 
Mudzimu o nanga u ita izwo.
205 Fhedzi, munna a nyadzeaho, a si na pfunzo. A ri na fhethu 
he a vhuya a ya tshikoloni. A ri na tshithu nga hae. U tou vha 
munna a nyadzeaho, fhedzi Mudzimu o takalela u dzumbama 
kha uyo muthu a nyadzeaho. Mudzimu, ngei murahu, e na uyu 
munna a nyadzeaho, o dzumbama kha muthu. Ni nga kona u 
zwi pfesesa? [Tshivhidzo tshi ri, “Amene.”—Mudz.]
206 Mudzimu o dzumbama kha “muthu wa mbiti,” kha 
shango. Ngauri, inwi ni a ḓivha, vhone—vhone vho mu sema 
nga tshiṅwe na tshiṅwe, na u vha “muloi wa musadzi,” Eḽiya. 
Vhaporofita vhoṱhe vha a seṅwa, vhenevho, ni a vhona.
207 Ngauralo, Yesu o semelwa u vha muṅwe, inwi ni a vhona, 
“Belesebulu; a tshi penga.” Ha pfi, “Mulandu, U a penga. 
Iina, ri a ḓivha uri U na diabolo. Wo—Wo bva ṱhohoni Yau.” 
Ni a vhona?

208 Afho ndi hone he A vha vhudza, “Musi U tshi ḓa nga 
maḓuvhani a u fhedzisela, izwo vha a zwi nye-…iyo i ḓo vha 
u nyefula, u ita zwo raloho.” O vha hangwela, fhedzi a zwi 
nga hangwelwi kha aya maḓuvha a u fhedzisela. Zwi ḓo tea u 
badelelwa, nga phandekanyo ya U Ya Nga Hu Sa Fheli, “U sa 
hangwelwa na khathihi, kha ḽino shango kana shango ḽi ḓaho.”
209 Fhedzi Eḽiya o vha a tshi dzhiiwa sa munna a pengaho. 
Naa ni nga humbulela a tshi ima kha…Vha—vhasadzi vho 
vha vha tshi khou ṱunya mavhudzi avho vhunga maḓuvhani 
a musalauno, ndi a humbulela, na u pennda vhunga Jesebele, 
mufumakadzi wa u thoma wa shango. Huno—huno vhareri 
vhoṱhe vho no vha vha shango na tshiṅwe na tshiṅwe. Huno 
zwenezwo ndi mini tsho iteaho? Zwenezwo hafha hu ḓa Eḽiya 
wa kale nnḓa, a tshi haṱula tshithu tshoṱhe, nḓilani yoṱhe u 
bva kha Jesebele u tsa fhasi.
210 “Mulandu,” a elekanya, “a ri tei u ni thetshelesa! Ri na 
vhafunzi.”
211 Ngoho, vhone a vho ngo tea u ralo, fhedzi o vha e mufunzi 
wavho naho zwo ralo. O vha e mufunzi wa Jesebele. O vha 
a sa zwi ṱoḓi. A nga ḓi vha o vha na lushaka lwo fhambanaho. 
Fhedzi, fhedzi, Mudzimu o ruma, o vha e ene. Ni a vhona? O vha 
e mufunzi o ruṅwaho nga Mudzimu u itela ene. O mu vhenga, 
fhedzi o vha e mufunzi zwi tshi tou fana. Dzhielani nzhele.
212 Huno Eḽiya o ḓiṱukufhadza huno a dzula na zwe Mudzimu 
a amba, nga nḓila, ye ya takadza Mudzimu u dzhia wonoyo 
Muya muthihi kha Eḽiya huno a fulufhedzisa u U shumisa 
kararu fhasi ha nḓila u bva henefho. Ni a vhona? Amene. Huno 
O zwi ita. Amene. Ngoho, O ita. Ngoho. O U fulufhedzisa, uri 
U ḓo ḓa. Huno Wo ḓa ka Elisha, mutevheli wawe; zwenezwo 
wa ḓa kha Yohane Mulovhedzi; huno, u ya nga ha Maleaxi 4, U 
tea u vha fhano hafhu nga ḓuvha ḽa u fhedza. Ni a vhona?
213 Mudzimu o funa uyo Muya we wa vha u kha uyo a 
nyadzeaho, a songo funzeaho munna wa ḓaka u bva murahu 
henengei maṱakani huṅwe fhethu. Huno, ngauralo, Wo vha 
u tshi thetshelesa nga maanḓa Ipfi Ḽawe, lwe A kona u ri, 
“Eḽiya, ita itshi,” huno Eḽiya a tshi ita. Huno Mudzimu o 
Ḓidzumba ngomu henefho, kha u nyadzea uho!
214 Vhoṱhe vho mu vhudza, “Uyo muthu wa mbiti wa kale, ni 
songo vha na tshithu tshine na ita nae,” na zwiṅwe-vho.
215 Fhedzi ḽiṅwe ḓuvha, musi o—o vha wa kale, huno ṱhoho 
yawe i na lupanḓane, huno dzawe—huno ndebvu dzawe dzi 
tshi khou nembelela fhasi, tseṱha, na mavhudzi a si gathi e a 
vha e naho o nembelela kha mahaḓa awe; zwanḓa zwiṱuku zwa 
kale zwisekene, na ṋama i tshi khou nembelela khazwo nga u 
ralo; a ḓa a tshi khou tshimbila nga iyo nḓila ya u ya Samaria, 
huno ayo maṱo o sedza nṱha u yela lutomboni, e na lubaḓa 
lwo kombamaho tshanḓani tshawe. O vha a sa tou sedzea nga 

maanḓa, fhedzi o vha e na “U RALO MURENA” ya ḓuvha. 
Ho ngo kakamela Ngayo. Ho ngo vha na makakamela. Ho ngo 
ri, “Zwino, Ahaba muhulwane.” O tshimbila huno a ri, “Na 
ṅwando u nga si we u tshi bva ṱaḓulu u swika ndi tshi u vhidza.” 
Haḽeḽuya! Ni a vhona? Mudzimu o tonda u nyadzea hawe.
216 Zwino, inwi ni a vhona, musi ho vha hu nga nḓila i 
nyadzeaho, huno muṅwe na muṅwe—muṅwe na muṅwe a 
tshi hanedzana nae, muṅwe na muṅwe e kha mukulo wawe. 
Nyanḓano yoṱhe ya vhashumeli, tshiṅwe na tshiṅwe-vho, tsho 
vha tshi kha mukulo wawe, itsho ndi ngoho, tshi tshi khou 
lingedza u mu litsha, tshiṅwe na tshiṅwe-vho. Fhedzi, kha uho 
u nyadzea, naho vho vha vha si na tshumisano na mafulo awe 
na tshiṅwe na tshiṅwe tsho engedzeaho tshe a vha e natsho. 
Muṅwe na muṅwe o elekanya uri o vha e muthu wa mbiti. 
Mudzimu o vha a tshi khou dzumbama Ene muṋe.
217 Fhedzi musi hu tshi ḓa tshifhinga tsha uri iyo mbeu 
i vhibve, iyo yo no ṱavhiwa, Mudzimu o Ḓivhonadza nga u 
rumela Mulilo nnḓa ha Ṱaḓulu huno wa ṋanzwa tshiṱhavhelo. 
Mudzimu a tshi khou dzumbama kha u nyadzea, huno 
zwenezwo a tshi Ḓidzumbulula hafhu. Ni a vhona? Ngoho. 
Zwo takadza Mudzimu u ita izwo. O zwi ita tshifhinga tshoṱhe 
nga iyo nḓila. Ee, muṋe wanga. Zwino, ri a wanulusa uri O—O 
fulufhedzisa izwi zwithu.
218 Vhuleme, ṋamusi, hu na riṋe vhathu vhanzhi, ri ṱoḓa u 
wana nga u ralo, inwi ni a ḓivha, nga maanḓa nga ṱhalukanyo 
ya seminari, na dinomineisheni, na pfunzo, lune Mudzimu a 
nga si kone u ri shumisa. Mudzimu a nga ṋea munna tsha u 
thoma u ita tshiṅwe tshithu, huno a mu ṋea mushumo; tshithu 
tsha u thoma ni a ḓivha, u ḓo ya kha u ṋea zwiḽiwa kha zwine 
vhaṅwe vha amba, huno, tshithu tsha u thoma ni a ḓivha, u 
ḓo putelwa tshoṱhe nga tshivhalonyana tshihulu tsha zwithu. 
Huno zwenezwo Mudzimu u tou bvisa zwanḓa Zwawe khae, 
huno a mu litsha e eṱhe. Ni a vhona? Ni a vhona?
219 Zwenezwo U ḓo lingedza u Mu wanela muṅwe munna, 
muṅwe muthu a no ḓo zwi ita. Ni a vhona? U tea u wana 
tshiṅwe tshithu tshi no ḓo—tshi no ḓo dzhia Ipfi Ḽawe, tshi 
no ḓo dzhia nzumbululo ya Mudzimu huno tsha sa tshimbile 
Nayo, tshi ḓo dzula henefho kha iḽo Ipfi. Iyo ndi nḓila ine A—A 
zwi ita. O zwi ita tshifhinga tshoṱhe nga iyo nḓila.
220 Ngauralo musi munna a tshi vha o funzeaho nga maanḓa na 
u thanya, lune, u lingedza u vhea ṱhalutshedzo yawe. Zwo luga, 
vhunga vha tshi amba, “Ndovhedzo ya Muya Mukhethwa,” 
vha ḓo ri, “oo, iyo yo vha i ya ḽiṅwe ḓuvha.” Fhedzi, arali vha 
sa iti, zwo luga, “Zwo vha zwi si zwa ḽiṅwe ḓuvha, fhedzi, 
ndi ḓo ni vhudza, Ḽi nga si ḓo ḓa vhunga Ḽo ita nga Ḓuvha ḽa 
Pentekoste. Ri ṱanganedza Muya Mukhethwa musi ri tshi 
tenda.” Huno—huno tshaka dzoṱhe dza zwithu zwa u ralo, 

inwi ni a vhona. Huno ambani nga ha ndovhedzo nga Dzina ḽa 
Yesu Kristo, vhone…hune Bivhili ya zwi funza nga iyo nḓila; 
zwo luga, inwi ni ri, “Zwo luga, fhedzi, seminari i a amba! 
Huno Mukeneṅene u a amba!” Izwo ndi u leludza. Ni a vhona? 
Mudzimu a nga si shumise muthu wa u ralo. Ni a vhona?
221 A nga ḓi tendela munna u rwiwa hoṱhe u buḓekanya na 
shango nga u ralo, huno munna a pandelwa nnḓa huno a seiwa, 
huno a tambiwa ngae, na tshiṅwe na tshiṅwe-vho nga u ralo. 
Fhedzi musi makhaulatshele a tshi ḓa, Mudzimu u a ima huno a 
Ḓikhwaṱhisedza henefho kha u nyadzea honoho huthihi.
222 Takuwani, vhunga dzuvha. Mbeu, i vhonala i tshi nga yo 
fhela, i a fa huno ya wela mavuni. Igwani mbeu ṱhuku, huno yo 
sina, huno i vhonala vhunga phusuphusu. Fhedzi nga henefho 
hu bva vhutshilo ha u bveledza ḽiṅwe dzuvha hafhu.
223 Mudzimu e kha u nyadzea. U ita zwenezwo zwithihi. Nḓila 
ya u ya nṱha ndi ya u tsa, tshifhinga tshoṱhe. Ḓiṱukufhadzeni. Ni 
songo amba na khathihi na ri, “Zwo luga, ndi na itshi na itsho.” 
Inwi a ni na tshithu. Itonu—itonu elelwa, arali ni na tshilidzi 
tsha Mudzimu, itonu zwi livhuwa, huno ni ḓiṱukufhadzele 
zwone. Ni a vhona, itonu bvela phanḓa na u ḓiṱukufhadza.
224 Zwino ndi khou yo tea u dzhaya, ngauri watshi ndi…A thi 
ṱoḓi u ni fareledza nga maanḓesa, ngauri a thi ṱoḓi u ni netisa, ni a 
vhona. Ri kha ḓi vha na tshifhinga tshilapfu nga kha iyi vhege.
225 Zwino, huno zwino ri wanulusa uri vhathu vha vha vho 
thanyaho nga maanḓa na u funzea.
226 Zwino ndi ṱoḓa u ni sumbedza iṅwe. Mu—muṅwe u ya kule 
kha ḽiṅwe sia, vha vha vhasweleli vho kalulaho, vha tshi khou 
lingedza u vha vha vhurereli. Zwino, ri a ḓivha uri ri na itsho 
tshigwada. Ni a vhona? Vha ya kha ḽiṅwe sia.
227 Afho ndi hune nda fhambana na tshigwada tsha 
vharathu tsho kokodzelaho thungo fhano hu si kale vha 
tshi bva kha—kha nḓila ya Tshedza. Vhone, vhone vho tou 
kundelwa u vhona zwiwo zwi tshi itwa nnḓani ha musi vho 
ḓiita tshigwada, ngauralo vho kuvhangana nṱha ngei Canada 
huno—huno vha ita tshigwada tsha vhathu vhe vha vha vha 
tshi khou yo vha bvisela nnḓa huno vha ita vhaapostola na 
vhaporofita ngavho, na zwithu. Huno yo wa henefho nga 
khayo. Ni a vhona? Huno tshifhinga tshoṱhe i ḓo ralo. Ni a 
vhona? Vha vha…Vha pfa uri ngauri vhone vha…uri a vha 
iti…Vha haṱula nga maanḓa zwiṅwe zwithu, na—na zwithu, u 
swika vha tshi ya thwii kha ḽiṅwe sia. Ni a vhona?
228 Hu na sia ḽithihi ḽine ḽa vha uri ndi ḽa vhuṱali ha nṱha, 
ḽi rotholaho nahone ḽi si na dzangalelo, vha hana tshiṅwe 
na tshiṅwe henefho. Huno vhaṅwe vha swika kha ḽiṅwe 
sia, kha ḽiṅwe sia vhe na tshivhalonyana tsho yesaho tsha 
munyanyuwo, huno vha hana Ipfi.

229 Fhedzi Tshivhidzo tsha vhukuma tsha ngoho tshi dzula 
henefho vhukati ha nḓila. Zwino, arali ni tshi dzhiela nzhele, 
tshi—tshi—tshi na nḓivho ya Bivhili ya zwe Mudzimu a amba, 
huno ndi—ndi tsha tshimuya lwo eḓanaho u vha tshi dudelaho 
mbiluni yatsho, huno tshi tou vha nḓila. Yesaya o amba uri zwi 
ḓo vha nga iyo nḓila. O ri, “Hu ḓo vha na gondo ḽihulwane…”
230 Huno khonani dzo fhaṱutshedzwaho, khethwa, dza 
vhuṱhogwa dza tshivhidzo tsha Nazarini, mutshimbilo muṱuku 
wa maanḓa we Mudzimu a u thoma, fhedzi naa vho wanani? 
Musi Mudzimu a tshi thoma u amba nga dzindimi tshivhidzoni, 
vho vha vhe vha vhurereli nga maanḓa na u huduluwa nga 
vhone vhaṋe, lwe vha zwi vhidza “diabolo.” Huno ni a vhona 
zwe zwa bvelela khavho? Ni a vhona? Ni a vhona? Vhone, 
vhone, “Ri vhakhethwa u fhira inwi.” Huno—huno ngauralo ri 
a wanulusa uri izwo zwithu zwoṱhe zwi ya kha mbeu huno zwa 
fa henefho nnḓa. Ni a vhona? Huno ḽi—ḽiṅwe sia.
231 Zwino, sia ḽiṅwe ḽi vha vhusweleli ho kalulaho. Ḽiṅwe sia ḽi 
vha ḽi rotholaho nahone ḽi huduluwaho.
 Zwino, Yesaya o ri, “Hu ḓo vha na gondo ḽihulwane…”
232 Huno Vhanazarini, na vhunzhi ha vhathu vha vhukhethwa, 
vho vha vha tshi anzela u ri, “Gondo ḽihulwane ḽa kale ḽo 
fhaṱutshedzwaho! Vhugala kha Mudzimu! Ri khou tshimbila 
nṱha kha gondo ḽihulwane ḽa kale!” Fhedzi, inwi ni a elelwa, 
izwo zwo vha zwi si kokotolo zwe a zwi amba.
233 O ri, “Hu ḓo vha na gondo ḽihulwane, huno,” huno ndi 
ḽiṱanganyi, “na nḓila.” Huno ḽi nga si vhidzwe gondo 
ḽihulwane ḽa vhukhethwa, fhedzi, “Nḓila ya vhukhethwa.”
234 Zwino, gondo ḽihulwane ḽa vhukhethwa, vhathu vha 
lingedza u ḓiita vhakhethwa. Huno musi ni tshi ita, zwi tou 
fana na zwe nda zwi amba u rangani, zwi nga…Zwi ḓo nga 
ḽiṋoni ḽi tshi khou lingedza u ṱoma mithenga ya ḽiivha ngomu 
haḽo, u ḓiita ḽiivha, musi mvelo yaḽo i tshi kha ḓi vha ya ḽiṋoni. 
Ni a vhona? Ḽone, ndi…Ḽi ḓo nga funguvhu ḽi tshi lingedza u 
ṱoma mi—mithenga ya ḽiivha ngomu, kana phikhokhonduna, 
huno ḽi tshi ri, “Inwi ni a vhona, nṋe ndi tshiṋoni tsho 
nakaho.” Ni a vhona, ndi tshithu tsho itwaho.
235 Fhedzi phikhokhonduna a i tei u vhilaela uri kana i khou 
yo vha na mithenga ya phikhokhonduna kana hai. Ḽiivha a ḽi 
tei u vhilaela uri ḽi khou yo vha na mithenga ya ḽiivha kana hai. 
Samusi mvelo yaḽo i ḽiivha, ḽi ḓo vha na mithenga ya ḽiivha.
236 Huno, ni a vhona, vhathu vha vhukhethwa vha thoma u ri, 
“Vhasadzi vha fanela u ambara mavhudzi malapfu na zwanḓa 
zwilapfu, na—na izwi zwithu zwoṱhe, na zwikete zwilapfu, 
huno vha sa ambare rinngi dza mitshato kana dzhuwele ya 
luṅwe lushaka-vho.” Ni a vhona, zwi vha vhukhethwa ha u 
ḓiita o lugaho. Ni a vhona? Ni a vhona? Uvho—uvho ndi—uvho 

ndi vhukhethwa ho itwaho. Fhedzi Tshivhidzo tsha vhukuma 
tsha Mudzimu a tshilaho ndi…Huno sedzani zwo bvelelaho 
kha dinomineisheni. Zwino vhoṱhe vha na mavhudzi o 
ṱunywaho, vhunga Vhapentekostaḽa, na—na vhaṅwe-vho. 
Huno—huno vhone vhoṱhe, kaṱukuṱuku, vha a ambara 
dzirinngi na zwiṅwe-vho. Sedzani Vhapentekostaḽa, miṅwaha 
yo fhiraho, nḓila ye vha ombedzela izwo, ni a vhona, huno, 
“Riṋe, tshivhidzo! Riṋe, tshivhidzo!”
237 Tshivhidzo ndi Muvhili wa Kristo. Ndi muthu, vhukati ha 
vhaṅwe vhathu, o bebwaho Muvhusoni wa Mudzimu. Uyo u 
bva nga ngomu nga nnḓa. U tshila hu si na u ḓiitisa.
238 Inwi a ni humbeli nngu u aṋwa wuḽu…kana, u ita wuḽu, 
ndi khou amba. Nngu a i tei u ita wuḽu. I ri, “Zwino, muṋe 
wanga u ṱoḓa nṋe ndi tshi vha na wuḽu naṅwaha. Ndi tea u 
vha a shumaho.” Hai, tshithu fhedzi tshi re hone tshine ya 
tea u ita ndi u tou dzula i nngu. Izwo ndi zwone. Wuḽu zwa 
vhukuma…I ḓo funa. I ḓo funa. I ḓo i aṋwa ngauri…
239 Huno a ri humbelwi u ita mitshelo. Ri tea u bveledza 
mutshelo, ni a vhona, u aṋwa mitshelo. Ni a vhona? Ri tea 
u aṋwa mutshelo. Huno samusi ni muri wa mutshelo wa 
Mudzimu, na Ipfi ḽa Mudzimu, Ipfi ḽa Mudzimu ḽi ḓo 
Ḓikhwaṱhisedza. Ḽi ḓo aṋwa mutshelo samusi Ipfi ḽi ngomu 
henefho. Yesu o ri, “Arali ni tshi dzula kha Nṋe, huno Ipfi 
Ḽanga kha inwi, humbelani tshine na funa huno tshi ḓo 
itwa.” Ni a vhona? A ni tshi iti. A ni tshi shumeli. Tshi tou vha 
henefho, huno tshi bvela phanḓa na phanḓa.
240 Zwino kha ri ṱuwe, ri tshi khou tou ṱavhanya zwino, ri na 
miniti i si gathi yo salaho, huno zwenezwo ri ḓo vala.
241 Zwino, zwino, vhaṅwe vha ya kule u vha vha vhusweleli ho 
kalulaho. Zwino, vha ya kha ḽiṅwe sia. Huno vha a elekanya, 
nga u tou ri vha fhufhela nṱha na fhasi, kana vha wana luṅwe 
lushaka lwa lupfiwa kana munyanyuwo, vha amba nga dzindimi, 
kana—kana—kana vha ṋea vhuporofita ho vhonalaho ho luga, 
kana tshiṅwe tshithu tshi no nga tshenetsho, vha elekanya uri 
uvho ndi Hone, uri—uri vho Vhu wana. Fhedzi, a si hone.
242 Yesu o ri, “Vhanzhi vha ḓo ḓa kha Nṋe nga iḽo ḓuvha, 
huno vha ri, ‘Murena, naa a tho ngo porofita nga Dzina Ḽau? 
Nga Dzina Ḽau nda ita mishumo minzhi, huno nda pandela 
vhodiabolo?’” A ri, “Ṱuwani, na khathihi A tho ngo ni ḓivha.” 
Ni a vhona? Izwo a si zwone. Izwo a si zwone, khonani.
243 Itsho ndi tshone tshiitisi…Huno, dzindimi, vhuṱanzi? 
Ndi tenda kha u amba nga dzindimi, fhedzi a thi dzi dzhii 
uri ndi dzone vhuṱanzi fhedzi ha Muya Mukhethwa. Hai, 
muṋe wanga. Mutshelo wa Muya ndi vhuṱanzi. Ni a vhona? 
Iina. Zwino, inwi ni a vhona, itsho ndi tshone tsho itisaho 
uri ndi fhambane na mushumo wa vharathu vha Pentekoste, 
nga uyo mukhwa, une vhone vha ri, “Arali munna a 

tshi amba nga dzindimi, u na Muya Mukhethwa.” Ndi a 
fhambana. Itsho a si tshiga tsha uri u na Muya Mukhethwa. 
Ni a vhona?
244 Ndo no pfa vhodiabolo vha tshi amba nga dzindimi nga 
u ṱavhanya u ya nga hune vha kona, vha nwa malofha nga 
dethele ḽa muthu, huno vha vhidzelela kha diabolo.
245 Ndo no vhona Maindia a tshi dzhia dziṋowa huno vha 
ḓiputela ngadzo, nga—nga—nga mutshino wa mvula ngei nnḓa 
Arizona; vha fara zwanḓa zwavho nṱha nga iyo nḓila, huno 
vha gidima henefho u mona hoṱhe. Ṅanga ya bva, a tshi khou 
ḓitshetshekanya. Huno a vhea penisela fhasi, huno ya ṅwala nga 
ndimi dzi sa ḓihwi, huno ya ṋea ṱhalutshedzo yadzo. Ni a vhona?
 Ngauralo, ni songo, ni songo mmbudza izwo. Nṋe ndi wa 
kalesa kha izwo. Ni a vhona?
246 Ngauralo mu—mutshelo wa Muya ndi…Yesu o ri, 
“Nga mitshelo yavho,” hu si dzindimi kana minyanyuwo, 
“fhedzi nga mutshelo wavho ni ḓo vha ḓivha.” Ni a vhona? 
Ngauralo uyo ndi mutshelo wa Muya. Ndi Mudzimu a no khou 
Ḓipetulula nga u ḓiṱukufhadza, u ḓifha, nahone a fanaho 
ḓuvha ḽiṅwe na ḽiṅwe. Ndi tshiṅwe tshithu nga hazwo, munna 
a no dzula henefho na Ipfi. Tshifhinga tshoṱhe tshine a vhona 
Ipfi, u Ḽi khwaṱhisedza nga “amene,” a hu londwi zwine 
vhaṅwe vhathu vha amba. Iḽo, u a Ḽi tenda, inwi ni a vhona. 
Zwo luga. Ni a vhona?
247 Fhedzi ri ya kule lwo eḓanaho, zwenezwo, u awela kha 
wa vhusweleli ho kalulaho, huno Saṱhane u dzhena vhukati 
ha vhathu. Iḽo ndi bindu ḽa Saṱhane. Huno ndi ene ramabindu 
wavhuḓi. Huno u dzhena vhukati ha vhathu, a vha ita uri vha 
elekanye uri vha Nawo nga nṱhani ha uri vha a kona u fhufha 
nṱha na fhasi. Huno zwenezwo na vhenga mudzulatsini waṋu? 
Hai. Ni a vhona?…u—u amba zwithu, huno na amba nga 
dzindimi nga nḓila i mangadzaho, na zwithu zwa u ralo.
248 Huno, elelwani, ni nga amba nga ndimi dza vhukumakuma 
dza Muya Mukhethwa huno na ḓi vha ni si na Muya 
Mukhethwa. Bivhili yo amba nga u ralo. “Naho ndi tshi amba 
nga ndimi dza vhathu na Vharuṅwa, huno ndi si na lufuno, a 
zwi mpfarisi tshithu. Nṋe ndi vha ngoma i bvumaho, na tsimbi 
i lilaho.” Vhakorinta Vha U Thoma 13. Ni a vhona? Ngauralo 
ni nga si ite…Izwo a zwi zwi iti, ni a vhona.
249 Mumeṱhodisi u ri, “Musi ri tshi ṱavha mukosi, ro vha ri 
Nawo,” fhedzi vho vha vha si na. Munazarini o ri, “Musi vho 
tshila vhukhethwa, vho vha vhe Nawo,” fhedzi vho vha vha si 
na. Mupentekostaḽa o ri, “Ri amba nga dzindimi; ro U wana,” 
fhedzi vho vha vha si na. Ni a vhona? Ni a vhona?
250 Mudzimu, a tshi khou Ḓipetulula, hu si kha lupfiwa. 
Hai, idzo…Lupfiwa, naho zwo ralo, lu Nawo. Inwi ni a 

vhona fhethu? Hu tou U wana nga nḓila ya u ḓiṱukufhadza 
nga maanḓa u swika nnyi na nnyi a tshi nga U vhona, arali 
inwi—arali inwi ni sa lingedzi u vhea, na ṱhavhela ṱhalukanyo 
yaṋu Khawo, ni a vhona, na mihumbulo yaṋu. Ndi Mudzimu.
251 Zwino, huno zwenezwo vha vha tshivhalonyana tsha vha 
vhusweleli ho kalulaho. Zwenezwo, hafha hu na maitele a 
rotholaho kha sia; hafha hu na vha vhusweleli ho kalulaho kha 
ḽiṅwe sia; huno hafha hu ya Muselwa henefho tswititi khayo 
yoṱhe, i tshi vhidzelela masiani oṱhe. Izwo ndi zwone. Mudzimu 
a tshi khou Ḽi khwaṱhisedza musi A tshi khou tshimbila na, 
Ipfi Ḽawe.
252 Zwino, oo, ndi tea u pfuka zwiṅwe zwa izwi ngauri ndi na 
zwinzhisa hafha. Huno ndi—ndi na…Tshifhinga tshanga tsho 
fhela. Ndi ḓo gidima nga u ṱavhanya u ya nga hune nda kona 
zwino.
253 U bva Edeni, u bva Edeni zwo ḓa, zwo—zwo porofitiwa uri 
hu khou ḓa Mesia; nḓilani yoṱhe u bva Edeni.
254 Zwino nṋe ndi khou yo pfuka Maṅwalo anga a si gathi e 
nda a ṅwala fhasi hafha, na dzinotsi, u tou ṋea Mulaedza, nga 
tshifhinga, arali ndi tshi kona. Mudzimu a tshi khou dzumbama 
nga u ḓiṱukufhadza. Zwino, ndi ḓo amba nga u ṱavhanya, fhedzi, 
naho zwo ralo, ndi—ndi ṱoḓa inwi ni tshi fara itshi. Ni a vhona?
255 U bva Edeni, zwo porofitiwa uri hu ḓo ḓa Mesia. Zwo 
ambiwa uri U ḓo vha muthu wa lushaka-ḓe. Ro vha ri tshi nga 
mona-mona tshifhinga tshilapfu. Inwi ni a ḓivha Bivhili, zwine A 
ḓo vha zwone, uri U ḓo vha muthu wa lushaka-ḓe. Mushe o amba, 
“Murena Mudzimu waṋu u ḓo vusa Muporofita, a no nga nṋe.” 
Vho zwi ḓivha uri uyo Mesia o vha a tshi tea u vha muporofita, 
lushaka lwa mushumo une A ḓo vha Nawo. Vhaporofita vhoṱhe 
vho amba nga ha zwine A ḓo ita. Vho amba nga hazwo nga zwiga. 
Huno zwo ya thwii nga nṱha ha ṱhoho dzavho, huno thwii fhasi ha 
vhone vhoṱhe. Ni a vhona? Ni a vhona? Zwo ya fhasi ha muṅwe, 
na nga nṱha ha muṅwe. Ni a vhona?
256 Nga tshifhinga tshe A swika vhuponi ha tshifhinga, vhathu 
vhe khavho A rumelwa vho vha vhe na ṱhalutshedzo yavho ya 
izwo zwine A ḓo tea u vha zwone, nga ṱhalutshedzo yavho ya u 
humbulela.
257 Bivhili na khathihi a yo ngo shanduka. Bivhili tshifhinga 
tshoṱhe i a fana. Itsho ndi tshone tshi itisaho uri ndi ri, 
“Luṅwalo lwo amba, huno ndi dzula Nalwo, ‘Bivhili a si ya 
ṱhalutshedzo ya tshidzumbe.’”
258 Ngauralo, Vhameṱhodisi, Vhabaphuthisi, Vhapentekostaḽa, 
ni songo lingedza u vhea ṱhalutshedzo yaṋu Khalwo, na ri, “A 
lu ambi Izwo. Lu amba itshi.”
259 Ḽi amba zwe Ḽa amba, zwo tou kokotolo. Muṅwe o ri, 
“Naa zwi nga ita hani?” A thi ḓivhi uri hani. Uyo a si nṋe a 

no ḓo amba izwo. Ndi zwa Mudzimu u londa izwo. Ndi ene 
We A zwi amba, a si nṋe, ni a vhona, huno U ḓo londa Zwa 
Ene muṋe.
260 Fhedzi zwino, fhedzi, uyu Mesia o porofitwa. Vhaporofita 
vho amba kokotolo uri U ḓo ḓa hani, zwine A ḓo ita musi A tshi 
ḓa. Fhedzi, ṱhalutshedzo yavho ya tshidzumbe yazwo, vhukati 
ha vhathu! Huno musi A tshi ḓa, O vha e nga nḓila i nyadzeaho, 
nga u nyadzea, u swika tshigwada tsha tshivhidzo tshoṱhe tshi 
tshi khukhulwa ngazwo. Naa ndi zwone? [Tshivhidzo tshi ri, 
“Amene.”—Mudz.] Henefho, avho vhanna vho funzwaho…
261 Munna ho ngo kona u vha mudededzi, tshifhe, u swika a 
tshi bebwa nga luṅwe lutsinga, nga murahu ha Levi. Huno, 
itonu elekanya, makhulu-kuku-kuku-kuku-kuku-kuku-kuku 
wawe vha mukalaha vho vha vhe tshifhe, vhe kha iḽo Ipfi, 
thembeleni, masiari na vhusiku.
262 Vhunga tshifhe wa Kaṱoḽika kana mushumeli a re 
o—o vhewaho fhasi, u bva kha murafho, u ya kha zwiṅwe 
zwivhidzo, na zwiṅwe-vho, “Makhulu-kuku-kuku wanga vha 
mukalaha vho vha vhe mubishopo wa Meṱhodisi. Makhulu 
wanga vho vha vhe mubishopo, na zwiṅwe-vho.” Ni a vhona?
263 Izwo zwoṱhe, zwo tshila henefho kha Ipfi, fhedzi vho vha 
vho no vhumba nḓila yavho yazwo. Huno vhana vhavho vho 
zwi ṱanganedza nga nḓila ye vhokhotsi avho vha zwi funza. 
U swika, vhokhotsi vho zwi funza kule na nḓila ya vhukuma, 
huno vho ita dzangano ḽo raloho ḽazwo, u swika, musi Muya u 
tshi lingedza u ṋekedza Ngoho, vha kundelwa u I ṱanganedza.
264 Huno izwo ndi zwenezwo zwithihi ṋamusi. A thi khou amba 
u vha wa vhuhali, fhedzi ndi zwone. Ndi zwenezwo zwithihi 
ṋamusi. Vha zwi ita uri zwi kanganyise nga maanḓa—nga 
maanḓa, na—na iṅwe nḓila. Vha funza vhavho…U tou fana na 
musi zwo ambiwa, “Mudzimu ha na vhaḓuhulu.” Inwi ni a zwi 
ḓivha izwo? Mudzimu u na vharwa, nahone U na vhananyana, 
fhedzi ha na vhaḓuhulu vha vhatukana na vhaḓuhulu vha 
vhasidzana. Munna muṅwe na muṅwe u fanela u badela 
mutengo u fanaho huno a ḓa nga nḓila i fanaho. U tou fana na 
khotsi aṋu vho ita, nga u ralo inwi ni a fanela.
265 Zwino, ngauralo, O vha a tshi nyadzea. Musi uyu Mesia…
Lwa miṅwaha ya zwigidi zwiṋa, muporofita muṅwe na muṅwe 
o amba nga Hae; Dafita o imba nga Hae, na u tsa fhasi. Huno 
musi A tshi ḓa, vhathu vho vha vhe na muhumbulo wavho 
wo fhaṱea, zwine A fanela u ita, nḓila ye A vha a tshi khou 
yo ita. Nḓila ye zwoṱhe zwa ṱalutshedzwa, zwa olelwa nnḓa 
kha dzitshati na tshiṅwe na tshiṅwe, u swika, musi A tshi 
ḓa nga iyo nḓila i nyadzeaho ya vhukuma, zwo tou—zwo tou 
tshinyadza theolodzhi yavho. Ni a vhona, a vho ngo zwi ḓivha.
266 U ḓa u ya nga Ipfi. Zwino, naa ni a tenda uri Mudzimu o 
amba nga kha vhaporofita, uri uyo Mesia u ḓo ḓa nga iṅwe 



44 NZUMBULULO YA MAPFUNDO A SUMBE

nḓila? Zwo vhifhesa ri si na iṅwe awara ine ri nga kona u fhira 
nga kha henefho huno ra ṱalutshedza nga nḓila ye zwa vha 
zwi ngayo. Ni a vhona? Roṱhe ri a zwi ḓivha uri zwo vha zwi 
nga nḓila-ḓe, naho, vhunzhi hashu. Nḓila ye Mudzimu a ri U 
ḓo ḓa, na uri izwo hani, “Iwe, Betlehema wa Yuda, a si iwe 
muṱukuṱuku vhukati…” Huno hoṱhe u fhira nga kha henefho, 
na nga nḓila ine A ḓo ita, na zwine A ḓo ita. Ni a vhona?
267 Huno, naho zwo ralo, O vha a tshi nyadzea! U swika, izwo 
zwikola zwihulwane zwo zwi wana zwo ṱanganana, u swika 
zwi tshi pfukiwa ngazwo. Fhedzi, inwi ni a ḓivha uri Yesu ho 
ngo ḓa lwo fhambanaho na Ipfi. U ḓa u ya nga Ipfi, fhedzi 
lwo fhambanaho na ṱhalutshedzo yavho. Ni a vhona? O funza 
zwithu zwe zwa vha zwi tshi hanedzana na u pfumbudziwa 
havho ha vhuhuweleli nga Hae.
268 Zwino, vhone vho ri, zwino, sa tsumbo, “Musi Mesia a tshi 
ḓa, zwa vhukuma, U ḓo ḓa kha thembele huno a ri, ‘Kayafa,’ 
kana onoyo a re tshifhe muhulu, ‘Ndo swika.’ U ḓo ḓa nga 
saluthi ya Muruṅwa wa vha milioni dza fumi. Mudzimu u ḓo 
ri, ‘Zwo luga, vhathu, henefho fhasi, vhoinwi zwa vhukuma 
ni tshi—tshivhidzo tsha maanḓa. Ni vhathu Vhanga. Nṋe 
ndi khou yo rembulusa muthu wa mbiti fhano huno nda 
tendela phasedzhi dza Ṱaḓulu fhasi. Nṋe ndi ruma Mesia kha 
vhoinwi, matsheloni ano. Ndi ḓo ita uri zwi kavhe ngeno nnḓa 
dzharaṱani, huno vhathu vhoṱhe vha ḓo kuvhangana.’ I ri ni, 
‘Dokotela Mukeneṅene, vhoinwi na Dokotela Mukeneṅene, 
vhoinwi noṱhe ni nga kona u ima ṱhohoni, u Mu lumelisa u 
thoma, inwi ni a vhona.’”
269 Zwino itsho khamusi ndi tshiṅwe tshithu tshi no nga 
tshine vha khou tshi elekanya ṋamusi. Zwino, ndi a ḓivha uri 
ndi zwiṱuku…Zwi pfala vhunga zwo ṱavhanyedza zwiṱuku. 
Fhedzi a thi…Nṋe ndi khou lingedza u ita mbuno.
270 “Huno—huno, henefho, iyo ndi nḓila ine zwa khou yo 
vha ngayo. Huno arali zwi sa ḓi nga iyo nḓila, a zwo ngo 
luga; ndi mulwanakristo. Ni a vhona? Arali zwi sa ḓi nga iyo 
nḓila, ndi mulwanakristo, inwi ni a vhona, ngauralo zwi nga 
si vhe nga u ralo. Huno ngauralo, zwenezwo, hu ḓo vha na…
Zwenezwo, tshithu tshi tevhelaho tshi tsela fhasi, tshi ḓo ṱoḓa 
u lingana na saluthi ya Muruṅwa wa milioni dza fumi, vhe na 
bennde dzavho. Huno vha ḓo kavha ngeno nnḓa dzharaṱani, 
he Salomo a fhaṱa thembele, huno, oo, nṱha na fhasi hoṱhe nga 
kha henefho, afha fhethu hukhethwa he vhakhethwa na vha 
vhuṱali vha fa, na vhaṅwe-vho!”
271 “Ee,” Yesu o amba, “vhoinwi vhahoi! Vhoinwi vharwa vha 
diabolo!” Ha pfi, “Vhoinwi ni hulunga mavhiḓa a vhaporofita, 
huno vhokhotsi aṋu vha vha vhea ngomu henefho.” Izwo 
ndi zwone. Izwo ndi zwone. Ni a vhona? “Naa ndi vhangana 
vhanna vho lugaho na vhaporofita vho rumelwaho kha 

vhoinwi, huno naho zwo ralo no vhulaha muṅwe na muṅwe 
wavho!” Ni a vhona? Fhedzi ndi mini tshe A vha a tshi nga 
tshi vhidza “tsho lugaho” tshifhingani itsho? Vhane vha vha 
vhidza, “vha vhusweleli ho kalulaho na vhathu vha mbiti.” Ee.
 Henefho, vho elekanya uri zwi ḓo ḓa nga iyo nḓila.
272 Fhedzi, musi, A tshi ḓa tshitaleni, o bebwa nga 
mu—musidzana, a tshi tou vha fhedzi na muvhaḓi zwawe sa 
khotsi a mu lelaho, na musidzana mu—muṱuku, a sa ḓivhei. Ni 
a vhona, hu si musidzana wa tshifhe muhulu, kana muṅwe-vho. 
U—U ḓa sa…a tshi bva kha mufumakadzi muṱuku we a tshila 
fhasi kha—kha shango ḽiṱuku, ḽa kale ḽi si ḽa tshithu ḽi no pfi 
Nazaretha. Huno a tshi tou vha tshilikadzi zwawe; mufumakadzi 
wawe o vha o fa. O vha e na vhana; Yosefa. Huno—huno o vha o 
ambiswa. Huno zwenezwo U ḓa na dzina ḽitswu, tsha u thoma. 
Vho amba ri O bebwa nga lu si lwa mulayo. Yawee, nṋenṋe!
273 Izwo zwo rwa pholishi yavho nga maanḓesa. Ni a vhona? 
Milayo yavho ya mikhwa ya pfunzo yo kundelwa u mila izwo. 
Ṱhalutshedzo yavho ya Maṅwalo a yo ngo ḓivha tshithu nga 
ha izwo, fhedzi naho zwo ralo ho vha hu U RALO MURENA. 
Yawee, nṋenṋe!
274 Mitetemelo kha nṋe, u zwi elekanya, na u vhona zwenezwo 
zwithihi zwi tshi bvelela hafhu. Mudzimu a nga si kone u 
shanduka.
275 Yo no ḓi rwa fumimbili. Naa ni ḓo tou…Naa ndi ḓo 
ima, kana fhedzi…[Tshivhidzo tshi ri, “Hai. Bvelani 
phanḓa.”—Mudz.] Ndi a ni livhuwa. Itonu dzula ni dzike 
zwiṱukunyana, ni a vhona. [“Dzulelani u tshimbila.”] Zwino, izwi 
ndi, nṋe ndi khou vhea tshiṅwe tshithu hafha u itela Mulaedza 
u no khou ḓa, ni a vhona. Huno ndi ḓo lingedza u ni bvisa nga 
u tou ṱavhanya, khamusi kha miniti i tevhelaho ya fumi kana 
fumiṱhanu, arali ri tshi kona. Mudzimu a ni fhaṱutshedze.
276 Dzhielani nzhele, zwino, zwi a nyadzea nga maanḓa, uri 
zwo—zwo—zwo pfuka luswayo, u itela vhone. Fhedzi zwo 
rwa luswayo lwa Mudzimu. Ni a vhona, zwo rwa Ipfi. U ḓa 
kokotolo nga nḓila ye A amba. Fhedzi, vhone, ṱhalutshedzo 
yavho yazwo yo vha yo khakhea. Ṱhalutshedzo ya murengululi 
nga tshifhinga tsha Mushe yo vha yo khakhea. Ṱhalutshedzo 
nga tshifhinga tsha Noaxe yo vha yo khakhea, ni a vhona, 
fhedzi Mudzimu u ḓa u ya nga Ipfi Ḽawe.
277 Huno zwenezwo Yesu a ḓa, huno A—huno A funza 
zwithu zwe zwa vha zwo fhambana. “Arali Iwe u Mesia, ita 
tshino-na-tshiḽa,” inwi ni a vhona. “Arali Iwe u tshi nga vha 
nga u ralo, itsa tshifhambanoni huno u ri sumbedze zwone 
zwino.” Ni a vhona? Fhedzi Mudzimu ha tambi na vhathu. 
Mudzimu u tou ita zwithu zwi takadzaho nahone zwo lugaho.
278 Vho elekanya uri Muṅwe o raloho zwa vhukuma u ḓo 
tea u ḓa na saluthi khulwane ya Vharuṅwa. Fhedzi U ḓa nga 

tshitale. Huno, kha milayo yavho ya mikhwa yo pholishwaho, 
zwo vha zwi tshi seisa muthu zwawe a tshi elekanya uri 
Mudzimu Ramaanḓaoṱhe, Jehovah muhuluhulu, We ḽifhasi ḽa 
vha ḽi ḽawe huno a sika tshithu tshoṱhe, a kundelwa u lugisa 
fhethu ha Ṅwana Wa Ene muṋe uri a bebwe, ha khwine kha 
ḽiṅwe ḓulu ḽa thole ḽi kha thulwi ya manyoro. Naa ho vha hu 
tshi nga vha hani…Ni a vhona?
279 Naa ho vha hu mini? Mudzimu e kha u nyadzea. Izwo ndi 
zwone zwo Mu itaho muhulwane nga maanḓa. Ni a vhona, 
milayo ya mikhwa ya pfunzo i nga si ḓiite miṱuku nga u 
ralo; ni a vhona, i nga si zwi konḓelele. Fhedzi Mudzimu ndi 
muhulwane nga maanḓa lwe A Ḓiḓisa fhasi kha izwo, hu si 
na na zwiambaro zwa u ambadza Ṅwana Wa Ene muṋe. Zwi 
elekanyeni! Huno shango…Ho vha hu si na lufhera kha nnḓu 
ya vhuawelo. Huno A ya ngomu ha tshitale tsha thole, lumeme 
luṱuku—luṱuku, ba—bako ḽiṱuku, vhunga, murahu siani ḽa 
muvhundu. Huno henefho kha mbete wa mahatsi ha ḓa Murwa 
wa Mudzimu. Oo, izwo zwo vha zwo fhambana nga maanḓa na 
u ṱangana ngei nṱha…
280 Huno mme Awe vho vha vha tshi tea u vha mme. Vho 
wanala uri vho vha vha tshi tea u vha mme, oo, miṅwedzi vha 
sa athu swika hune vha nga ambiswa uri vha maliwe…kana 
u vhuya vha maliwa. Ni a vhona? Vho vha vha tshi tea u vha 
mme. Huno vhathu vho zwi vhona, huno vho ḓivha zwauri yo 
vha i iyi nḓila. Huno, Maria, mbiluni yavho, vho ḓivha zwe 
zwa vha zwi tshi khou bvelela.
281 Huno Yosefa ho ngo pfesesa. Fhedzi Muruṅwa wa 
Murena o ḓa khae vhusiku, a tshi ri, “Yosefa, iwe u murwa 
wa Dafita. U songo ofha u dzhia Maria mufumakadzi wau, 
ngauri itsho a si tshithu tsho vhifhaho, fhedzi itsho ndi tsha 
Muya Mukhethwa.” Izwo zwo ḽi ladza. Munna, Yosefa, e na 
vhukwamani ho raloho na Mudzimu, u swika Mudzimu a tshi 
kona u amba nae.
282 Fhedzi ṋamusi ri wana badzhi dzashu dza vhuhuweleli 
dzo ri pomba u swika hu si na tshithu tshine tshi nga amba 
na riṋe, nga nnḓa ha tshigwada tsha vhuhuweleli vhune 
ra vha khaho. A thi ṱoḓi u vha a kalakataho kana a yesaho, 
ngauralo ndi ḓo litsha izwo zwi zwoṱhe henefho. Dzhielani 
nzhele. Fhedzi inwi ni a pfesesa zwine nda khou amba. 
Dzhielani nzhele.
283 Tshitale tsho vha tshi tshi seisa, khavho, vho pholishwaho. 
A ri na na rekhodo ya he A vhuya a ya tshikoloni nga ḽiṅwe 
ḓuvha; huno naho zwo ralo, e na miṅwaha ya fumimbili, 
mutukana a nyadzeaho a ḓaḓisa vhotshifhe thembeleni, nga 
pfunzo Yawe. Yawee, nṋenṋe! Naa ho vha hu mini? Mudzimu 
a tshi khou Ḓidzumba…?…Ndi pfa ndi wa vhurereli nga 
maanḓa zwa zwino. Mudzimu a tshi khou Ḓidzumba kha 

ḓulu. Mudzimu a tshi khou Ḓidzumba kha Ṅwana muṱuku. 
Ni a vhona? Sedzani, zwi khou ya kha ṱano, nga murahu ha 
tshikhathinyana, naho, ni a vhona. O ḓo tea u ralo.
284 Musi O ya zwiṱaraṱani, vhabebi, a hu na u timatima, vha 
ḓo amba huno vha ri, “Ni songo tamba na uyo Ṅwana. Ni 
songo vha na mushumo Nae. Mme awe a si tshithu nga nnḓa ha 
phombwe zwayo, ni a vhona. Huno, khotsi na mme, Lushie lwo 
bebwa…Vha sa athu maliswa zwa vhukuma, vho vha vha tshi 
tea u vha mma. Ni songo vha na mushumo nazwo.”
285 Zwe Maria a elekanya! Fhedzi, tshoṱhe, a hu londwi uri vha 
nnḓa vho elekanyani, o elekanya nga ha izwi zwithu zwoṱhe. 
Vho zwi dzumba mbiluni dzavho. Vho ḓivha. Vho kundelwa u 
amba tshithu tsho vhifhaho vha tshi hanedzana nazwo.
286 Mudzimu u amba na munna Wawe, nga tshiṅwe tshifhinga, 
a ri, “Ni songo amba. Ni songo amba tshithu nga hazwo.”
287 Ndo vha na vhathu muṱanganoni wanga vha tshi ri, “Zwo 
luga, arali ni mulanda wa Kristo, inwi ni a ḓivha uri itshi tshi 
khou bvela phanḓa hangei.”
288 Ngoho, ndo zwi ḓivha uri tshi khou bvela phanḓa. Fhedzi 
zwenezwo ni khou yo itani musi A tshi ri, “Ni songo amba. Ni 
songo amba tshithu nga hazwo”?
289 Ndo dzhia vhaṅwe vhanna ḽiṅwe ḓuvha, huno nda vha 
sumbedza, kha bugu. “Tshiṅwe tshithu tsho amba, miṅwaha 
yo fhiraho,” nda amba.
 Ha pfi, “Zwo luga, ndo kundelwa u zwi pfesesa.”
290 Nda ri, “Inwi ni a vhona henefho?” Hafha tsho vha tshi 
hone, ngeno murahu, ndo tshi ṋea datumu na tshiṅwe na 
tshiṅwe, musi tshi tshi bvelela murahu henefho. Vhathu 
vhanzhi vho zwi vhona kha bugu henefho. Nda ri, “Zwi ḓo 
khunyelela uri itshi tshi ḓo ita nga iyi nḓila na iyo nḓila.”
291 Ha pfi, “Zwo luga, ndi ngani ni songo amba tshiṅwe 
tshithu nga hatsho?” Tshone tsho vha tshi tshi ḓo cau-…Zwo 
ḓo tea u vha nga iyo nḓila. Ni a vhona?
292 Huno Yosefa o ḓivha zwo fhambanaho. O ḓivha uri Ulwo 
Lushie lwo vha lu lwa nnyi. Maria o ḓivha uri Lwo vha lu lwa 
Nnyi. Yesu o ḓivha uri Khotsi Awe vho vha vhe Nnyi. Naa 
O rini? “Ndi fanela u vha kha bindu ḽa Khotsi Anga.” Hu si u 
saha khuni na—na u ita vothi; fhedzi kha bindu ḽa Khotsi Awe. 
Amene. A amba izwo kha mme Awe, “A vha pfesesi izwo, Nṋe, 
ndi tshifhinga tsha uri Nṋe ndi vhe kha bindu ḽa Khotsi Anga?”
293 Zwino, vhone vho elekanya, “Uyu Ṅwana muṱuku wa 
tshifhindulela…” Ṅwana muṅwe-vho a si wa mulayo u nga 
tshithu tshi sa pfeseswi, tshi ṱoḓaho u ḓivha, naho zwo ralo. Huno 
khezwo, ni a vhona, fhedzi, Mudzimu o Ḓidzumba. Thetshelesani. 
Mudzimu a tshi khou Ḓidzumba kha tshe tsha vha tshi tshi 
elekanywa, nga shango, sa, “Tshika, vhuaḓa, tshi siho mulayoni.”

294 Sedzani, Mudzimu u Ḓidzumba kha vhuaḓa ha mbeu 
yo faho, u ḓisa vhutshilo. Ni a vhona? Naa ni a zwi wana? 
[Tshivhidzo tshi ri, “Amene.”]
295 Mudzimu u a Ḓidzumba kha musadzi wa u ṱanzwa a 
nyadzeaho, muṱuku. Kana munna zwawe e na tshiswiṱulo 
tshawe fhasi ha tshanḓa tshawe, a khisa mufumakadzi wawe na 
vhana vhawe uri vha sale zwavhuḓi, huno a bva henefho, huno 
khamusi a Ḓidzumba kha uyo munna uri a ite tshiṅwe tshithu 
tshine muatshibishopo a sa ḓo ḓivha tshithu nga hatsho. Ni a 
vhona? Inwi a ni Mu pfi a tshi vhudzula ṋanga na u dzi rumela 
nnḓa. Ene, Mudzimu, u tou wana vhugala, ndi zwenezwo fhedzi. 
Vha sa konḓi vha a zwi pfa huno vha takala, ni a vhona.
296 Zwino, Mudzimu o vha a tshi khou Ḓidzumba kha u 
nyadzea ha Lushie, a tshi khou Ḓidzumba kha u nyadzea ha 
mu—muṱa zwawo. Mudzimu! Huno vhahuweleli, na vhanna 
vhahulwane, ṱhalukanyo, muḓivhi, na—na vhone vhoṱhe, na 
Vhaherode, na vhaṅwe-vho, vha iḽo ḓuvha, na Vhanero, huno 
vhoṱhe a vho ngo zwi sedza. Mudzimu a tshi khou dzumbama 
kha u nyadzea.
297 Zwino, nga u ṱavhanya. Yohane Mulovhedzi, kha Yesaya 40. 
Ro vha ri tshi nga i wana arali ni tshi ṱoḓa. Maleaxi 3. Yoṱhe, 
iina, lu swayeni fhasi arali ni tshi ṱoḓa. Yesaya 40, yoṱhe, inwi 
ni a ḓivha, i tshi amba mulalo kha…sa zwine ya vha zwone. 
Khamusi ndi…I nga ḓi vha yavhuḓi ine ndi—ndi—ndi nga 
i vhala henefha, arali ni na—ni na itsho tshifhinga tshinzhi. 
[Tshivhidzo tshi ri, “Amene.”—Mudz.] Kha ri zwi ite, lwa muniti 
fhedzi. Ri ḓo rembulutshela nga hangeno kha Bugu ya Yesaya, 
ndima ya vhu40, huno—huno ra vhala hafha huno ra tou vhona 
zwine a amba nga ha izwi zwino. Sedzani hafha, “Khuthadzani, 
khuthadzani vhathu vhanga.” Zwino, elelwani, iyi yo vha 
i miṅwaha ya maḓana maṱanu na mavhili na ya fumimbili. 
Sedzani kha ṱhoho henefho, ni a vhona. Miṅwaha ya maḓana 
maṱanu na mavhili na ya fumimbili a sa athu bebiwa, ngoyu 
muporofita u khou amba nga hae.

Khuthadzani, khuthadzani vhathu vhanga, u ralo 
MURENA.

Ambani maipfi a khuthadzo kha Yerusalema, huno 
ni mu lilele, uri nndwa yawe yo fhela, uri vhutshinyi 
hawe ho hangwelwa: ngauri o no ṱanganedza…
tshanḓa tsha MURENA kavhili ha zwivhi zwawe zwoṱhe.

Ipfi ḽa uyo…a vhidzelelaho sogani, Lugisani nḓila 
ya MURENA, onyolosani nḓila yawe phangani, gondo 
ḽihulwane ḽa Mudzimu washu.

Huno govha ḽiṅwe na ḽiṅwe ḽi ḓo huliswa, huno 
thavha iṅwe na iṅwe na muvhundu zwi ḓo iswa fhasi: 
huno zwo kombamaho zwi ḓo onyoloswa, huno zwi 
hwasaho…zwi ḓo itwa zwo navhaho:

298 Yawee, nṋenṋe, nṋenṋe! Naa uyo munna u ḓo vha mini! Ni 
a vhona? Zwino rembulutshelani kha Maleaxi, na nṋe, Bugu 
ya u fhedza ya…wa u fhedza wa vhaporofita kha Testamente 
Ndala. Zwino, kha Maleaxi, thetshelesani hafha. Maleaxi u a 
zwi doba, henefho kha tshifhinga tsha vhufhelo, ngauralo inwi 
ni vhe na ngoho ya uri a ni zwi hangwi. Maleaxi, ndima ya vhu3.

Vhonani, Ndi ḓo ruma muḓinḓa wanga, huno u ḓo 
lugisa nḓila phanḓa hanga: huno Murena, ane na mu 
ṱoḓa, u ḓo ḓa nga u ṱavhanya kha thembele yawe, na 
muḓinḓa wa mulanga, ane na takalela khae: vhonani, 
u ḓo ḓa, u ralo MURENA wa mavhuthu.

299 A tshi kha ḓi amba nga ha Yohane, “Rumela muḓinḓa 
Wanga phanḓa Hanga, u lugisa nḓila.” Yesu o amba nga 
hazwo, kha Mateo 11:10, a ri:

Arali ni tshi nga zwi ṱanganedza, uyo ndi uyo we ha 
ambiwa nga hae, Vhonani, Ndi ruma muḓinḓa wanga 
phanḓa ha tshifhaṱuwo tshanga,…

300 Ni a vhona? Izwo ndi zwone. Zwino, nḓila ye izwi 
zwoṱhe zwa ambiwa! Musi, zwo vha zwi zwa miṅwaha ya 
maḓana maṱanu na mavhili, ho vha hu tshi tea u vha na 
mu-ranga-phanḓa a ḓaho Mesia a sa athu ḓa. Fhedzi musi o ḓa 
vhuponi, nga u nyadzea ho raloho, vho mu pfuka. Vho mu pfuka.
301 Zwino, elelwani, o vha e murwa wa tshifhe. Zwo luga, 
sedzani uri zwo vha zwi tshi seisa hani ene a sa tevheli ofisi ya 
khotsi awe, a humela murahu kha seminari. Fhedzi mushumo 
wawe wo vha u wa ndeme nga maanḓesa. E na miṅwaha ya 
ṱahe, o ya sogani. Huno a bva, a tshi khou rera. Zwo vha pfuka. 
O vha a tshi nyadzea, a tshi nyadzea nga maanḓa, u itela 
pfunzo yavho yo pholishwaho lwa nṱha u tenda o raloho. Vho 
elekanya, musi uyu munna a tshi ḓa…
302 Hani-ha nga ha, “Mafhethu oṱhe a re nṱha a ḓo itwa a 
fhasi, mafhethu oṱhe a fhasi a ḓo itwa a nṱha, mafhethu oṱhe 
a hwasaho a ḓo itwa o navhaho”? Dafita o zwi vhona, huno 
a ri, “Dzi—dzithavha dzo fhufha vhuga dzithutha ṱhukhu, 
huno maṱari a vhanda zwanḓa zwao.” [Mukomana Branham u 
vhanda zwanḓa zwawe fhethu huthihi lwo vhalaho—Mudz.]
303 Mini? Naa zwo bvelela? Munna wa ndebvu dza kale nga u 
ralo, a si na pfunzo na luthihi, e na tshipiḓa tsha mukumba wa 
nngu o putelwaho ngawo, a ḓa a tshi pepeleka a tshi bva sogani 
ḽa Yuda, a tshi ri, “Shandukani, ngauri Muvhuso wa Ṱaḓulu wo 
sendela. Huno vhoinwi tshivhalonyana tsha dziṋowa, ni songo 
elekanya u ri, ‘Ndi wa ḽiṅwe dzangano.’ Mudzimu u a kona nga 
ha aya matombo u vusela vhana kha Abrahamu.” Nṋenṋe!
 “Zwo luga, uyo a si ene henefho. Ri a ḓivha uri a si ene.”
304 Fhedzi ho vha hu ene! Ni a vhona, o vha a tshi khou ita 
nḓila uri i kune. Ni a vhona? Henefho ndi musi mafhethu 

a hwasaho a tshi navhiswa. Henefho ndi he mafhethu a re 
nṱha a ḓiswa fhasi. “Ni songo elekanya uri ni na Abrahamu 
sa khotsi aṋu. Ni songo thoma u mmbudza ulwo lushaka lwa 
zwithu, ngauri Mudzimu u a kona nga aya matombo u vusela 
vhana kha Abrahamu.” Mafhethu a nṱha o ḓiswa fhasi. Yawee, 
nṋenṋe! Ndi zwone. Ee. Ni a vhona phambano? O amba uri 
izwo ndi zwine zwa ḓo itea.
305 Huno musi vha tshi ḓa, vho elekanya, yawee, nṋenṋe, vho 
vha vho lugela u mu ṱanganedza, arali a tshi ḓa kha dzangano 
ḽavho. Fhedzi ngauri…U ḓa nga u ralo, nga nḓila i nyadzeaho 
yo raloho. Naho zwo ralo, kha u ṱalutshedza Maṅwalo, 
mafhethu a nṱha o itwa a fhasi. Vho vha vha sa ṱoḓi u zwi 
ṱanganedza, fhedzi vho vha vho ralo.
306 Mutukana, o vha vheulela kule. O dzinginyisa mukumba 
wa bva khavho. Ha pfi, “Vhoinwi tshivhalonyana tsha 
mavuluvulu! Vhoinwi dziṋowa hatsini! Ndi a ni vhudza, 
mbaḓo yo vhewa mudzini wa muri. Huno muri muṅwe na 
muṅwe une u sa ḓo bveledza mitshelo, u a reṅwa huno wa 
kudzwa ngomu muliloni. Nṋe nga ngoho ndi ni lovhedza 
nga maḓi, fhedzi hu ḓa Muṅwe murahu hanga, Ane a vha na 
maanḓa u fhira nṋe; U ḓo ni lovhedza nga Muya Mukhethwa 
na Mulilo. Huno luselo Lwawe lu tshanḓani Tshawe. U ḓo 
swiela mbata. Huno U ḓo gar-…a fhisa mungu; huno a dzhia 
goroi a i isa kha ḓulu.” Amene.
307 Izwo ho vha hu musi mafhethu a hwasaho a navhiswa, ni a 
vhona, fhedzi vhathu a vho ngo zwi wana. Fhedzi zwo vha zwi 
kokotolo na Ipfi, zwo tou kokotolo nḓila ye Ipfi ḽa zwi amba. 
Zwi tshi nyadzea nga maanḓa, lwe zwa vha pfuka. Zwo vha 
pfuka vha sa zwi vhone.
308 Ni songo vha a re bofu nga u ralo. Ni a vhona? Ni songo 
vha a re bofu nga u ralo. Ngauralo, thetshelesani, zwino.
309 Zwo vha pfuka. O vha a tshi nyadzea, ngauri thendo 
dzavho zwadzo nga ha uyo muthu o raloho, lwe zwa mu pfuka. 
Hafhu, naa ho vha hu mini? Mudzimu, a re Ipfi, o dzumbama 
kha u nyadzea; hu si tshifhe e na kholoro yawe yo moniswaho, 
o thanya, pfunzo.
310 Yesu a vha vhudzisa zwenezwo zwithihi. A ri, “Naa no 
bvela nnḓa u vhonani?” Musi vhafunziwa vha Yohane vha 
tshi ḓa. Ha pfi, “Naa no ya u vhonani? Naa no ya u vhona 
munna o ambaraho nguvho ya vhotshifhe, inwi ni a ḓivha, na 
zwiambaro zwitete,” A ri, “ulwo—ulwo—ulwo—ulwo lushaka 
lwa mureri?” A ri, “Naa no ya u vhona izwo?”
311 Ha pfi, “Hai. Ulwo lushaka lu khisa vhushie, huno, inwi 
ni a ḓivha, huno vha swiṱa vho faho. Vhone, vhone a vha 
ḓivhi tshithu nga nnḓa ha banga ḽa mutshea-hoṱhe ndwani. 
Vho vha vhe nnḓa henefho vhe na tshipitshi tsha vhuṱali, 
kha vhaṅwe vha Kiwanis Club kana tshiṅwe tshithu, inwi 

ni a ḓivha. Zwi hone henefho zwo luga. Fhedzi musi zwi 
tshi ḓa nnḓa henefho ndwani, u livhana nazwo, a vha ḓivhi 
tshithu nga hazwo. Vhone—vhone, vha pfamoni dza dzikhosi. 
Vha ita vhutambwetambwe na ulwo lushaka lwa muthu a 
takalelwaho.”
312 Fhedzi ha pfi, “Zwenezwo no ya u vhonani? Naa no ya 
u vhona luṱanga lu dzinginyiswaho nga muya? Munna we a 
kona u ri…Muṅwe a ri, ‘Inwi ni a ḓivha, inwi ni wa—inwi 
ni wa Vhuthihi; fhedzi arali ni tshi ḓo ḓa hangeno kha 
Dzikhuvhangano, ndi ḓo ni vhudza zwine nda ḓo ita, ri ḓo—ri 
ḓo zwi ita…’ ‘Ndi tenda uri ndi ḓo ita izwo.’ Huh! Luṱanga, 
lu tshi dzinginyiswa? Hu si Yohane. Hai, hai. Hai, hai. ‘Arali 
ni tshi ḓo ḓa, ni vhe Musadukei huno ni si vhe Mufarisei, kana 
tshiṅwe tshithu, tshifhingani itsho’? Inwi a no ngo vhona nnyi 
na nnyi a tshi dzinginyiswa nga muya; hu si Yohane.” Hai, 
muṋe wanga, mukomana; hu si ene.
313 A ri, “Zwenezwo no ya u vhonani? Muporofita?” Zwi ḓo 
dzhia muporofita u ita izwo, ni a vhona. O ri…Zwino, uvho 
ho vha hu vhuṱanzi ha muporofita, ni a vhona, Ipfi ḽa Mudzimu 
nae. Ipfi ḽi ḓa kha muporofita. Ni a vhona? Ha pfi, “Naa no ya 
u vhonani? Muporofita?” Ha pfi, “Ee, izwo ndi zwone. Fhedzi, 
Ndi ri kha inwi, na a no fhira muporofita, ngauri o vha e ene.”
314 Ndi ngani o vha a tshi fhira muporofita? O vha e muḓinḓa 
wa Mulanga, ngoho o vha e ene, u ita muratho vhukati ha 
mulayo na tshilidzi. O vha e tombo ḽa ndeme, ngomu henefho, 
ḽo ambiwaho.
315 A ri, “Arali ni tshi kona u zwi ṱanganedza, uyu ndi ene we 
muporofita a amba nga hae, ‘Vhonani,’ kha Maleaxi 3, ‘Ndi 
ḓo ruma muḓinḓa Wanga phanḓa ha tshifhaṱuwo Tshanga, ni 
a vhona, huno u ḓo lugisa nḓila phanḓa Hanga.’” Ni a vhona? 
Oo, o vha a tshi nyadzea nga maanḓa. Mudzimu hafhu a tshi 
khou dzumbama kha zwi nyadzeaho.
316 Zwenezwo sedzani zwe a ita. O rera nga ha Kristo a re 
na maanḓa a tshi ḓa, “U na luselo Lwawe tshanḓani Tshawe. 
U ḓo…U khou fhefhera nḓila Yawe. Mutukana, ndi khou 
amba, U ḓo swiela mbata Dzawe. U ḓo dzhia malaṱwa, huno 
a a swielela nnḓa hangei huno a a fhisa, na one-vho. Izwo ndi 
zwone. U ḓo kuvhanganya thoro huno a i isa ngomu ḓuluni.” 
Ni a vhona, o vha o hevhedzwa.
317 Fhedzi musi Yesu a tshi ḓa, vho vha vha tshi khou 
sedza…Huno vhaapostola vhoṱhe, inwi ni a ḓivha, vho vha 
vha tshi khou sedza tshiṅwe tshithu tshihulwane uri tshi ḓe. 
“Nṋenṋe, nṋenṋe! Oo, U khou ḓa. Ndi zwenezwo fhedzi zwi re 
hone khazwo. Mutukana, U ḓo vha na maanḓa. U ḓo raha avho 
Vharoma kha tshifhaṱuwo tsha ḽifhasi. Nṋenṋe! U ḓo ita avho 
Vhagerika uri vha ye nga iyi nḓila, huno Vharoma vha ya nga 
iyo, musi A tshi ḓa.”

318 Musi A tshi ḓa, muthu a ḓiṱukufhadzaho zwiṱuku a tshi 
khou sukumedzwa u mona hoṱhe u bva kha ḽiṅwe sia u ya kha 
ḽiṅwe. Naa ho vha hu mini? Mudzimu a tshi Ḓidzumba kha u 
nyadzea. Yawee, nṋenṋe!
319 Zwenezwo A ima magumoni a Mulaedza Wawe, huno a 
ri, “Naa ndi nnyi ane a nga Nkhaṱulela tshivhi? Zwoṱhe zwe 
Bivhili ya amba uri Ndi ḓo ita…Arali Ndi sa iti mishumo 
ya Khotsi Anga, zwenezwo Nkhaṱuleni. Fhedzi naa Maṅwalo 
o ri mini zwine Nda ḓo ita, zwe Nda sa ite?” Tshivhi ndi u 
sa tenda, inwi ni a ḓivha. “Naa ndi nnyi ane a nga Mbea 
mulandu? Arali Ndi tshi pandela vhodiabolo nga minwe ya 
Mudzimu, zwenezwo Ntsumbedzeni zwine na khou ita nga 
hazwo.” U nyadzea!
320 Nahone a Ḓiṋekedza u isa lufuni! Fhedzi, oo, nga ayo 
matsheloni a Mvuwo, haḽeḽuya, afho ndi hone he A swiela 
luvhata. O swiela malaṱwa, zwo luga, mukomana. Ee, nga 
ngoho. Huno goroi yo shatelwa kha ḓulu. I henefho mavuni, 
i na Vhutshilo Vhu Sa fheli ho awela khayo, yo lindela iḽo 
Ḓuvha ḽihulwane ḽine ra khou yo amba nga haḽo, u Ḓa ha 
Murena, musi uvho vhutshilo vhu tshi ḓo ḓa kha Vhutshilo; 
huno ri ḓo vuwa kha iyo mvuwo, ra ṱanganedzwa Nae muyani, 
huno ra kuvhanganyelwa ngomu Ḓuluni. Huno malaṱwa a 
ḓo fhiswa hangei; ganda ḽo putelaho u mona hoṱhe, huno ha 
lingedzwa u Ḽi kokodzela nga iyi nḓila kana iyo nḓila, ḽi ḓo 
fhiswa nga mulilo u sa dzimi. Amene. Oo, naa Ha mangadzi? 
[Tshivhidzo tshi ri, “Amene.”—Mudz.]
321 O vha pfuka, Mudzimu kha u nyadzea. Ndi ngani? Ndi 
ngani? Ho ngo rera sa mureri nga maipfi a vhuhuweleli na 
khathihi. Na khathihi. Ho ngo rera vhunga mureri na khathihi. 
Ni a vhona? O rera vhunga…O shumisa maipfi a u nyadzea 
kha Mudzimu, maipfi a no nga “mbaḓo yo vhewa,” maipfi 
a “muri,” maipfi a “dziṋowa.” Hu si muṅwe mudededzi wa 
seminari, vhunga kha vhuhuweleli ha ḓuvha, vhunga Dokotela 
wa Ḓivhavhurereli, Dokotela Mukeneṅene. Ho ngo ita izwo. 
O rera vhunga munna wa ḓaka nnḓa hangei huṅwe fhethu. O 
amba nga ha dzimbaḓo, na miri, na maṋowa, na zwithu zwi 
no nga izwo, na goroi, na maḓulu, na tshiṅwe na tshiṅwe tsha 
u ralo. U ḓo dzhiiwa, ṋamusi, ndi a humbulela, mureri wa 
bogisi ḽa tshisibe. Ndi elekanya uri O vha a tshi pfi “mureri wa 
tshiguthe” nga iḽo ḓuvha, o ima nṱha ha tshiguthe henefho tsini 
na Yorodane. Thai-…Mudzimu e kha u nyadzea, o dzumbama 
kha vhuṱali ha shango.
322 Zwino kha ri wanuluse. Yesu o ri, “Ndi a U livhuwa, 
Khotsi, Iwe wo dzumba izwi zwithu kha vha vhuṱali vha 
shango, huno u khou yo zwi dzumbululela vhushie vhune ha ḓo 
guda.” Ni a vhona? Mudzimu o dzumbama kha u nyadzea, kha 
Kristo. Mudzimu o dzumbama kha u nyadzea, kha Yohane. 

Ni a vhona? Itonu…Ni a vhona, O—O vha…Itonu elekanya 
nga hazwo, Mudzimu e kha u nyadzea, a tshi Ḓidzumba kha 
vhuṱali ha shango.
323 Zwino ri ḓo vala, nga muniti fhedzi, kana mivhili, ngauri a 
thi ṱoḓi u ni fareledza.
324 Sedzani, kha ri ime lwa muniti fhedzi, tshiṅwe tshithu tsha 
vhuṋe. Elekanyani nga ha ḓuvha ḽine ra tshila khaḽo, u vala 
izwi zwino. Elekanyani nga ha ḓuvha ḽine ra tshila khaḽo, musi 
Mudzimu a tshi ḓa fhasi kha fhethu huṱuku ho ṱukufhalaho 
he ra vha ri tshi dzula, ri tshi fhodza vhalwadze. Huno vho 
pfumaho, na vha no ḓihudza, na zwikola zwa nṱha, “Maḓuvha 
a maḓembe o fhira. A hu na tshithu tsho raloho tshi no nga 
phodzo ya Muya.”
325 Inwi ni a elelwa Mulaedza we nda u rera henefha u 
buḓekanya na itshi tshipiḓa tsha mavu hafha, nga matsheloni e 
nda ṱuwa, nga ha Dafita na Goliada?
326 Ha pfi, “Naa ni khou yo ṱangana hani na shango ḽo 
funzeaho ngei nnḓa, Mukomana Branham, na Izwi zwoṱhe?”
327 Nda ri, “Ndi nga si kone u thusa uri ndi khou yo ṱangana hani 
naḽo. Mudzimu o ri, “Iya.’” Ni a vhona? Ndi zwenezwo fhedzi, ni a 
vhona. Ndi Ipfi Ḽawe. O Ḽi fulufhedzisa. Awara i fhano.
328 Musi uyo Muruṅwa, ane na mu vhona kha itsho tshifanyiso 
hangeyo, a tshi ḓa fhasi mulamboni ngei fhasi nga iḽo ḓuvha, 
miṅwaha ya furaru yo fhiraho nga iyi Fulwi i ḓaho, kana 
miṅwaha ya furaruraru yo fhiraho, kha ndi ri, iyi Fulwi i ḓaho; 
huno nda ri, “Vhunga Yohane Mulovhedzi o ruṅwa,” phanḓa 
ha vhathu vha zwigidi zwiṱanu kana vho engedzeaho, “awara 
yo ḓa musi Mulaedza waṋu u tshi ḓo phaḓalala shangoni.”
329 Inwi ni a elelwa u sasaladzwa, arali muṅwe wa vhoinwi 
a henefho. Ndi a humbulela, Roy Slaughter, kana vhaṅwe 
vhavho vho dzula hafha, vha nga elelwa ḓuvha; kana vhaṅwe, 
Vho-Spencer, kana—kana vhenevho vha no ḓo vha vhaṅwe vha 
vhathu vha kale fhano vha no ḓo—no ḓo ḓivha, ni a vhona; 
George Wright, kana vhaṅwe vhavho, ni a vhona, ni a ḓivha 
izwo, nga nḓila ye zwa vha zwi ngayo. Fhedzi a zwo ngo Ḽi ita? 
[Tshivhidzo tshi ri, “Amene.”—Mudz.] Ḽo zwi ita.
330 Huno zwenezwo vhukati, musi vha tshi rembulutshela 
fhasi, huno vha ri, “I tou vha phodzo ya muhumbuloni.” Huno 
Mudzimu o humela henefho murahu u mona hoṱhe huno a 
ruma nguluvhe ya kale, ya tshimuma ngomu henefho, huno ya 
fhodzwa nga Maanḓa a Mudzimu.
331 Lyle Wood na Banks, musi ro vha ro dzula fhasi henefho, 
huno ra ḓivha Ngoho yo khwaṱhisedzwaho nga Mudzimu. Musi, 
ya maḓini maswa ṱhukhu, ya kale yo faho, khovhe, i maḓini. 
Huno Muya Mukhethwa wo amba, mbamulovha, O vha a tshi 
khou yo vha sumbedza Vhugala Hawe huno a ita tshiṅwe tshithu 

nga hazwo. Huno henefho nga ayo matsheloni, ndo ima henefho, 
huno Muya Mukhethwa wa tsela fhasi kha iḽo gungwa, huno 
nda vuwa huno nda amba na iyo khovhe. Huno yone i maḓini, 
yo fa, lwa hafu ya awara; pwiṱi dzayo na mala zwo kokodzelwa 
nnḓa ha mulomo wayo. I ḓa kha vhutshilo, huno ya bambela 
zwavhuḓi vhunga iṅwe khovhe-vho. Naa ndi mini? Mudzimu o 
Ḓidzumba kha u nyadzea.
332 Mudzimu u a kona nga aya matombo u vusela vhana 
Abrahamu. Mudzimu u a kona u fhodza nguluvhe, kana khovhe, 
kana tshiṅwe tshithu. Arali A tshi ḓo ḓisa Mulaedza Wawe, 
huno vhathu vha sa ḓo U tenda, Mudzimu a nga kona u vusa 
nguluvhe u U tenda. Haḽeḽuya! Mudzimu a nga vusa khovhe yo 
faho. A nga kona u vusa nguluvhe yo faho. A nga kona. A nga 
kona u ita tshiṅwe na tshiṅwe tshine A ṱoḓa u tshi ita.
333 Ndi u kaidzwa-ḓe kha uyu murafho nandi! Musi vha tshi 
khukhulwa Ngaḽo, huno vha ṱaṱa khani nga Haḽo, huno, “Inwi 
a no ngo ita itshi huno na ita itsho.” Huno Mudzimu o rumela 
phukha ya u nyadzea ngomu. Ni a vhona? Ndi u kaidzwa-ḓe 
nandi! Naa ho vha hu mini? Mudzimu e kha u nyadzea, ni a 
vhona, a tshi khou Ḓisumbedza uri ndi muhulwane, yawee, 
nṋenṋe, kaidza avha vhanna vha uyu murafho, nga ha u sa 
tenda havho.
334 Zwino, vha elekanya zwino vhunga tshifhinga tshoṱhe vho 
ralo, zwi fanela u itwa nga nḓila yavho. “Zwino, arali hu na 
tshithu tsho raloho sa phodzo ya Muya…” Vhunga, munna wa 
Mukaṱoḽika o mmbudzaho izwi. Muthu, nga vhuṅwe vhusiku, 
o mmbudza nga ha izwo. Inwi ni a ḓivha nga hazwo. Ha pfi…
Uyu Ayers, we nda ya u mu vhona malugana na mutukana wawe 
ngei Houston, o ri—o ri, “Zwo luga, zwino, arali—arali itsho 
tsho vha tshi tshifhiwa tsha Mudzimu, tsho vha tshi tshi ḓo tea 
u ḓa tshivhidzoni tsha Kaṱoḽika.” Inwi ni a vhona? Ni a vhona? 
Iina, Vhameṱhodisi vho elekanya uri U ḓo tea u ḓa tshivhidzoni 
tshavho. Huno Vhapentekostaḽa vho elekanya uri U tea u ḓa 
tshivhidzoni tshavho. Fhedzi A wo ngo ḓa kha tshiṅwe tshazwo.
335 U ḓa nga Maanḓa a mvuwo ya Yesu Kristo a tshi 
Ḓivhonadza. Izwo ndi zwone. Ngoho, U a ralo. Iina. Itonu u U 
sedza. Ni songo U tendela u tshi ni fhira. U vheeni fhasi ha mbilu 
yaṋu—yaṋu, huno ni U elelwe. Elekanyani nga Hawo henefho.
336 U tea u ḓa nga nḓila yavho, u itela yavho, u tshi bva kha 
dinomineisheni yavho. “Huno nnḓani ha musi u tshi ita izwo, 
a si Ene, ni a vhona. I tou vha saikholodzhi, kana ndi diabolo. 
Ndi—ndi…A si Mudzimu. Ngauri, arali ho vha hu Mudzimu, 
O vha a tshi ḓo vha o tea u ḓa,” nga nḓila yavho, inwi ni a 
vhona, “nḓila ye ra vha nawo Wo ṱalutshedzwa.”
337 Iyo ndi nḓila ye Yesu a ḓo tea u ḓa kha Vhafarisei. Yo ḓo tea 
u vha iyo nḓila. Ni a vhona? Arali yavho…Arali Mudzimu o vha 
a tshi khou ya u—u ruma ene—ene Mesia, vhone vho vha nayo 

yo ṱalutshedzwa tshoṱhe uri U fanela u vha hani. Huno ngauri U 
ḓa nga nḓila yo fhambanaho, zwenezwo, “Ho vha hu si Mesia. O 
vha e tshithu tshi siho mulayoni. O vha e Belesebulu.” Fhedzi ho 
vha hu Mudzimu o dzumbama kha u nyadzea.
338 Mu-ranga-phanḓa u fanela u vha muṅwe munna o 
funzeaho we tshavho…Zwo luga, muthihi, a hu na u 
timatima…Ḓuvha ḽiṅwe na ḽiṅwe, ṅwaha muṅwe na muṅwe 
musi vha tshi, iina, vha tshi odeina vhashumeli vhavho huno 
vha vha rumela nnḓa sa vhafunziruṅwa, u ita ṱhunḓu huno 
dza ḓisiwa; muṅwe na muṅwe o elekanya, “Uyu u ḓo vha 
mu-ranga-phanḓa a no ḓa.” Fhedzi Mudzimu o mu vusa sogani 
he ha vha hu si na seminari na luthihi, ni a vhona, na zwithu 
zwa u ralo. Ni a vhona? Mudzimu a tshi khou Ḓidzumba nga u 
ḓiṱukufhadza na nga u nyadzea.
339 Fhedzi zwino lindelani. Ndi tshi vala, ri amba izwi. Fhedzi u 
landula Mulaedza wa Mudzimu u nyadzeaho; u—u—u U landula, 
nḓila ya Mudzimu i nyadzeaho, ndi u tshinyadziwa lwa U Ya 
Nga Hu Sa Fheli. Zwino, izwo ndi zwauri ndi zwingana…Ri 
amba nga ha uri U nyadzea hani, huno vhathu vha a elekanya, 
zwo luga, vha nga kona u U sea huno vha gidima nṱha Hawo, 
huno vha U fara nga nḓila iṅwe na iṅwe ine vha ṱoḓa, fhedzi ndi 
phandekanyo ya U Ya Nga Hu Sa Fheli na Mudzimu.
340 Avho vho faho maḓuvhani a Noaxe, huno vha si thetshelese 
mulaedza wawe, vho lovha. Huno Yesu o ya huno a vha rerela 
kha ngeḓane dza swiswi, kha lufu Lwawe, A sa athu vuwa. 
Huno A ya heleni, huno a rerela mimuya ye ya vha i dzhele, 
ye ya sa rembuluwe kha u sa fhela mbilu ha Noaxe; musi 
mulaedza u nyadzeaho wa Mudzimu, nga munna a nyadzeaho, 
wo vha u tshi khou rerwa. O ya. A ri, “Noaxe o rera uri Ndi ḓo 
vha fhano, huno hafha Ndi hone.” Izwo ndi zwone. Ni a vhona?
341 Avho vho kundelwaho u thetshelesa uyo mulaedza wa 
muporofita, Mushe ngei nnḓa sogani, we a u ṱanganedza u 
tshi bva ha Mudzimu, wo khwaṱhisedzwa nga nḓila yo teaho 
nga Khavhu ya Mulilo, huno a bviswa sogani. Huno zwenezwo 
wa lingedza u vuwa huno ha itwa dzangano ngawo, huno vho 
lovha huno vha fa sogani, muṅwe na muṅwe wavho; fhedzi 
vhanna vhavhili, Yoshua na Kalebe.
342 Huno hangei, vha—Vhafarisei vho vha vhe mabofu nga 
maanḓa lwe vha kundelwa u vhona izwo, ngauralo vho sedza 
murahu huno vha ri, “Vhokhotsi ashu vho ḽa mana, vho ḽa 
mana sogani.”
343 Huno Yesu a ri, “Huno vhone, muṅwe na muṅwe, o fa.” 
Vho vhona Vhugala ha Mudzimu. Vho tshimbila Tshedzani 
tsha…Vho tshimbila Tshedzani. Vho tshimbila Tshedzani 
tsha Khavhu ya Mulilo. Vho tshimbila kha Vhuhone ha 
maanḓa Ayo. Vho tshimbila nga kha mafhethu e Muya 
Mukhethwa wa vha itela uri vha tshimbile. Vho ḽa mana e a 

wa a tshi bva Ṱaḓulu, e Mudzimu a ḓisedza. Huno, vha xela, 
huno vha ya heleni. “Vhone vha, muṅwe na muṅwe, o fa.” 
Arali ni tshi dzhia iḽo ipfi, ndi “phandekanyo dza U Ya Nga Hu 
Sa Fheli” dzi bvaho kha Vhuhone ha Mudzimu. “Vhone vha, 
muṅwe na muṅwe, o fa.” Ni a vhona?
344 Muṅwe na muṅwe we a hana Yesu o lovha. Ni a vhona uri 
ndi khou ri mini? U hana uho u nyadzea ha Mudzimu! A hu tou 
vha tshiṅwe tshithu…Inwi ni ri, “Zwo luga, ndo ita khakho.” 
Inwi a ni zwi iti nga iyo nḓila. Mudzimu ha zwi ṱanganedzi 
nga iyo nḓila. Inwi ni a lovha, lwa U Ya Nga Hu Sa Fheli. Ndi 
khwine ri tshi elekanya nga ha tshiṅwe tshithu. Zwino, zwi tea 
u ṱaluswa nga nḓila yo teaho nga Mudzimu, ni a vhona, huno 
zwenezwo, arali zwi zwone, ndi Ipfi Ḽawe. Ni a vhona? Oo! 
Vhunga avho vhe vha landula Mushe, vha landula Eḽiya, vha 
landula Yohane, vha landula Yesu, maḓuvhani avho.
345 Hafha, i ri ni ndi ni vhudze tshithu tshiṱukuṱuku. Huno, 
zwenezwo, ndi a fhulufhela uri nṋe a thi khou vhaisesa. Fhedzi, 
sedzani. Ḽiṅwe ḓuvha ndo vhidzelwa Houston, Texas, u lingedza 
u wana khangwelo. Nga u kuvhanganya vhaṅwe vhathu fhethu 
huthihi, u rera mulaedza, na u wana vhathu henefho u saina 
khangwelo ya—ya uyu muthu muswa na musidzana muswa. 
Inwi ni a ḓivha vho dzhena kha uvho vhuleme. Ndi a humbulela 
no no vhala nga hazwo kha bammbiri. Huno uyo o vha e murwa 
muamutshedzwa wa Vho-Ayers.
346 Huno Vho-Ayers ndi vhone vho dzhiaho tshifanyiso tsha 
Muruṅwa wa Murena, tshine na tshi vhona henefho. Muroma 
Kaṱoḽika; na mufumakadzi wawe vho vha vhe Vhayuda. Huno 
a mala uyu musidzana wa Muyuda. Vho vha vha si nga ambi 
vhurereli nga tshavho, na zwiṅwe-vho, nga u ralo. Huno Ted 
Kipperman, we a vha e nae kha bindu, o vha e na Zwitudio 
zwa Douglas.
347 Huno musi a tshi ḓa henefho, he Vho-Best, Dok. Best, 
tshivhidzo tsha Baphuthisi, a fara feisi yawe fhasi ha ningo ya 
Mukomana Bosworth, huno a i dzinginyisa, huno a ri, “Zwino 
dzhiani tshifanyiso tshanga, ni tshi ita izwo.” Ha pfi, “Nṋe ndi 
khou yo dzhia mukumba wa uyo munna wa kale huno nda u 
nembeledza lufherani lwanga, sa tshihumbudzo tsha phodzo 
ya Muya.”
348 Huno ndi sa athu ya Houston, Texas, Murena Mudzimu 
a mmbudza uri ndi ye henengei. Huno ndo vha ndi henengei 
nga Dzina ḽa Murena. Huno vhoinwi noṱhe ni a ḓivha nga ha 
khanedzano na zwithu zwe zwa bvelela. Inwi no no zwi vhala 
dzibuguni, na zwiṅwe-vho. Huno tsho vha tshi henefho. Huno 
uvho vhusiku…A tshi khou lingedza u tshimbila fhedzi nga u 
ḓiṱukufhadza.
349 “Mulandu,” vha ri, “vhone ndi tshivhalonyana tsha 
vhadzia-u-ḓihangwisa.” Dok. Best vha ri, “A vha tshithu nga 

nnḓa ha tshivhalonyana tsha vhadzia-u-ḓihangwisa.” Ha 
pfi, “A hu na vhathu vho raloho vha no tenda kha phodzo ya 
Muya, zwithu zwi no nga izwo. Itsho ndi tshivhalonyana tsha u 
dzindela.” A vha ḓivhi uri ho vha hu Mudzimu kha u nyadzea. 
“Mulandu,” ha pfi, “munna ha na na pfunzo ya tshikolo tsha 
girama.”
350 O vha o pholishwa na zwikola zwoṱhe zwa digirii ye a 
kona, u swika a tshi elekanya uri o vha a tshi nga tzhipa 
Mukomana Bosworth fhasi, nga iṅwe nḓila. Fhedzi musi zwi 
tshi ḓa kha Ipfi, o vha a si tshafumi tsha u vhambelana nae. Ni 
a vhona? Huno Mukomana Bosworth o ḓivha he a vha o ima. 
Vhanzhi vha vhathu vhawe, vho dzula henefho, vho vha vhe 
kha khanedzano. Huno henefho zwo vha zwi hone.
351 Zwenezwo a tou posela kha riṋe, a tshi ri ri tshivhalonyana 
tsha vhadzia-u-ḓihangwisa. Ha pfi, “Vhathu vha elekanyaho 
nga nḓila ya lukuna a vha vhuyi vha zwi tenda.”
352 Mukomana Bosworth a ri, “Lwa tshikhathinyana fhedzi.” 
A ri, “Ndi vhathu vhangana kha uyu muḓi,” wa vha no ṱoḓa 
u swika zwigidi zwa furaru uvho vhusiku, vho dzula u mona 
na riṋe nga u ralo, “Ndi vhathu vhangana vha uyu muḓi 
fhano, vha no ya kha izwi zwivhidzo zwihulu, zwavhuḓi zwa 
Baphuthisi, vha nga kona u sumbedza nga tshitatamennde 
tsha dokotela uri vho fhodzwa nga Maanḓa a Mudzimu tshee 
Mukomana Branham a vha muḓini, imani.” Huno vha maḓana 
mararu vha ima. “Mini-ha nga ha izwo?” Zwo vha zwi hone. 
Mudzimu o vha o dzumbama kha u nyadzea. Zwenezwo a ri, 
“Mukomana…”
353 A ri, “Ḓisani mufhodzi Mukhethwa. Kha ndi mu vhone a 
tshi fara muhumbulo wa muṅwe muthu, zwenezwo i ri ni ndi 
vha sedze lwa ṅwaha u bva ṋamusi.” Huno Ted Kip-…
354 Huno Ayers henefho, onoyo we a dzhia tshifanyiso, 
a ri, “Vho-Branham a si tshithu nga nnḓa ha mufari wa 
muhumbulo. Ndo vhona musadzi, e na gulokulo kha mukulo 
wawe, nga iyo nḓila, na,” a ri, “o fara muhumbulo wa uyo 
musadzi. Ḓuvha ḽi tevhelaho nda amba nae, huno o vha a si 
na gulokulo.” Ha pfi, “Munna o mu fara muhumbulo.” Huno, 
oo, o tou ntsea. Ha pfi ndi tea u pandamedzwa muḓini, huno 
u tea u vha muṅwe a no tea u zwi ita, ni a vhona, na vhoṱhe 
nga u ralo. Mitalo mihulu kha siaṱari ḽa u thoma ḽa Houston 
Chronicle.
355 A tho ngo amba ipfi na khathihi. Ndo vha ndi henefho u 
ita bindu ḽa Khotsi anga, huno izwo zwo vha zwi zwenezwo 
fhedzi; dzulani na iḽo Ipfi. O nthumela henefho, huno ndi 
bindu Ḽawe.
356 Uvho vhusiku musi ndi tshi tshimbila henefho fhasi, nda ri, 
“A—a—a—a si nṋe mufhodzi Mukhethwa. Nṋe a thi ene. Arali 
nnyi na nnyi a tshi amba izwo,” nda ri, “vha khou khakha.” 

Huno nda ri, “A thi ṱoḓi u vhidzwa mufhodzi Mukhethwa.” 
Nda ri, “Arali Dok. Best fhano a tshi rera tshidzo, zwenezwo 
ha nga ḓo ṱoḓa u vhidzwa Mutshidzi Mukhethwa.” Huno 
nda ri, “Zwenezwo, ndi rera phodzo ya Muya, a thi ṱoḓi u 
vhidzwa mufhodzi Mukhethwa. Fhedzi u ri a si ene Mutshidzi 
Mukhethwa; zwa vhukuma, ha ene. Nahone nṋe a thi mufhodzi 
Mukhethwa. Fhedzi, ‘Nga ntho Dzawe ro fhodzwa,’ nṋe ndi 
khou sumba Dzedzo.” Ni a vhona?
 Huno ngauralo, ene, “Vhuṱafuṱafu!” Inwi ni a ḓivha, a 
tshimbila u mona hoṱhe.
357 Huno nda ri, “Fhedzi arali Vhuhone na itshi tshifhiwa 
tsha Mudzimu, uyu Muruṅwa wa Murena, arali Izwo zwi kha 
mbudziso, Izwo zwi nga sumbedziwa.” Tshifhinga tshi tshi 
ṱoḓa u swika, hafha u a ḓa, a tshi tsela fhasi nga u ṱavhanya. 
Ha pfi, “A hu na ṱhoḓea ya u amba zwino. O no ḓinnyambela.” 
Huno nda bva.
358 Huno nda ya Houston, uyo muḓi muhulu, muṅwe wa miḓi 
yavhuḓisa shangoni, huṅwe fhethu. Musi ndo tshimbila ngomu 
henefho, ḽiṅwe ḓuvha, ho vha hu ṱhoni u sedza uyo muḓi. 
Zwiṱaraṱa zwo vha zwi na tshika. Khaunthara dza fhethu, 
henefho fhasi kha Texas Avenue; huno nda dzhena ngomu 
Rice Hotel, he fiḽimumakone vha vha vha tshi anzela u dzula 
hone, huno nda tsela fhasi henefho kha basimennde iyo, iyo 
khefitheria, huno siḽini i tshi khou wela fhasi, na puḽaisiṱele 
fhasi, na buse na tshika. Huno nḓaḓo vhukati ha vhareri 
vhunga a thi athu vhuya nda i pfa vhutshiloni hanga.
359 Ndi ngani? U hana Tshedza ndi u tshimbila swiswini. 
Henefho ho dzula vhana vhavho kha muduba wa lufu. Ndi 
zwone. Mudzimu o tsela fhasi. Musi u nyadzea hu tshi ṱanwa na u 
landulwa, zwenezwo Mudzimu a Ḓisumbedza nga u nyadzea.
360 Huno henefho vho dzhia itsho tshifanyiso tsho swielaho 
shango. Na vhorasaintsi vho ri Ndi tshone Tshivhili tsha nṱha 
ha mupo fhedzi tshe tsha vhuya tsha fodiwa kha ḓivhazwakale 
ya shango; huno tsho nembelela ngei Washington, DC, 
holoni ya vhutsila ha vhurereli. Tshi henefho, u nyadzea ho 
vhonadzwa, zwenezwo. Ni a vhona? Ni a vhona? Mudzimu 
a tshi khou Ḓidzumba e kha u nyadzea, zwenezwo a 
Ḓivhonadza. Ni a vhona?
361 Zwino, O Ḓidzumba kha lufu lwa Kristo, fhedzi a 
Ḓivhonadza kha mvuwo. Yawee, nṋenṋe! Na zwiṅwe-vho, inwi 
ni nga kona, ri tou…ri nga kona…A hu na magumo khazwo; 
itonu dzulela u amba. Fhedzi khezwo, ni a vhona.
362 U hana u amba uri hu na u penya ha ḓuvha, ndi u ya 
ngomu ha basimennde huno na bonya maṱo aṋu kha tshedza. 
Huno izwo ndi zwone. Huno, elelwani, nḓila i yoṱhe ine ni nga 
khakha, ndi u thoma na hana u luga. Ni a vhona? Huno u hana 
u bonyolola maṱo aṋu, ni ḓo tshila swiswini. Ni a vhona? Arali 

na tou hana u sedza, naa ni khou yo vhona hani? Ni a vhona? 
Sedzani zwithu zwi nyadzeaho. Ndi zwithu zwiṱuku zwine na 
zwi sia zwi songo itwa, hu si zwithu zwihulu zwine na lingedza 
u ita—ita. Yawee, nṋenṋe!
363 Zwenezwo, sedzani hafha, i ri ni ndi ni vhudze. Kha 
Mal-…kha Mateo 11:10, O ri, “Arali ni tshi nga kona u zwi 
ṱanganedza, uyu ndi ene.” Ni a vhona? “Uyu ndi ene we a 
rumelwa phanḓa Hanga.” Ho vha hu u nyadzea.
364 Zwo vhudziswa Ene ḽiṅwe ḓuvha, ha pfi, “Ndi ngani vha 
maṅwalo vha tshi amba zwenezwo zwauri…”
365 Ene, Ene a ri, “Murwa-muthu u khou ya Yerusalema. Nṋe 
ndi khou yo vhewa zwanḓani zwa vhaitazwivhi, huno vha 
khou yo vhulaha Murwa-muthu. Huno U khou yo fa, huno nga 
ḓuvha ḽa vhuraru U khou yo vuwa hafhu.” Ha pfi, “Ni songo 
vhudza muthu bono, ngei nṱha.”
366 Huno vhafunziwa, zwino elekanyani nga hazwo, 
vhafunziwa vhe vha tshimbila na Yohane, vho amba nae, vha 
ḽa nae, sogani, vha dzula nnḓa kha dziphiliphili, zwenezwo 
vha ri, “Ndi ngani vhadededzi vha tshi ri Eḽiasi u fanela u 
thoma a ḓa? Iwe uri U khou ya nṱha u itela u vhambiwa, na 
u ya u vuwa. U Mesia, dzhia khuluṋoni. Zwino ndi ngani vha 
maṅwalo vha tshi ita…Maṅwalo ashu oṱhe a amba hafha, 
Maṅwalo a a amba zwi khagala, uri, Kristo a sa athu ḓa, uri 
Eḽiasi u ḓo ḓa u thoma.” Iina. Ni a vhona?
367 A ri, “O no ḓi ḓa, huno a no ngo zwi ḓivha.” Zwino, uyo o 
vha e nnyi? Vhafunziwa.
368 Nṋe ndi khou yo vhaisa hafha, zwi tshi tou vha zwiṱuku 
zwino, fhedzi a thi khou zwi amba, ni a vhona; kha miniti i 
tevhelaho i si gathi, ni a vhona, muniti fhedzi, kana mivhili, 
fhedzi u itela uri ni vhe na ngoho ya u pfesesa. Ni a kona u 
mpfa? [Tshivhidzo tshi ri, “Amene.”—Mudz.]
369 Sedzani! “Ndi ngani?” Avho vhanna vhe vha tshimbila 
na Kristo, “Ndi ngani Maṅwalo, tsha u thoma, a tshi amba 
uri Eḽiasi u fanela u ḓa?” Huno vho vha vhe vharembuluwi 
vha Yohane, huno a vho ngo vhuya vha mu ḓivha. “Ndi ngani 
Maṅwalo o amba, vhadededzi?” Inwi ni a vhona zwine nda 
khou amba? Ni a vhona? “Ndi ngani Maṅwalo a tshi ri Eḽiasi u 
fanela u thoma a ḓa?” Vhafunziwa vhe vha tshimbila nae, “Ndi 
ngani Maṅwalo a tshi amba uri u fanela u ḓa u thoma, phanḓa 
ha izwi zwithu, huno a vhuyedzedza zwithu zwoṱhe?” O ita, 
u swika kha vhathu vha ṱoḓaho u vha dazeni, huno avho ndi 
vhoṱhe vhe vha vha vhe hone. Ni a vhona? Ndi vhenevho fhedzi 
vhe vha vha vha tshi tea u zwi ṱanganedza. Avho vho vha vhe 
vha vha vho odeiniwa u zwi vhona.
370 Yesu o ri, “O no ḓi ḓa, huno a no ngo zwi ḓivha. Fhedzi 
o ita zwe Maṅwalo a amba uri u ḓo ita. O a vhuyedzedza, 
vhoinwi noṱhe vhe na Nṱanganedza huno na tenda kha Nṋe. 

O ita kokotolo zwe Maṅwalo a amba uri u ḓo ita. Huno vho 
ita khae zwe Maṅwalo a amba uri vha ḓo ita. O no ḓi ḓa, huno 
inwi a no ngo zwi ḓivha.”
371 Naa no luga? Ndi ṱoḓa u ni akhamadza zwiṱukunyana. U 
Takulelwa Ṱaḓulu hu ḓo vha nga nḓila i fanaho. Hu ḓo vha hu 
tshi nyadzea, a hu na u timatima hu ḓo vha nga u ralo, u swika 
U Takulelwa Ṱaḓulu hu tshi ḓa nga ḽiṅwe ḽa aya maḓuvha 
huno a hu na muthu a no ḓo ḓivha tshithu nga hazwo. Zwino, 
ni songo, ni songo, ni songo takuwa zwino, fhedzi ni gude 
lwa muniti fhedzi. Ndi na ngoho ya uri zwo eḓana u vala. U 
Takulelwa Ṱaḓulu hu ḓo ḓa nga nḓila yo raloho ya u nyadzea u 
swika khaṱhulo dzi tshi wa, huno vha ḓo vhona Murwa-muthu, 
huno vha ḓo ri, “Naa ro vha ri sa tei u vha na tshino-na-tshiḽa? 
Huno ho vha hu sa tei u vha na Eḽiasi a rumelwa kha riṋe? 
Huno ho vha hu sa tei u vha na U Takulelwa Ṱaḓulu?”
372 Yesu u ḓo ri, “Zwo no ḓi bvelela, huno a no ngo zwi ḓivha.” 
Mudzimu e kha u nyadzea. Ni a vhona?
373 Zwino, ino vhege ri khou yo dzhena kha iṅwe pfunzo ya 
ngoho i shushaho…?…Zwino, dzhielani nzhele, U Takulelwa 
Ṱaḓulu, hu ḓo vha na vha si gathi vha no ṱuwa vhe kha uyo 
Muselwa! A hu nga vhi…
374 Zwino vhonani uri vhadededzi vho zwi wana hani? 
Vha na dzitshati, huno vha a ṱuwa, vha sumbedza 
vhathu vha milioni dza fumi vha tshi ḓa ngeno nṱha; 
Vhameṱhodisi vhoṱhe, arali hu mureri wa Meṱhodisi; arali hu 
Mupentekostaḽa, Vhapentekostaḽa vhoṱhe vha tshi khou ḓa. 
Hu nga si vhe ha zwi kwama.
375 Hu ḓo vha, khamusi muṅwe a ṱuwa Jeffersonville, muṅwe 
muthu fhedzi a ḓa a sa vhonali. Vha ḓo ri, “Zwo luga, inwi 
na khathihi…” Vhaṅwe vhavho a vha nga ḓivhi. Hu ḓo vha 
na muṅwe a no ṱuwa Georgia. Ni a vhona? Hu ḓo vha na 
muṅwe a ṱuwaho Afurika. Huno kha ri ri hu ḓo vha na vha 
maḓana maṱanu a vhathu, vha tshilaho, vha no ḓo dzhena 
kha u shandukiswa. Zwino, uyo a si—uyo a si muvhili wa 
tshivhidzo. Uyu ndi Muselwa. Uyo a si tshivhidzo. Uyu ndi 
Muselwa. Ni a vhona?
376 Tshi—tshivhidzo tshi ḓo ḓa nga zwigidi, fhedzi afho ndi 
kha u vuwa hu tevhelaho. “Vha si tshile lwa tshikhala tsha 
miṅwaha ya tshigidi.” Ni a vhona?
377 Fhedzi, kha Muselwa, arali vhathu vha maḓana maṱanu 
vho ṱuwa ḽifhasini nga uyu muniti, shango a ḽi nga ḓo ḓivha 
tshithu nga hazwo. Yesu o ri, “Hu ḓo vha na muṅwe mmbeteni; 
huno Ndi ḓo dzhia muṅwe, nda sia muṅwe.” Itsho ndi 
tshifhinga tsha vhusiku. “Hu ḓo vha na vhavhili tsimuni,” nga 
hangei kha ḽiṅwe sia ḽa ḽifhasi, “Ndi ḓo dzhia muṅwe huno 
nda sia muṅwe. Huno sa zwe zwa vha zwi zwone maḓuvhani a 
Noaxe, zwi ḓo ralo kha u ḓa ha Murwa-muthu.”

378 Elekanyani! Tshiṅwe na tshiṅwe tshi ḓo tshimbila nga 
nḓowelo tshi tshi nga vha nga u ralo. Mulaedza wa vha 
vhusweleli ho kalulaho u ḓo fhira, huno, tshithu tsha u thoma ni 
a ḓivha, tshiṅwe tshithu, “Uyu mushumeli, a tshi khou ya huṅwe 
fhethu, na khathihi ha vhuyi. Nga khonadzeo o ya maṱakani, u 
zwima. O tou vha a songo vhuya na khathihi. Huno uyu muthu o 
ya huṅwe fhethu. Inwi ni a ḓivha zwe zwa bvelela? Ndi a tenda, 
uyo musidzana muswa, u—u fanela u vha o farwa huṅwe fhethu, 
ni a ḓivha, muṅwe muthu o bvisa uyo musidzana nnḓa huno a 
mu tshipa, nga khonadzeo a mu posela mulamboni. O vha a si na 
muthu.” Hafu yazwo…fuṱaheṱahe kha tshiṅwe na tshiṅwe…
Ri nga ḓi ri tshiṅwe kha zwa milioni dza ḓana ḽiṅwe na ḽiṅwe 
vha no ḓo ḓivha tshiṅwe tshithu nga hazwo; ni a vhona, nnḓani 
ha muṅwe muthu o ḓowelanaho nae, a tshi ri, “Musidzana ha 
wanali. Mulandu, a thi koni u pfesesa. Ene na khathihi ho ngo 
tshila nga u ralo.” Hai.
379 Huno musi vha tshi ri, “Zwa—zwalwo zwi ḓo vulea.” Naa 
zwalwo zwi khou yo vulea hani? Musi, a—a thi na tshifhinga 
tsha u dzhena kha izwi, zwe nda ṱoḓa u ralo. Nṋe ndi khou 
tea u dzhia izwi, ni a vhona, u tou ni sumbedza u nyadzea 
ha Mudzimu. Huno iyo khalisiamu, potasi, na tshiṅwe na 
tshiṅwe, musi—musi…Tshiṅwe na tshiṅwe tshi re kha inwi, 
tsha matheriala, tshi ita fhedzi tshiḓalalebula. Izwo ndi zwone. 
Huno zwine izwo zwa ita, zwi vunḓa murahu ngomu ha muya 
na vhutshilo. Mudzimu u tou amba, huno U Takulelwa Ṱaḓulu 
hu ḓo ḓa. A hu khou bvela nnḓa henefho, huno Vharuṅwa vha 
a ḓa fhasi huno vha gwa zwalwo, huno vha bvela nnḓa vhe na 
mutumbu wa kale wo faho hafha. Naa ndi mini? Tsho bebwa 
nga tshivhi, tsha u thoma. Fhedzi, Muṅwe muswa, o itwa nga 
u fana nae, ni a ḓivha. Ni a vhona? Arali ri na itshi, ri ḓo fa 
hafhu. Ni a vhona? A hu na muthu…Inwi ni ri, “Zwalwo zwi 
ḓo vulea. Vhafu vha ḓo tshimbila vha ya nnḓa.” Izwo zwi nga 
vha ngoho, fhedzi a sa vulee nga nḓila ine na ri vulea. Ni a 
vhona? Izwo ndi zwone. Ni a vhona? A zwi nga vhi nga u ralo.
380 I ḓo vha tshiphiri, ngauri O amba uri U ḓo ḓa “vhunga 
mbava vhusiku.” O no ḓi ri vhudza izwi, U Takulelwa Ṱaḓulu.
381 Zwenezwo khaṱhulo dzi ḓo rwa; tshivhi, mabulayo, 
vhulwadze, na tshiṅwe na tshiṅwe. Huno vhathu vha ḓo lilela 
lufu uri lu vha dzhie, musi khaṱhulo. “Murena, ndi ngani iyi 
khaṱhulo i kha riṋe, musi Wo amba uri hu ḓo thoma ha vha na 
U Takulelwa Ṱaḓulu u thoma?”
382 U ḓo ri, “Ho no ḓi ḓa, huno a no ngo hu ḓivha.” Ni a 
vhona? Mudzimu a tshi Ḓidzumba kha u nyadzea. Yawee, 
nṋenṋe! Zwo luga. “Izwo zwoṱhe, izwo zwo no ḓi bvelela, huno 
a no ngo zwi ḓivha.”
383 Ndi ngani vhatendi vha sa tendi zwiga zwi nyadzeaho zwa 
u Ḓa Hawe?

384 Vha khou lavhelela izwi zwithu zwoṱhe zwo ambiwaho nga 
Luṅwalo, huno—huno ṅwedzi u khou yo tsela fhasi vhukati…
kana ḓuvha, vhukati ha ḓuvha, huno hu khou yo vha na tshaka 
dzoṱhe zwa zwithu. Oo, arali ro tou vha na…Ndi na notsi dzo 
ṅwaliwaho hafha khatsho, ni a vhona, u sumbedza uri izwo 
zwithu ndi mini. Huno ri ḓo zwi wana kha u vunḓiwa ha aya 
Mapfundo ino vhege, nga iṅwe nḓila, ni a vhona. Ni a vhona? 
Tshi henefho, henefho tsho no ḓi fhiraho, huno a no ngo zwi 
ḓivha. Vhonani arali zwi zwone, arali Muruṅwa wa Murena a 
tshi ḓo vunḓa Mapfundo u itela zwone. Elelwani, o shatelwa 
nga iyo Mibvumo ya Sumbe i mangadzaho. Ni a vhona?
385 Zwino mini? Ndi ngani vhathu vha sa tendi u nyadzea 
hu nyadzeaho ha tshivhalonyana tshi ḓiṱukufhadzaho 
tsha vhathu, ni a vhona, na i—Ipfi ḽa zwiga zwa Mudzimu? 
Ndi ngani vha sa zwi tendi? U tou fana na musi tshifhinga 
tshoṱhe zwo vha nga u ralo, Ipfi ḽa Mudzimu ḽa ngoho ḽi tshi 
vhonadzwa. Ndi uri, vho thanyesa nahone vho funzeswa u 
tenda tshivhumbeo tshi nyadzeaho tsha Ipfi ḽo ṅwaliwaho. Vha 
ṱoḓa u vhea ṱhalutshedzo yavho Khaḽo. “A Ḽi ambi itshi. A Ḽi 
ambi itsho.” Ni a vhona? Ḽi amba Izwo.
386 Thetshelesani. Ngavhe ndi tshi amba itshi, henefho nga u 
ṱavhanya, zwino. Na mabono ane Mudzimu a ṋea hafha fhethu, 
ha pfeseswi nga maanḓa. Itsho ndi tshone tshi itisaho uri ni mpfe 
kha dzitheiphi, ndi tshi ri, “Ambani zwine theiphi ya amba. 
Ambani zwine mabono a amba.” Zwino, arali no karuwa tshoṱhe, 
ni ḓo vhona tshiṅwe tshithu. Ni a vhona? Ndi a fhulufhela uri 
a thi tei u tshi fara tshanḓani tshanga huno nda ni sumbedza 
tshone. Ni a vhona? Ni a vhona? Ni a vhona? Inwi ni…Tshi—tshi 
fhano. Ri magumoni. Ni a vhona? Ee, muṋe wanga. Vho funzwaho 
vho thanyaho zwi a vha pfuka. Mabono a u nyadzea, musi a tshi 
dzumbululwa nga u nyadzea ho raloho, u swika zwi tshi fukedza 
nga nṱha ha ṱhoho dza vhathu. Ni a vhona?
387 Ngauri ndo vhona bono, ndo ni vhudza zwoṱhe nga ha u 
ya henengei u zwima, huno, inwi ni a ḓivha, izwo zwo tou 
khukhula vhathu. Huno henefho Mudzimu o ḽi rumela 
ngei nṱha u itela yeneyo ndivho, huno a vhuya huno a zwi 
ṱalutshedza henefho u mona hoṱhe, a tshi khou sumbedza u 
ṱuwa ha mme anga, na zwithu zwa u ralo. Huno zwenezwo a 
vhuya huno a zwi amba, tshifhinga tshi sa athu swika. Huno 
zwo bvelela kokotolo nga nḓila ye A ri zwi ḓo ita. Ni a vhona?
388 Huno, naho zwo ralo, Yohane o bva henefho huno a bula. 
A ri, “Nṋe a thi Mesia, fhedzi nṋe ndi ipfi ḽa muṅwe a no khou 
vhidzelela sogani.”
389 Huno zwenezwo vhone vhafunziwa vhenevho vha 
ri, “Ndi ngani vha tshi ita, vha maṅwalo vha tshi ri 
Luṅwa-…Luṅwalo lu funza uri Eḽiasi u fanela u ḓa u 
thoma?” Ni a vhona? U nyadzea ha Mudzimu hu a ya, hu tou 
vha na midzi henefho nga nṱha ha ṱhoho dza vhathu.

390 I ri ni ndi dzhie izwi, huno zwenezwo ndi vale. Ndi ḓo 
funa, nga thuso ya Mudzimu. Ni a vhona? Sedzani. Zwino kha 
ri vunḓe izwi fhasi. Zwenezwo, ndi—ndi humbela pfarelo u 
dzulela u ni vhudza noṱhe uri ndi ḓo ṱuwa, huno zwenezwo…
Sedzani. Ndi humbela pfarelo u ni fareledza. Fhedzi, awara dzi 
si gathi fhedzi, ri a vhuya.
 Sedzani, kha ri dzhie shotha ḽithihi ḽa inki.
391 Tshiṅwe na tshiṅwe tshi na ndivho. Vhoinwi no kuvhangana 
fhano matsheloni ano nga nṱhani ha ndivho. Ndi ḽa nḓuni yaṋu, 
Charlie; Nellie, no mmbikela, lwa ndivho. Ndi…Tshiṅwe 
na tshiṅwe tshi na ndivho. Itshi tshivhidzo tsho fhaṱwa hu na 
ndivho. A hu na tshithu tshi si na ndivho na tshivhangi.
392 Kha ri dzhie shotha ḽithihi ḽa inki zwino. Ni kona u mpfa? 
[Tshivhidzo tshi ri, “Amene.”—Mudz.] Kha ri dzhie shotha ḽi 
nyadzeaho ḽa inki huno ri ḽi sedze. Naa ndi mini? Shotha ḽa 
inki. Naa ḽo bvafhi? Zwo luga. Kha ri dzhie iḽi shotha ḽa inki 
zwino, ndi ḽone, huno ri ri ndi inki ntswu. Zwino, iyo inki ndi 
ya ndivho. I nga ṅwala khangwelo yanga nga pen-…u bva 
kha dzhele ya tshandululo. I nga kona u ṅwala khangwelo 
yanga kha sele ya lufu. Izwo ndi zwone? I nga ṅwala Yohane 
3:16, huno ya tshidza muya wanga nga u I tenda. Naa izwo ndi 
zwone? [“Amene.”] Kana, i nga saina ṱhanziela ya lufu lwanga. 
Ni a vhona? I nga nkhaṱula kha Tshidzulo tsha Khaṱhulo. Ndi 
ya ndivho. Naa izwo ndi zwone? [“Amene.”]
393 Zwo luga, kha ri sedze iyo inki ṱhukhu huno ri vhone hune 
ya bva hone. Zwino, ndi inki. Yo vhewa fhethu huthihi, na 
dzikhemikhaḽa na zwiṅwe-vho, u swika yo no vha inki. Huno 
ndi ntswu. Inwi ni i rothisela kha zwiambaro zwaṋu, i ḓo zwi 
dondofhadza.
394 Fhedzi ro ita tshithu tshi no pfi biḽitshi. Vhoinwi 
vhasadzi ni shumisa biḽitshi ya Clorox. Zwo luga, ndi dzhia 
shotha ḽithihi ḽa inki huno nda ḽi rothisela ngomu ha bafu 
ya bi—biḽitshi, zwino ho bvelelani kha inki? Ni a vhona? Ndi 
ngani? Biḽitshi yo no itwa, tumbuliwa na khemikhaḽa dzo 
itwaho, fhethu huthihi, dzine dza ḓo kwashekanya uho u ṋea 
muvhala nga maanḓa u swika ni sa koni u i wana. Zwino, 
tshipiḓa tsha biḽitshi ndi maḓi.
395 Maḓi ndi H2O, ane a vha gesemaḓi na gesedungi. Huno 
gesemaḓi na gesedungi, zwoṱhe, ndi zwithuthubi zwa khombo. 
Huno, zwenezwo, gesemaḓi na gesedungi zwa vhukuma ndi 
milora. Izwo ndi zwine a vha zwone, izwo ndi zwone, milora ya 
khemikhaḽa, milora ya khemikhaḽa fhedzi. Zwino, zwino zwi 
vheeni fhethu huthihi, huno ni wana maḓi. Fhedzi, a vunḓeni, 
ni na gesemaḓi na gesedungi, huno itonu dzulela u ya murahu.
396 Zwino, nga u dzhena itshi, kha ri dzhie…Huno ndi nga 
si kone. Zwino hu nga ḓi vha na vhakhemisi vho dzulaho 
hafha. Huno zwino ndi ṱoḓa u zwi amba, ngauri hu ḓo 

vha—hu ḓo vha na vhakhemisi vha no dzi thetshelesa, a thi 
ḓivhi fomula. Fhedzi ndi ṱoḓa u tou zwi ṱalutshedza nga nḓila 
yanga ya u ḓiṱukufhadza, ndi tshi fulufhela uri Mudzimu u ḓo 
Ḓidzumbulula khazwo.
397 Sedzani, ndi rothisela iḽo shotha ḽa inki ngomu ha 
bi—bi—biḽitshi. Naa hu bvelelani? Nga u ṱavhanya dondo 
ḽitswu ḽo ṱuwa. Inwi ni nga si ḽi wane hafhu arali ni tshi tea 
u ralo, ḽo ṱuwa. Ni nga si tsha ḽi vhona na khathihi. Naa ho 
bvelelani? Zwino, inwi a ni vhoni tshithu tshi tshi ḓa tshi 
tshi bva khaḽo. A ni iti. Ndi ngani ni sa khou ralo? Ngauri ḽo 
kwashekana.
398 Zwino, saintsi i ḓo ri, “Ḽo shandukela murahu kha esidi 
dzaḽo dza vhubvo.”
399 Naa esidi dzo bva ngafhi? Ni a vhona? Zwo luga, inwi ni ri, 
“Dzi bva kha—kha zwiṅwe zwithu.” Zwo luga. I ri ni, sa tsumbo, 
vhunga, “Gese dzi ita dziesidi.” Naa gese dzi bva ngafhi? 
“Zwo luga, dzo vha dzi hone, ri ḓo ralo, gese dzo itwa nga 
dzimolekule.” Naa molekule dzo bva ngafhi? “Kha dziathomo.” 
Naa athomo dzo bva ngafhi? “Kha elektronika.” Naa dzo bva 
ngafhi? “Tshedza tsha khosmiki.” Ni a vhona, inwi ni thwii 
murahu kha zwa u ṱoḓa, zwa vhakhemisi, zwino. Huno, arali hu 
tshithu na tsiko, zwo ḓo tea u ḓa zwi tshi bva ha Musiki.
400 Ngauralo, inwi a no ngo dzula fhano nga tshikhala. A thi 
khou fara u swika nga hafu u bva kha awara ya fumimbili, 
kana awara ya u thoma nṱha ha tshithoma, nga tshikhala. 
“Mitsindo ya o lugaho i langwa nga Murena.” Ni a vhona? Hu 
na tshiṅwe tshiitisi tshazwo. Hu na tshiṅwe tshiitisi tsha uri 
inwi ni tende. Hu na tshiṅwe tshiitisi tsha uri inwi ni songo 
tenda. U tou fana na—na iyo inki.
401 Zwino kha ri kwashekanye iyo. Zwino, tshithu tsha u 
thoma, i ri ni, nga murahu ha musi ri tshi humela murahu 
kha…Ri ḓo tshi vhuisa murahu arali hu dzimolekule. Zwino, 
ro dzhia molekule, ndi ḓo ri, nomboro 1 i tshi andiswa nga 
molekule 9, ya andiswa nga molekule 12. Zwino, arali yo vha 
11, i ḓo bva i tswuku. Fhedzi i—i tea u vha 12, u ita ntswu.
402 Zwenezwo ri ḓo isa iyo fhasi kha athomo. Ho vha hu 
athomo. Huno 96 na andisa nga +43, dzi lingana na athomo 
1611. Arali yo vha i 1612, yo vha i tshi ḓo vha yo itwa 
phephulu. Ni a vhona? Zwenezwo ni dzulela u i kwashekanya.
403 Zwi sumbedza uri ho vha hu na tshiṅwe tshithu hangei 
murahu, tsha u thoma. Iyo i tou vha tshipfi zwatsho. Ndi 
tsiko. Tshi tea u vha Musiki. Huno yo bva kha Musiki, 
huno zwenezwo yo vha yo lugiselwa huno ya vhewa ngomu 
ha izwi, zwo fhambanaho. Zwino, saintsi a i koni u dzhia 
athomo B16 na andisa nga 12, na andisa nga 14, na andisa 
nga iṅwe na iṅwe-vho, nnḓa nga u ralo, u ita izwo. Mudzimu 
o ḓo tea u ita izwo.

404 Huno zwenezwo zwo ḓiswa fhasi kha fhethu u swika zwo 
no dzhena kha dziathomo, zwenezwo saintsi i nga thoma u 
zwi kwama. Zwenezwo i a bva ya dzhena kha dzimolekule, 
zwenezwo vha nga thoma u i vhona vhukhwinenyana. 
Zwenezwo i ḓa fhasi, i tshi bva kha iyo, ngomu ha tshiṅwe 
tshithu-vho. Zwenezwo, tshithu tsha u thoma, i dzhena ngomu 
ha dzikhemikhaḽa, huno zwenezwo dzi vanganya izwi zwoṱhe.
405 Zwino, musi munna, a sa athu tshinya. Nṋe ndi khou 
vala, fhedzi ni songo pfukwa ngazwo. Musi munna o tshinya, 
o ḓifhandekanya na Mudzimu, huno a buḓekanya govha 
ḽihulwane, huno a ḓivhea kha lufu kha iḽi sia. A ṱuwa. A hu 
na nḓila ya u ya murahu. Kokotolo. A hu tshe na nḓila yawe 
ya u humela murahu. Fhedzi zwenezwo musi o ita, Mudzimu o 
ṱanganedza tshiimela, tshe tsha vha tshi ngwana, kana mbudzi, 
kana nngu, kana tshiṅwe tshithu, u itela malofha; e Adamu a 
amba nga hao, kana—kana Abele a amba nga hao, kha ḽiṅwe 
sia ḽa govha.
406 Kha iḽo sia, ndi ene murwa wa Mudzimu. Ndi ene o 
bebwaho nga Mudzimu. Ndi ene ifa ḽa ḽifhasi. U kona u langa 
mvelo. U kona u amba zwa tshila. Mulandu, ndi ene musiki, 
ene muṋe. Ndi ene o bebwaho nga Mudzimu.
407 Fhedzi, musi o buḓekanya, o fhandekanya vhurwa hawe. 
Ndi ene muitazwivhi, nga mvelo. U fhasi ha zwanḓa na ndango 
ya Saṱhane.
408 Huno Mudzimu o dzhia tshiṱhavhelo, khemikhaḽa, ya 
malofha, fhedzi malofha a dziphulu na dzimbudzi ho ngo ṱala 
tshivhi. O putela fhedzi tshivhi. Arali ndi na fhethu hutswuku 
kha tshanḓa tshanga, huno nda u putela nga tshitshena, fhethu 
hutswuku hu kha ḓi vha hone. Ni a vhona, hu kha ḓi vha hone.
409 Fhedzi Mudzimu o rumela fhasi, u bva Ṱaḓulu, biḽitshi 
ya tshivhi. Ho vha hu Malofha A Murwa Wawe. Ayo, musi 
tshivhi tsho bulwaho tshashu tshi tshi wela ngomu ha biḽitshi 
ya Mudzimu, lingedzani u tshi wana hafhu! U ṋewa muvhala 
ha tshivhi hu humela murahu nga kha vhapfumedzanyi, na 
u tsa fhasi nga kha tshifhinga, u swika tshi tshi rwa mufheṱi, 
Saṱhane, huno tsha vha khae u swika nga Ḓuvha ḽa Khaṱhulo.
410 Naa hu bvelelani kha murwa? U vha kha vhuṱama ho 
fhelelaho na Khotsi hafhu, o ima kha sia ḽa govha, a si na 
nyelelwo ya tshivhi tshi hanedzanaho nae. A hu tshe na, a hu 
tshe na dondo ḽa biḽitshi ḽine ḽi nga vhonwa huṅwe fhethu. O 
vhofholowa. Haḽeḽuya! U tou fana na iyo Clorox, kana iyo inki 
i nga si tsha vha inki, ngauri yo kwashekana huno ya rumelwa 
murahu hafhu. Huno musi tshivhi tsho bulwaho tshi tshi 
bulwa huno tsha ṋupeliswa ngomu ha…Munna kana musadzi 
we a ṋupeliswa ngomu Malofhani a Yesu Kristo, a vhulaha 
tsumbadwadze dzoṱhe. Huno molekule muṅwe na muṅwe wa 
tshivhi u humela murahu kha diabolo, huno wa vhewa khae u 

swika nga iḽo Ḓuvha ḽa Khaṱhulo, hune tshikhala tshawe tsha 
U Ya Nga Hu Sa Fheli tsha ḓo poselwa ngomu ha Dzivha ḽa 
Mulilo. Huno govha ḽa pfufhifhadzwa, huno na khathihi ḽa sa 
ḓe kha nyelelwo. Huno munna u ima a si na mulandu, vhunga 
murwa wa Mudzimu. U nyadzea!
411 Mushe, fhasi ha malofha a dziphulu na dzimbudzi, e na u 
bula hawe kha Ipfi ḽa Mudzimu! Huno Mudzimu a nga dzhia 
uyo munna a nyadzeaho, huno a vhea Maipfi Awe kha mulomo 
wawe. Huno a sumbedza uri o vha e mulanda wa Jehovah, 
ngauri o kona u tshimbila henefho nnḓa huno Jehovah o amba 
nae nga bono. O tshimbila nnḓa, a ṱharamudzela zwanḓa 
zwawe u yela vhubvaḓuvha.
412 Huno zwino, elelwani, Mudzimu o no amba nae. Ndi 
muhumbulo wa Mudzimu. Mudzimu u shumisa munna. Mudzimu 
o amba nae. Ndi zwone. O ri, “Iya u ṱharamudze iyo rodo, 
tshanḓani tshau, u yela vhubvaḓuvha, huno u ri, ‘Dzithunzi!’”
413 Mushe, fhasi ha malofha a iyo mbudzi, nngu, a tshimbila 
henefho nnḓa huno a dzhia ulwo lubaḓa, a swika u yela 
vhubvaḓuvha. “U RALO MURENA. Kha hu vhe na dzithunzi!” 
Na khathihi a ho ngo vha na thunzi. A ya murahu. Ḽo no ḓi 
amba. Ndi muhumbulo, zwino u a ambiwa, u a bulwa. Ndi Ipfi ḽa 
Mudzimu tshifhingani itsho. Ḽi ḓa milomoni ya muthu, munna a 
nyadzeaho fhasi ha malofha a phulu, phulu kana mbudzi.
414 Tshithu tsha u thoma ni a ḓivha, thunzi dala i thoma u 
fhufha u mona hoṱhe. Tshithu tshi tevhelaho ni a ḓivha, ho vha 
hu na phaundu ṱhanu kha dzharaṱa. Naa ho vha hu mini? Ho 
vha hu Ipfi ḽa Mudzimu, ḽo ambiwaho nga kha Mushe, Musiki. 
Ngauri, fhasi ha malofha, o vha o ima Vhuhoneni ha Mudzimu, 
huno Maipfi awe o vha e si ipfi ḽawe.
415 “Arali ni tshi dzula kha Nṋe, huno Maipfi Anga a dzula 
kha inwi, zwenezwo humbelani zwine na funa, ni ḓo ṋewa 
zwone.” Naa Tshivhidzo tsho ima ngafhi?
416 “Kha hu vhe na zwiḓula!” Huno ho vha hu si na tshiḓula 
shangoni. Nga tshifhinga tsha awara, ho vha hu na u tsa fhasi 
nga fithi dza fumi, kha mafhethu. Naa ho vha hu mini? Ho vha 
hu Mudzimu, Musiki, a tshi Ḓidzumba kha munna a nyadzeaho.
417 Zwino ndi ṱoḓa u ni vhudzisa tshiṅwe tshithu. Arali malofha 
a phulu kana a mbudzi a shumiswa sa biḽitshi, ine i nga putela 
fhedzi, i tshi nga vhea munna kha vhuimo ha u amba Ipfi ḽa 
Mudzimu ḽi sikaho huno a ḓisa thunzi dza tshila, ndi ngani ni 
tshi ḓo khukhulwa nga biḽitshi ya Malofha a Yesu Kristo We a 
kona u amba tshisindi kana tshiṅwe tshithu uri tshi tshile?
418 Ni songo zwi ita, ni songo khukhulwa nga u nyadzea. 
Tendani uri U kha ḓi vha Mudzimu. Yawee, nṋenṋe! 
Khangwelo ya tshivhi! Oo, nḓila ine nda tama ndi tshi nga 
kona…

419 Zwenezwo, kha Marko 11:22, “Arali ni tshi ri kha iyi 
thavha, ‘Sudzuluwa,’ huno na si timatime mbiluni yaṋu, fhedzi 
na tenda uri zwe na amba zwi ḓo khunyelela, oo, inwi ni nga 
vha na zwe na amba.”
420 Nṋenṋe, ndi na masiaṱari mararu kana maṋa. Ri tea u zwi 
litsha zwa ṱuwa. Ndi a ni livhuwa.
421 Mudzimu a tshi khou Ḓidzumba kha u nyadzea. Naa a 
ni vhoni? Hu na tshiṅwe tshithu tsho khakheaho huṅwe 
fhethu. Hu na tshiṅwe tshithu tsho khakheaho huṅwe fhethu. 
Musi Mudzimu o ita tshitatamennde, Ha koni u zwifha. O ita 
pfulufhedziso. Ni a vhona? U dzumbama kha u nyadzea. Zwi a 
nyadzea nga maanḓa!
422 Vho funzwaho na zwikola vha ri, “Ah, ndi tshone…Oo, 
ndi u vhala muhumbulo kana tshiṅwe tshithu. Inwi ni a ḓivha, 
ndi tshone tshi…”
423 Mudzimu a nga kona u swiela Ene muṋe murahu fhasi 
nga kha zwidambwana zwa tshifhinga, huno a ni vhudza 
henefho murahu zwe zwa bvelela kokotolo, a ni vhudza zwine 
na vha zwone ṋamusi kokotolo, na zwine na ḓo vha zwone 
tshifhingani tshi ḓaho. Izwo zwi kha ḓi vha nga biḽitshi ya 
Yesu Kristo, Ane a nga dzhia muitazwivhi huno a mu biḽitsha 
ngomu Henefho, huno u ima Vhuhoneni ha Mudzimu.
424 “Huno arali ni tshi dzula kha Nṋe, huno Maipfi Anga kha 
inwi; inwi ni nga humbela zwine na funa, huno zwi ḓo itwa. 
Ane a tenda kha Nṋe, mishumo ine Nda ita na ene u ḓo ita.”
425 “Naa ni Nkhaṱula hani? Oo, naa milayo yaṋu a yo ngo 
amba uri avho vhe Ipfi ḽa Mudzimu ḽa ḓa khavho, vhaporofita, 
naa a no ngo vha vhidza ‘midzimu’? Huno zwenezwo ni nga 
Nkhaṱula hani musi Ndi tshi ri Ndi Murwa wa Mudzimu?” Vha 
kundelwa u zwi vhona. Vha kundelwa u zwi vhona.
426 Zwino, Tshivhidzo, kha Milaedza i ḓaho, u bva 
madekwanani a ṋamusi, ni songo kundelwa u zwi vhona. Ni a 
vhona? Ni a vhona ḓuvha ḽine ra tshila khaḽo. Huno, elelwani, 
Malofha a Yesu Kristo a dzhia tshivhi a tshi isa kule na inwi, 
musi zwi sa vhuyi zwa vha kha nyelelwo ya Mudzimu, habe. A 
dzhia dondo ḽoṱhe.

Tshivhi tsho sia dondo ḽitswuku,
O tshi ṱanzwa tsha bva sa mahaḓa.
Zwenezwo phanḓa ha Khuluṋoni,
Ndi a ima ndi Khae tshoṱhe.

427 Yawee, nṋenṋe, naa ndi nga vha hani tshoṱhe? Naa ndi 
nga vha hani tshoṱhe? Ngauri Malofha; hu si nṋe, fhedzi 
ayo Malofha a ima vhukati ha Mudzimu na nṋe. Ndo A 
ṱanganedza. Huno U zwi vhea…Nṋe ndi muitazwivhi, 
fhedzi Ene ndi Mudzimu. Fhedzi khemisiṱirii i ima vhukati 
hanga, u vhulaha ha tshivhi, ngauralo Mudzimu u mmbona 

ndi tshi tou vha mutshena vhunga ma—maḓi a re kha—a re 
kha biḽitshi. Tshivhi tshanga tsho ṱuwa. Tshi nga si kone u 
vhuya tsha Mu swikelela, ngauri hu na Tshiṱhavhelo tshi re 
henefho.
428 Naa lutendo lwashu lu ngafhi lwa u tenda Ipfi ḽa Mudzimu 
ḽi nyadzeaho? Zwe Mudzimu a zwi amba, Mu dzhieni u ya nga 
Ipfi Ḽawe. Mudzimu u a Ḓidzumba zwino kha u nyadzea, kha 
tshivhalonyana tshi ḓiṱukufhadzaho tshiṱuku, fhedzi nga ḽiṅwe 
ḽa aya maḓuvha U ḓo Ḓivhonadza vhunga tshifhinga tshoṱhe A 
tshi ita nga maḓuvha o fhiraho. Naa ni a Mu funa? [Tshivhidzo 
tshi ri, “Amene.”—Mudz.]

Ndi a Mu funa, ndi a Mu funa
Ngauri O mpfuna u thoma
Huno a renga tshidzo yanga
Murini wa Khaḽivari.

429 Ni a Mu funa? [Tshivhidzo tshi ri, “Amene.”—Mudz.] 
Nṋenṋe, naa Ha mangadzi? [“Amene.”] Ndi a fhulufhela 
nahone ndi a fulufhela uri Mulaedza u ḓo bveledza zwe Wa tea 
u zwi ita, uri U ḓo swika fhethu hune na sa sedze zwithu zwa 
maluvha. Kana zwiṅwe…Musi ni tshi vhona Mudzimu nga 
vhuhulwane, sedzani uri u ḓiṱukufhadza hani, huno zwenezwo 
ni ḓo vhona Mudzimu. Ni songo Mu sedza…
430 Musi Elisha o vhuya bakoni iḽo, vhutsi ho buḓekanya, 
malofha, mubvumo, lupenyo; huno, ni a vhona, tshaka idzi 
dzoṱhe dza lupfiwa dze ra vha nadzo, malofha kha tshifhaṱuwo 
na kha zwanḓa, na lupfiwa na tshiṅwe na tshiṅwe. A zwo ngo 
dina uyo muporofita. O tou eḓela henefho u swika a tshi pfa 
Ipfi ḽo dzikaho ḽiṱuku, (naa ho vha hu Mini?) Ipfi, zwenezwo a 
fukedza tshifhaṱuwo tshawe huno a tshimbila a ya nnḓa. Ni a 
vhona, iḽo ḽo vha ḽi Ḽone.
431 Elelwani, khonani, ni songo sedza zwihulwane, 
zwihulu…Inwi ni ri, “Mudzimu, U amba nga ha zwithu 
zwihulwane, zwihulu. Hu ḓo ḓa tshifhinga tshine ha ḓo 
vha na itshi, itsho, kana tshiṅwe, zwithu zwihuluhulu.” 
Ndi fhulufhela uri ni khou fara zwine nda khou amba nga 
hazwo. Ni a vhona? “Zwihulwane, zwithu zwihulu, ni a 
vhona! Huno, oo, musi izwi zwi tshi khunyelela, zwi ḓo vha 
zwihulwane, zwihulu vhunga itshi.”
432 Huno zwi ḓo vha zwo ṱukufhalaho nga maanḓa, ni ḓo 
pfukwa nga tshithu tshoṱhe, itonu ya henefho phanḓa. Ni a 
vhona? Huno ni ḓo sedza murahu huno na ri, “Zwo luga, izwo 
na khathihi a zwo ngo ḓa kha…” Ni a vhona, zwo fhira nga 
nṱha, huno inwi na khathihi a no ngo Ḽi vhona. Ḽo sokou 
fhira. Ni a vhona, zwi kha u nyadzea nga maanḓa. Ni a vhona? 
Mudzimu u tshila kha u nyadzea, ni a vhona, u Ḓivhonadza 
nga vhuhulwane. Naa ndi mini tshi no Mu ita muhulwane? 
Ngauri A nga Ḓiita a nyadzeaho.

433 Munna muhulu, muhulwane a nga ḓiita a nyadzeaho; 
u tea u vha muhulisei. Ni a vhona? Fhedzi ha athu vha 
muhulu lwo eḓanaho. Musi a tshi vha muhulu lwo eḓanaho, 
zwenezwo u tsela fhasi nga nḓila iyi, ni a vhona, u a kona u 
ḓiṱukufhadza.
434 Vhunga mukhethwa wa kale o amba ngei nṱha Chicago, 
“Uyo muthu o ya nṱha, na pfunzo yoṱhe na zwithu.” Ha pfi, 
“A tsela fhasi, o rwiwa, ṱhoho i tshi khou nembelela fhasi. 
A ya nnḓa, o kundiwa.” A ri, “Arali o ya nṱha nga nḓila ye a 
tsela fhasi ngayo, u ḓo tea u tsela fhasi nga nḓila ye a ya nṱha 
ngayo.” Zwo luga, izwo ndi zwone. Ni a vhona?
435 Ḓiṱukufhadzeni. Itonu ḓiṱukufhadza. Ni songo lingedza u 
vha a mangadzaho. Itonu—itonu funa Yesu. Ni a vhona? I ri ni, 
“Murena, arali hu na huṅwe u sa fulufhedzea mbiluni yanga, 
arali hu na tshiṅwe tsho khakheaho, Khotsi, a thi ṱoḓi u vha 
nga u ralo. Iwe vhu dzhie. A thi ṱoḓi u vha nga u ralo. Oo, 
ndi ṱoḓa u vhaliwa sa muṅwe wavho, nga iḽo Ḓuvha, Murena. 
Huno ndi vhona Ḓuvha ḽi tshi sendela.”
436 Inwi ni vhona aya Mapfundo a tshi thoma, arali Mudzimu 
a tshi ḓo ri pfuṋululela One. Elelwani, Ene e eṱhe a nga zwi ita. 
Ro ḓitika nga Ene. Mudzimu a ni fhaṱutshedze.
437 Huno zwino ndi dzhia uri mufunzi washu u ḓo vha na 
ipfi na vhoinwi, u amba; kana uri ene a ambe, kha ndi ri, 
kha—kha vhoinwi, ri sa athu ṱangana hafhu masiari ano. 
Huno ndi elekanya uri tshumelo i…Tshumelo ya nyimbo nga 
hafu u bva kha awara ya rathi, mufunzi? Huno ndi yone…
[Murathu Neville u ri, “Thomani nga hafu u bva kha awara 
ya rathi.”—Mudz.] Hafu u bva kha awara ya rathi. Huno ndi 
yone…[“Mahothi a vulwa nga awara ya rathi.”] Mahothi a 
vulwa nga awara ya rathi. Tshumelo ya nyimbo i ḓo thoma nga 
hafu u bva kha awara ya rathi.
438 Huno Murena a tshi funa, ndi ḓo vha ndi tshi khou amba, 
madekwana a ṋamusi, nga ha ṱhoho ya Bugu ya Mapfundo 
a Sumbe. Huno zwenezwo, vhusiku ha Musumbuluwo, 
munameli wa bere tshena. Vhusiku ha Ḽavhuvhili…Munameli 
wa bere ntswu, vhusiku ha Ḽavhuraru. Bere tseṱha, bere yo 
tshenuluwaho. Na munameli wa bere tswuku. Huno zwenezwo 
ra dzhena kha ḽa vhurathi…vhuṋa, vhuṱanu, na vhurathi, 
huno zwenezwo vhusiku ha Swondaha. Nga matsheloni a 
Swondaha i tevhelaho, hu nga ḓi vha na tshumelo ya phodzo. 
A thi ḓivhi.
439 Zwino elelwani, ro kumedzela kha Murena, riṋe vhaṋe 
na tshivhidzo, u itela tshumelo ya Mudzimu. Mudzimu a ni 
fhaṱutshedze.
440 Ndo—ndo lenga nga awara nthihi. Naa ni ḓo nkhangwela? 
[Tshivhidzo tshi ri, “Amene.”—Mudz.] A—a thi, vhoni, a thi 

khou amba u ita izwo. Fhedzi, ni a vhona, ndi—ndi ḓo tou vha 
na vhoinwi ino vhege, zwenezwo ndi ḓo vha ndi tshi khou ṱuwa 
hafhu. Huno a thi ḓivhi hune nda ḓo vha ndi tshi khou ya; 
henefho hune A ranga phanḓa fhedzi. Huno ndi ṱoḓa u vhea 
muniti muṅwe na muṅwe une nda kona, ngauri ndi ṱoḓa u 
fhedza Vhutshilo-tshoṱhe na vhoinwi.
 Mudzimu a ni fhaṱutshedze. Zwino, Murathu Neville. 

